
የበጀት አጠቃቀም ... ወደ ገጽ 4 ዞሯል

ከሶማሊያ ጋር  ... ወደ ገጽ 4 ዞሯል

የበጎ ፍቃድ ... ወደ ገጽ 4 ዞሯል
የወር ደመወዝተኛው  ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- ኢትዮጵያና ሱማሊ ላንድ የፈረሙትን 
የባሕር በር ስምምነት ተከትሎ በኢትዮጵያና በሶማሊያ 
መካከል ተፈጥሮ የነበረውን አለመግባባት ለመፍታት 

በቱርክዬ አመቻችነት ፍሬያማ ውይይት መደረጉን የውጭ 
ጉዳይ ሚኒስቴር አስታወቀ፡፡

የኢፌዴሪ ውጭ ጉዳይ ሚኒስቴር ጉዳዩን አስመልክቶ 
ትናንት ባወጣው ጋዜጣዊ መግለጫ፤ በቱርክዬ አመቻችነት 
በኢትዮጵያና ሶማሊያ መካከል ላሉ አለመግባባቶች 

መፍትሔ ሊያመጡ በሚችሉ ጉዳዮች ላይ ግልፅና ወዳጅነት 
የተሞላበት የሀሳብ ልውውጥ መደረጉን  ገልጿል፡፡

በቱርክዬ ሪፐብሊክ የውጭ ጉዳይ ሚኒስትር ሀካን 
ፊዳን ጋባዥነት የኢ.ፌ.ዲ.ሪ የውጭ ጉዳይ ሚኒስትር 

ከሶማሊያ ጋር የተፈጠረውን አለመግባባት በሠላማዊ 
መንገድ ለመፍታት ፍሬያማ ውይይት ተደረገ

የወር ደመወዝተኛው የኑሮ ጫና እንዴት ይቀረፋል?
ዘላለም ግዛው 

ዜና ትንታኔ
የኑሮ ውድነት የብዙኃን መገናኛ ርዕሰ ጉዳይ ከሆነ 

ከራርሟል፡፡ በተለይ የመንግሥት ሠራተኞች የችግሩ 
ዋነኛ ተጠቂ የመሆናቸው ጉዳይ ደግሞ ግልጽ ነው፡፡ 
ግሽበቱ ከእለት እለት እየጨመረ በተለይም በወር ገቢ 
በሚተዳደረው አብዛኛው ማኅበረሰብ ላይ ኑሮውን 
አዳጋች አድርጎበታል የሚሉ ብዙዎች ናቸው፡፡

ጥናት ላይ የተመሠረተ ጥቅማ ጥቅም፣ የደመወዝ 
ጭማሪ፣ የሥራ ሰዓት ተቀንሶ ኑሮውን የሚደጉምበት 
ሌላ ሥራ እንዲሠራ ወይም የሥራ ግብር ቅነሳ እንዲደረግ 
የሚሉና ለኑሮ ውድነቱ ማቃለያ የተለያዩ ርምጃዎች 
እንዲወሰዱ ባለሙያዎች ይጠይቃሉ፡፡     

የምጣኔ ሀብት ባለሙያው አቶ ክቡር ገና በተለይ 
ባለፉት ሦስትና አራት ዓመታት ኢኮኖሚው በወር ገቢ 
ለሚተዳደረው ኅብረተሰብ አስቸጋሪ ሁኔታ መደቀኑን 
ያነሳሉ፡፡ 

መስከረም ሰይፉ እና ሔርሞን ፍቃዱ

ከሀዋሳ እና መቀሌ፦ የበጎ ፍቃድ 
አገልግሎት ነባሩን የመደጋገፍ ልማድ 
እያጠናከረ ለብዙ ማኅበራዊ ችግሮች መፍትሔ 
እየሰጠ መሆኑ ተገለጸ፡፡ የዘንድሮ የበጎ ፈቃድ 

የበጎ ፍቃድ አገልግሎት 
ለማኅበራዊ ችግሮች መፍትሔ 

እየሰጠ መሆኑ ተገለጸ

- በትግራይና በሲዳማ ክልሎች የበጎ 
ፈቃድ አገልግሎት መርሐግብሮች 
ተጀምረዋል

አቶ አሕመድ ሽዴ

የበጀት አጠቃቀም ግልጸኝነት 
ላይ ትኩረት ተሰጥቶ ሊሠራ 

እንደሚገባ ምክር ቤቱ አሳሰበ

አመለወርቅ ከበደ

አዲስ አበባ፡- የገንዘብ ሚኒስቴር የበጀት 
አጠቃቀም ግልጸኝነት፣ ተጠያቂነት እና 
ውጤታማነት ላይ ትኩረት ተሰጥቶ ሊሠራ 
እንደሚገባ የምክር ቤት አባላት ገለጹ፡፡

የሕዝብ ተወካዮች ምክር ቤት ትናንት 
ባካሄደው 35ኛ መደበኛ ስብሰባ በፌዴራል 

አቶ ክቡር ገና አቶ ካሣሁን ፎሎ



ዜና

ዮርዳኖስ ፍቅሩ

አዲስ አበባ፡- በቀጣዩ ወር ሊኖር የሚችለው 
ከፍተኛ እርጥበት ጉዳት እንዳያስከትል ቅድመ 
ጥንቃቄ ማድረግ እንደሚገባ፣ የኢትዮጵያ 
ሚቲዎሮሎጂ ኢንስቲትዩት አስታወቀ፡፡

በኢንስቲትዩቱ የሚቲዎሮሎጂ ትንበያ፣ ምክር 
አገልግሎት ዘርፍ ለኢትዮጵያ ፕሬስ ድርጅት 
በላከው መረጃ እንዳስታወቀው፣ በመጪው ሐምሌ 
ወር ከዚህ ቀደም በእርጥበት መብዛት በሚታወቁ 
ሥፍራዎች ላይ የእርጥበት መጠን ከመጠን በላይ 
ሊሆን ስለሚችል የግብርና ባለሙያዎችና አርሶ 
አደሩ ቅድመ ጥንቃቄ ሊያደርግ ይገባል፡፡

አያይዞም፣ ከፍተኛ መጠን ያለው እርጥበት 
በግብርና ሥራን ላይ ሊፈጥር የሚችለውን 
ጫና ለመከላከል ውሃ ማሳ ላይ እንዳይተኛ ቦይ 
በማውጣትና በአንዳንድ አካባቢዎች የእርጥበት 
መብዛት የአረምና የፀረ-ሰብል ተባይ ሊያፈራ 
ስለሚችል የፀረ ተባይ ኬሚካልና ማዳበሪያ 
አጠቃቀም የዝናቡን ሁኔታ ያገናዘበ ማድረግ 
እንደሚያስፈልግም መክሯል፡፡

በሐምሌ ወር የሚጠበቀው ዝናብ የአፈር ውስጥ 
እርጥበትን ከማሻሻል አንጻር አስቀድመው ለተዘሩና 
በተለያየ የእድገት ደረጃ ላይ ለሚገኙ የመኸር 
ሰብሎች መልካም አስተዋፅዖ እንደሚኖረውም 
በመረጃው ተገልጿል፡፡

ከመኸር ሰብሎች በተጨማሪ ለተለያዩ የቋሚ 
ተክሎችና የጓሮ አትክልቶች የውሃ ፍላጎታቸውን 
ከማሟላት አንጻርም እንዲሁ በምሥራቅና በሰሜን 
ምሥራቅ ለሚገኙ አርብቶና ከፊል አርብቶ አደር 
አካባቢዎች ለዕፅዋት ልምላሜና ለመጠጥ ውሃ 
አቅርቦት መሻሻል አስተዋፅዖ እንደሚኖረውም 
መረጃው ያመለክታል፡፡ 

በመጪው ወር የሚኖረው ከፍተኛ እርጥበት 
አዎንታዊም ሚና እንዳለው ያነሳው የኢንስቲትዩቱ 
መረጃ በዓባይ፣ ተከዜ፣ ኦሞ ጊቤ፣ ባሮ አኮቦ፣ አዋሽ፣ 
ስምጥ ሸለቆ እንዲሁም በላይኛው ዋቢ ሸበሌ እና 
ገናሌ ዳዋ ተፋሰሶች ላይ የሚኖረው ከመጠነኛ 
እርጥበት እስከ ከፍተኛ እርጥበት ሳቢያ ወደ ግድቦች 
እና የተለያዩ የውሃ ማጠራቀሚያዎች የሚገባውን 
የውሀ መጠን በመጨመር ረገድ አዎንታዊ ሚና 
እንደሚኖረውም አመላክቷል፡፡

ባለንበት የሰኔ ወር የነበረውን የእርጥበት 
መጠን መነሻ በማድረግ በተሠራው ወርሐዊ የአየር 
ፀባይ ትንበያ መሠረት በቀጣይ ወር ከሚኖረው 
ከፍተኛ እርጥበት የተነሳ ለጎርፍ ተጋላጭ በሆኑና 
በሌሎች የከተማ አካባቢዎች የቅጽበታዊ ጎርፍ 
እንዳይከሰት የውሃ ማፋሰሻዎችን፣ የማፅዳት ሥራ 
ከወዲሁ መሥራት እንደሚያስፈልግና የተፋሰሶችንና 
ግድቦችን የውሃ መጠን በቅርበት መከታተል 
እንደሚያሻም ኢንስቲትዩቱ አሳስቧል፡፡

በሐምሌ ወር 
ሊኖር የሚችለው ከፍተኛ 

እርጥበት ጉዳት እንዳያስከትል 
ቅድመ ጥንቃቄ ማድረግ 

ይገባል

ክፍለዮሐንስ አንበርብር

ጋምቤላ፡-በጋምቤላ ክልል ከ400 በላይ በተለያዩ 
ደረጃ የሚገኙ የኢንቨስትመንት ፕሮጀክቶች በሥራ 
ላይ መሆናቸውን የክልሉ ኢንቨስትመንት ኮሚሽን 
አስታወቀ። ከ1000 በላይ ዜጎች ቋሚ ሥራ ዕድል 
ተፈጥሮላቸዋል።

የጋምቤላ ክልል ኢንቨስትመንት ኮሚሽን 
ኮሚሽነር ሎው ኡቡፕ (ዶ/ር) በተለይም ለኢትዮጵያ 
ፕሬስ ድርጅት እንደገለፁት፤ ክልሉ ውስጥ ሰፊ 
ኢንቨስትመንት እየተከናወነ ሲሆን በአሁኑ ወቅት 
በጋምቤላ ክልል ከ400 በላይ በተለያዩ ደረጃ የሚገኙ 
የኢንቨስትመንት ፕሮጀክቶች በሥራ ላይ ናቸው። 
በእነዚህ ፕሮጀክቶች ከ1000 በላይ ዜጎች ቋሚ ሥራ 
ዕድል ተፈጥሮላቸዋል።

እንደ ኮሚሽነሩ ከሆነ፤ በክልሉ ለግብርና ተስማሚ 
የሆነ መልክዓ ምድራዊ አቀማመጥ ያለ ሲሆን ደጋ፣ 
ወይና ደጋ እና ቆላ የአየር ንብረት ያለው ክልል ነው። 
ይህ ለአልሚዎች ጥሩ ዕድልና አማራጭ የሚሰጥ 
በመሆኑ የበርካቶችን ፍላጎት ያማከለ አድርጎታል። 

ክልሉ ሰፊ የእርሻ መሬት መኖሩን ጠቁመው 
3ነጥብ24 ሚሊዮን ሄክታር መሬት የቆዳ ስፋት ውስጥ 
800ሺ ሄክታር በላይ የሚሆነው በእርሻ የሚለማ መሬት 
መሆኑን አስረድተዋል። 

“በመስኖ ሊለማ የሚችለው መሬትም በጣም ሰፊ 
ነው። በግብርናና ኢንቨስትመንት በተለይም በቆሎ፣ 
ማሽላ፣ ሩዝ፣ ማሾ፣ ወዘተ የሚመረት መሆኑ፤ በደጋማው 
አካባቢ የገበያ ምርቶች ቡና፣ ማር፣ ሻይ ቅጠል፣ ቅመማ 

በክልሉ 400 የኢንቨስትመንት 
ፕሮጀክቶች እየተከናወኑ ነው

ቅመም በሰፊው ኢንቨስት የሚደረግበት ዕድል” ሲሉም 
አስረድተዋል።

በማዕድን ዘርፍም ዲማ ወረዳ እና ሌሎች 
አካባቢዎችን ጨምሮ ከፍተኛ አቅም ያላቸው የውጭ 
ሀገር አልሚዎች ወደ ሥራ መግባታቸውንና ለሀገርም 

ዘላለም ግዛው 

አዲስ አበባ:- ክትባት ላልጀመሩ እና ጀምረው 
ላቋረጡ ሕጻናት በማካካሻ መርሐ ግብር ተጠቃሚ 
ለማድረግ የሚያስችል እና በሀገር አቀፍ ደረጃ 
የሚተገበር የ10 ቀናት የክትባት ዘመቻ እየተካሄደ 
እንደሚገኝ ጤና ሚኒስቴር ገለጸ።

የጤና ጥበቃ ሚኒስትር ዴኤታ ዶክተር ደረጄ 
ድጉማ ዘመቻውን አስመልክቶ ትናንት በሰጡት 
መግለጫ እንደገለጹት፤ ከአንድ ሚሊዮን በላይ 
ሕጻናትን ተጠቃሚ የሚያደርገው ክትባቱ ከትናንት 
ጀምሮ ለ10 ተከታታይ ቀናት ይሰጣል። 

ወላጆች እና አሳዳጊዎቻቸው ምንም ክትባት 
ያልጀመሩና ጀምረው ያቋረጡ ሕጻናትን ወደ 
ጤና ተቋም እንዲወስዱ፣ ዘመቻው በተንቀሳቃሽ 
ባለሙያዎች በሚሰጥበት ጊዜም ኅብረተሰቡ ለጤና 
ባለሙያዎች ትብብር እንዲያደርግ ዶክተር ደረጄ 
አሳስበዋል። 

በዘመቻው እድሜያቸው ከአምስት ዓመት በታች 
የሆኑ ከአንድ ሚሊዮን በላይ ሕጻናት ተጠቃሚ 
ይሆናሉ ተብሎ እንደሚጠበቅ አመልክተዋል።  
ሕጻናት የክትባት ሰርተፍኬት የሚሰጣቸው ሙሉ 
ለሙሉ ተከትበው ሲያጠናቅቁ ነው።

በሰው ሠራሽና በተፈጥሮ አደጋ ምንም ክትባት 
ያልጀመሩ እና ጀምረው ያቋረጡ በርካታ ሕጻናት አሉ። 
የማካካሻ መርሐ ግብር በማዘጋጀት የክትባቱ ተጠቃሚ 
ለማድረግ ትግበራ ተጀምሯል ብለዋል። ናይጄሪያና 
ኮንጎን ጨምሮ በአፍሪካ በርካታ ተመሳሳይ ችግሮች 
እንደሚስተዋሉ ጠቁመዋል።   

እነዚህ የኅብረተሰብ ክፍሎች በግጭትና 
በድርቅ በተጎዱ አካባቢዎች፣ ራቅ ያሉ ወረዳዎች 
በተለይም አርብቶ አደሮች አካባቢ፣ በርካታ ሕጻናት 
በሚገኙባቸው ከተሞች ውስጥ ሊኖሩ እንደሚችሉ 
ጠቁመዋል።  

በየክልሉና ወረዳዎች ምን ያህል ሕጻናት እንዳሉ 
ጥናቶች መሠራታቸውን የጠቆሙት ዶክተር ደረጄ፤ 
ለሦስት ወራት ያህል ቅድመ ዝግጅት ሲደረግበት 

ሕጻናትን ተጠቃሚ የሚያደርግ የክትባት ዘመቻ 
እየተካሄደ ነው

የነበረና በሀገር አቀፍ ደረጃ የሚደረግ ዘመቻ መሆኑን 
ጠቁመዋል።  

ተፈናቅለው የሚገኙ ማኅበረሰቦች በመጠለያ 
ውስጥ የሚገኙና ወደአካባቢያቸው የተመለሱ፣ 
በፀጥታ ችግር ክትባት ያቋረጡ ወይም ያልጀመሩ 
ሕጻናት፣ ራቅ ያሉ ወረዳዎች የሚገኙ፣ እንደኮሌራ፣ 
ኩፍኝ፣ ወባና ወረርሽኝ ያሉ የተለያዩ ወረርሽኞች 
ያሉባቸው አካባቢዎች የሚገኙ ሕጻናት ክትባቱን 
ቅድሚያ ያገኛሉ።

 የጤና አመራሩ ለዘመቻው ትኩረት የሚሰጡ 
መሆኑን፣ የጤና ባለሙያዎች ለትግበራው ሥልጠና 
መውሰዳቸውን፣ አስፈላጊ መድኃኒቶች ተሟልተው 
ሀገር ውስጥ መግባታቸውንም ጠቁመዋል። 

የፀጥታ ችግር ባለባቸው ቦታዎች ከአጋር 
ድርጅቶች፣ ከፀጥታ አካላት እና ከማኅበረሰቡ ጋር 
በመቀናጀት እንደሚሠራም አመልክተዋል። 

ዘመቻው የኅብረተሰቡን ጤና ለመጠበቅ፣ 

የሕጻናትን ሞት ከመቀነስ አኳያ ጠቃሚ እና ከፍተኛ 
አስተዋፅዖ የሚያበረክት መሆኑን በመገንዘብ ሁሉም 
አካላት ለትግበራው ርብርብ እንዲያደርጉ ጠይቀዋል። 

 በጤና ፖሊሲው የሕጻናትና የእናቶች ጤና 
ከፍተኛ ትኩረት ያገኘ፣ ባለፉት ዓመታት ትግበራም 
የእናቶችና የሕጻናት ሞትን በመቀነስ ከፍተኛ ውጤት 
የተመዘገበበት መሆኑን አመልክተዋል።

እንደርሳቸው ማብራሪያ፤ ባለፉት አራት አስርተ 
ዓመታት የክትባት መርሐ ግብር በርካታ ሕጻናትን 
ከሞት የታደገ ነው። የወጣቶችን ጤና በመታደግ 
ልማት እንዲፋጠን ያስቻለ ኢንቨስትመንት ነው። 

የዛሬ 40 ዓመት ለሕጻናቶች፣ ለአዋቂዎች 
ለልጃገረዶች ጭምር የሚያገለግል ስድስት ክትባቶች 
በማምረት የጀመረውና የመከላከል ስትራቴጂ አካል 
የሆነው ተግባር፤ የኮቪድ የማሕጸን በር ካንሰር 
መከላከያን ጨምሮ ከ14 በላይ ክትባት ማምረት አቅም 
ላይ መድረሱን አመልክተዋል። 

ትልቅ ትርጉም ያላቸው ሥራዎች እየተከናወኑ 
መሆኑንም አስገንዝበዋል። በእንስሳት ሃብት፣ ዓሣ እና 
ሌሎች የኢንቨስትመንት አማራጮችም በክልሉ ትኩረት 
የተሰጣቸው መሆኑንም አስረድተዋል። 

እንደ  ሎው (ዶ/ር)ከሆነ፤ ከለውጡ በፊት በክልሉ 
ከ200 በላይ ባለሃብቶች የነበሩ ሲሆን፤ ከእነዚህ ውስጥ 
አብዛኞቹ ብድር ወስደው ለሌላ ዓላማ የመጠቀምና 
ለክልሉም ብሎም ለፌዴራል መንግሥት አስቸጋሪ 
የሆነ ሁኔታ ውስጥ ገብተው እንደነበር አስታውሰዋል። 
በተለይም ሰፋፊ እርሻ ቦታ በመያዝና ከልማት ባንክ 
በመበደር ለተፈለገው ዓላማ ሳያውሉ በመቅረታቸው 
ኢንቨስትመንቶቹ ለመልካም አስተዳደር እጦት መንስዔ 
ሆነው ነበር ብለዋል። 

እንደ (ዶ/ር) ገለፃ፤ በአሁኑ ወቅት የክልሉ 
መንግሥትም ሆነ የፌዴራል መንግሥት  የኢንቨስትመንት 
ፕሮጀክቶቹን ሕጋዊ አሠራር በማስያዛቸው በአሁኑ 
ወቅት ጤናማ አሠራሮች መኖራቸውን ገልፀዋል። 

በአሁኑ ወቅትም 109 ባለሃብቶች በክልሉ 
በአነስተኛ፣ መካከለኛ እና ከፍተኛ ደረጃ ኢንቨስትመንት 
ውስጥ እየተሳተፉ ነው። በዚህም አንድ ቢሊዮን 
የሚሆን ካፒታል ሥራ ላይ መዋሉን አመልክተዋል። 
ከኢንቨስትመንት ባሻገርም ለቴክኖሎጂና እውቀት 
ሽግግር ትልቅ አበርክቶ እያኖሩ ነው። የክልሉ 
መንግሥትም ሆነ የፌደራል መንግሥትም በተለያዩ 
መንገዶች ገቢ እያገኙ ሲሆን ወደ ውጭ ከሚላኩ 
ምርቾች ደግሞ ከፍተኛ ውጭ ምንዛሪ ማግኘት እየተቻለ 
መሆኑን አረጋግጠዋል። 

ሎው ኡቡፕ (ዶ/ር)



አዲስ ዘመን   ረቡዕ ሰኔ 26 ቀን 2016 ዓ.ም

ዜና

ገጽ 3

ሶሎሞን በየነ  

ሐዋሳ፦ በሲዳማ ክልል ለ2016 ዓ.ም የአረንጓዴ 
ዐሻራ ችግኝ ተከላ መርሐ ግብር ከ285 ሚሊዮን በላይ 
ችግኝ ለተከላ መድረሱን የክልሉ እርሻና ተፈጥሮ ሀብት 
ልማት ቢሮ አስታወቀ። 

በክልሉ የመስክ ምልከታ ላደረጉ የጋዜጠኞች ቡድን 
የቢሮው ኃላፊ አቶ መምሩ ሞኬ እንደተናገሩት፤ በ2016 
ዓ.ም የአረንጓዴ ዐሻራ ችግኝ ተከላ መርሐ ግብር በክልሉ 
300 ሚሊዮን ችግኝ አዘጋጅቶ ለመትከል ታቅዶ፤ ከዚህ 
ውስጥ ከ285 ሚሊዮን በላይ ችግኝ ለተከላ ደርሷል።

የምግብ ዋስትናን ለማረጋገጥ ለአየር ንብረት ለውጥ 
የማይበገር አረንጓዴ ኢኮኖሚ መገንባት የግድ ይላል 
ያሉት ኃላፊው፤ ይህ እውን የሚሆነው የአረንጓዴ አሻራ 
መርሐ ግብር ወይም የደን ልማት ሥራው ተጠናክሮ 
ሲቀጥል እንደሆነ ይናገራሉ።  

እንደክልል በጠቅላይ ሚኒስትር ዐቢይ አሕመድ 
(ዶ/ር) አነሳሽነት በ2011 ዓ.ም የአረንጓዴ ዐሻራ መርሐ-
ግብሩ ከተበሰረ ጊዜ ጀምሮ ልማቱ ተጠናክሮ መቀጠሉን 
አመላክተው፤ ባለፉት አምስት ዓመታት በክልሉ 850 
ሚሊዮን ችግኝ ተተክሏል። የፅድቀት መጠኑም በዓመት 
በአማካኝ ከ85 በመቶ በላይ ነው ብለዋል።  

ክልሉ በዓመት ችግኝ የማዘጋጀት አቅሙ ከ57 ወደ 
300 ሚሊዮን መድረሱን የቢሮ ኃላፊው አቶ መምሩ 
ጠቁመው፤ ክልሉ ከ350 እና 400 ሚሊዮን ችግኝ 
የማዘጋጀት አቅም ቢኖረውም፤ በዘንድሮው የአረንጓዴ 
ዐሻራ መርሐ ግብር 300 ሚሊዮን ችግኝ አዘጋጅቶ 
ለመትከል ነው የታቀደው ብለዋል። ምክንያቱም በተለይ 
በሁለተኛው ምዕራፍ የአረንጓዴ ዐሻራ መርሐ ግብር 
ጥራትን መሠረት ያደረገ ልማት ለማካሄድና የምግብ 
ዋስትናን የሚያረጋግጡ የፍራፍሬ ችግኞችን አዘጋጅቶ 

በሲዳማ ክልል ከ285 ሚሊዮን በላይ ችግኝ ለተከላ ዝግጁ ሆኗል

ሞገስ ፀጋዬ

አዲስ አበባ፡- የኢንዱስትሪዎችን አቅም በእውቀትና 
በቴክኖሎጂ ለማሳደግ እየሠራ መሆኑን የአዲስ አበባ 
ሳይንስና ቴክኖሎጂ ዩኒቨርሲቲ የምርምርና ቴክኖሎጂ 
ምክትል ፕሬዚዳንት አብርሃም ደበበ (ዶ/ር) አስታወቁ። 

በትናንትናው ዕለት ዩኒቨርሲቲው ከተለያዩ ቀጣሪ 
ኢንዱስትሪዎች ጋር ውይይት አድርጓል። 

በውይይቱ ወቅት የአዲስ አበባ ሳይንስና ቴክኖሎጂ 
ዩኒቨርሲቲ የምርምርና ቴክኖሎጂ ምክትል ፕሬዚዳንት 
አብርሃም ደበበ (ዶ/ር) እንደገለጹት፤ ዩኒቨርሲቲው 
በየዓመቱ በተማሪዎች የተሠሩ የፈጠራ ሥራዎችን 
ለኢንዱስትሪዎች ያስተዋውቃል። ኢንዱስትሪዎችም 
የሰው ኃይላቸውን ለማጠናከር የዕጩ ተመራቂ ተማሪዎች 
ምልመላ ያከናውናል ብለዋል።

ዩኒቨርሲቲ የኢንዱስትሪዎችን አቅም ከመገንባት 
አንጻር በርካታ ሥራዎችን ይሠራል ያሉት አብርሀም 
(ዶ/ር)፤ ኢንዱስትሪዎች ያማከለ የአጭርና የረጅም ጊዜ 
ሥልጠናዎችን በመስጠት አቅማቸውን የማሳደግ ሥራ 
ይሠራል። የአዲስ አበባ ሳይንስና ቴክኖሎጂ ዩኒቨርሲቲ 
ዋነኛ ዓላማው የኢንዱስትሪዎችን አቅም በእውቀትና 
በቴክኖሎጂ ማሳደግ በመሆኑ ወደፊትም በትኩረት 
ይሠራል ብለዋል። 

ኢንዱስትሪዎችም ለዩኒቨርሲቲዎች ጠንካራ የጀርባ 
አጥንት መሆናቸውንና ለተማሪዎች ተግባር ተኮር 
ትምህርት በመስጠት በጋራ እየሠሩ መሆኑን ገልጸዋል።

የሳይንስና ቴክኖሎጂ ዩኒቨርሲቲዎች ለምርምርና 
ቴክኖሎጂ ትኩረት በመስጠት ኢንዱስትሪዎችን ማገዝ 
አለባቸው ያሉት ምክትል ፕሬዚዳንቱ፤ ዩኒቨርሲቲው 
ለኢንዱስትሪዎች ከሥልጠና በተጨማሪ የሁለተኛና 
የሦስተኛ ዲግሪ ትምህርት እንደሚሰጥም ጠቁመዋል። 

በእውቀትና ቴክኖሎጂ የሠለጠነ የሰው ኃይል 
ማፍራት ሀገርን በሳይንስና ቴክኖሎጂ መደገፍ በመሆኑ 
በጋራ መሥራት ትኩረት እንደሚሰጠው ገልጸዋል። መማር 
ማስተማሩ በኢንዱስትሪዎች ካልተደገፈ ውጤታማ 
ስለማይሆን ከኢንዱስትሪዎች ጋር የልምድ ልውውጥ 
እንደሚደርግ ገልጸዋል። ወደፊት ከኢንዱስትሪ ጋር 
አብሮ መሥራት እንደሚቀጥል በመግለጽ  ከዩኒቨርሲቲው 
ጋር በጋራ መሥራት ለሚፈልጉ ኢንዱስትሪዎች ጥሪ 

ዩኒቨርሲቲው የኢንዱስትሪዎችን አቅም በእውቀትና 

በቴክኖሎጂ ለማሳደግ እየሠራ ነው

አስተላልፈዋል።
በርካታ ተማሪዎች በየዓመቱ አስፈላጊውን 

ትምህርትና ፈተና ወስደው ወደ ሥራ ዓለም ይቀላቀላሉ 
ያሉት ፕሬዚዳንቱ፤ ይሁን እንጂ የሥራው ዓለም የራሱ 
የሆነ ባሕል ስላለው ኢንዱስትሪዎች የበኩላቸውን ሚና 
በመወጣት ለሀገሩ የሚጠቅም ዜጋ መገንባት አስፈላጊ 
ነው ብለዋል።

የኢትዮጵያ የቴክኖሎጂ ባለሥልጣን ዋና ዳይሬክተር 
አቶ ሰለሞን ጌታቸው በበኩላቸው፤ ኢትዮጵያ የወጣቶች 
ሀገር በመሆኗ በሳይንስና ቴክኖሎጂ ዘርፍ አስፈላጊውን 
ሥልጠና ሊወስዱ ይገባል። እንዲሁም ወጣቶች 
ለሳይንስና ቴክኖሎጂ ቅርብ ከመሆናቸው በላይ የመረዳት 
አቅማቸው ሰፊ በመሆኑ ዩኒቨርሲቲዎችና ኢንዱስትሪዎች 
በመተባበር የሠለጠነ የሰው ኃይልን ማፍራት እንዳለባቸው 
አሳስበዋል።

በየዓመቱ በርካታ ወጣቶች ከከፍተኛ የትምህርት 
ተቋማት ይመረቃሉ ያሉት ዳይሬክተሩ፤ ነገር ግን 
በኢንዱስትሪዎች የሠለጠነ የሰው ኃይል እጥረት 
አለ።ለዚህ ደግሞ የቀጣሪ ተቋማት ፍላጎትና የተቀጣሪ 
ተማሪዎች የአቅም አለመጣጣም ነው። መሰል ችግሮች 
ለመፍታትና የሀገርን ችግር ለመቅረፍ ኢንዱስትሪዎችና 
ከፍተኛ የትምህርት ተቋማት በጋራ መሥራት አለባቸው 
ሲሉም አሳስበዋል።

ልጅዓለም ፍቅሬ

አዲስ አበባ፡- ሠላማዊና የተረጋጋ አካባቢ በመፍጠር 
ዘላቂ ልማት ለማረጋገጥ ዓለም አቀፍ የወጣቶች የእርስ 
በእርስ ግንኙነት ማጠናከር እንደሚገባ የሴቶችና 
ማኅበራዊ ጉዳይ ሚኒስትር ኤርጎጌ ተስፋዬ (ዶ/ር)ገለጹ።

በአየር ንብረት ለውጥ፣ ጤና፣ ዲጂታል ኢኮኖሚ፣ 
ሥራ ፈጠራ፣ በሠላምና ግጭት አፈታት፣ ሕገ-ወጥ ስደት 
እንዲሁም ሴቶችና ሕጻናት ማብቃት ላይ ትኩረቱን ያደረገ 
(ግሎባል ሲቲዝን ሰሚት ፕላስ) የውይይት መድረክ 
ትናንት ተካሂዷል፡፡

የሴቶችና ማኅበራዊ ጉዳይ ሚኒስትር ኤርጎጌ ተስፋዬ 
(ዶ/ር) በወቅቱ እንደገለጹት፤ ዘላቂ ልማት ለማምጣት 
ዓለም አቀፍ የወጣቶች የእርስ በእርስ ግንኙነት ማጠናከር 
ይገባል፡፡

በዓለም አቀፍ ደረጃ የተለያዩ ችግሮች ቢኖሩም 
በትብብር መሥራት ከተቻለ በርካታ ዕድሎች አሉ ያሉት 
ዶክተር ኤርጎጌ፤ የውይይት መድረኩ ድንበር ተሻጋሪ 
ወንጀሎች ለመከላከል፣ የልምድና የቴክኖሎጂ ሽግግር 
ለማድረግ፣ ፈጠራና የሥራ እድል ለማጎልበት እንዲሁም 
ሴቶችና ሕጻናት ለማብቃት እድል እንደሚፈጥር 
ተናግረዋል።

እንደ  ኤርጎጌ (ዶ/ር) ገለጻ፤ ኢትዮጵያ የመላው ዓለም 
ችግር የሆነውን የአየር ንብረት ለውጥ ለመቀነስ እየሠራች 
ያለችው ሥራ ተጨባጭ ውጤት እያስገኘ ነው። በርካታ 
ቢሊዮን ችግኞች በመትከልም ከአፍሪካ አብነት መሆን 
የቻለች ሀገር ሆናለች፡፡ 

ኤርጎጌ (ዶ/ር) አክለውም፤ የውይይቱ ዓለማ ሠላምና 
ደኅንነት ለማረጋገጥ፤ የአየር ንብረት ለውጥ ለመቀነስ፤ 
ዲጂታል ኢኮኖሚ ተግባራዊ ለማድረግ በጋራ ለመሥራት 
እሳቤ ያለው መሆኑን አስረድተዋል፡፡ 

የኦ የስ ግሎባል ፋውንዴሽን መሥራችና ዋና 
ዳይሬክተር አቶ ከማል አብደላ በበኩላቸው መድረኩ 
በዓለም አቀፍ ደረጃ የሚያጋጥሙ ችግሮችን በትብብር 
ለመፍታት ዓላማ ያለው ነው ያሉ ሲሆን በተጨማሪም 
የዲሞክራሲ ሥርዓት በማጎልበት እኩልነትና የጋራ 

“ዘላቂ ልማት ለማምጣት ዓለም አቀፍ የወጣቶች 
የእርስ በእርስ ግንኙነትን ማጠናከር ይገባል”

- ኤርጎጌ ተስፋዬ (ዶ/ር)
  የሴቶችና ማኅበራዊ ጉዳይ ሚኒስትር

ተጠቃሚነት ማረጋገጥ ለማስቻል መሆኑን ጠቁመዋል።
አቶ ከማል፤ በውይይት መድረኩ ከ30 በላይ የተለያዩ 

ሀገራት ወጣቶች መሳተፋቸውን ጠቅሰው የተለያዩ 
ዋና ዋና ጉዳዮች ላይ በመምከር ተገቢውን መፍትሔ 
ለመስጠት እንደሆነ ተናግረዋል፡፡

ወይይቱ ሠላምና ደኅንነት በማረጋገጥ ዘላቂ ልማት 
ለማምጣት የሚያግዝ ነው ያሉ ሲሆን በተጨማሪም 
ዓለም አቀፍ መረጃዎች በመለዋወጥ ተገቢውን መፍትሔ 
ለመፈለግ የሚያግዝ ነው ብለዋል።

በውይይት መድረኩ የሴቶችና ማኅበራዊ ጉዳይ 
ሚኒስትር ኤርጎጌ ተስፋዬ (ዶ/ር) እና የጨፌ ኦሮሚያ 
ምክር ቤት ዋና አፈጉባኤ ወይዘሮ ሰዓዳ አብዱራሃማንን 
ጨምሮ ሌሎች የመንግሥትና የኦ የስ ግሎባል ፋውንዴሽን 
የሥራ ኃላፊዎችና ወጣቶች ተገኝተዋል።

በስፋት ለመትከል በመታቀዱ፤ ለተከላ የሚዘጋጁ 
ችግኞችን ቁጥር በ300 ሚሊዮን መገደቡን ያስረዳሉ።  

አቶ መምሩ በዘንድሮው የችግኝ ተከላ መርሐ ግብር 
አዘጋጅቶ ለመትከል ከታቀደው 300 ሚሊዮን ችግኝ 
ውስጥ ከ285 ሚሊዮን በላይ ችግኝ ለተከላ መድረሱን 
ጠቅሰው፤ ለተከላ ከደረሰው ውስጥ ወደ 22 ሚሊዮን 
የሚጠጋ ችግኝ ቀድሞ መተከሉን ተናግረዋል። 

ለ2016 ዓ.ም የአረንጓዴ ዐሻራ መርሐ ግብር አስፈ

ላጊው ቅድመ ዝግጅት ከወዲሁ በትኩረት ተከናውኗል 
ያሉት ኃላፊው፤ ለችግኝ ተከላ መርሐ ግብሩ “በኤክስ ዋይ 
ከርድኔት” በተለየ 11 ሺህ ሄክታር መሬት ላይ የጉድጓድ 
ቁፋሮ ሥራ መከናወኑን ገልጸዋል።

ከጊዜ ወደ ጊዜ የምግብ ዋስትናን የሚያረጋግጡ 
የፍራፍሬ ችግኞችን በብዛት በማፍላት፣ ዘራቸውን 
በማሻሻልና በስፋት በመትከል አርሶ አደሩ ተጠቃሚ 
እንዲሆን የማድረግ ሥራ እየተከናወነ መሆኑን የሚናገሩት 

አቶ መምሩ፤ በ2015 ዓ.ም የአረንጓዴ ዐሻራ መርሐ ግብር 
አምስት ሚሊዮን የአቮካዶ ችግኝ መተከሉንና በተመሳሳይ 
ለዘንድሮው የአረንጓዴ ዐሻራ የልማት ሥራ ከሦስት ነጥብ 
ሰባት ሚሊዮን በላይ የፍራፍሬ (አቮካዶ) ችግኝ ለተከላ 
መዘጋጀቱን አክለው ገልጸዋል።  

በክልሉ በ2016 ዓ.ም የአረንጓዴ አሻራ ችግኝ ተከላ 
መርሐ ግብር 300 ሚሊዮን ችግኝ ይተከላል ተብሎ 
ይጠበቃል።

  አብርሀም ደበበ (ዶ/ር)

በማዕከላዊ ሲዳማ ዞን፤ ዳሌ ወረዳ፣ ዳጊያ ቀበሌ የአቮካዶ ችግኝ ጣቢያ 1



ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

አምባሳደር ታዬ አፅቀሥላሴ እና የሶማሊያ ፌዴራል 
ሪፐብሊክ የውጭ ጉዳይና ዓለም አቀፍ ትብብር ሚኒስትር 
አሕመድ ሞአሊም ፊቂ ሰኔ 24 ቀን 2016 ዓ.ም በአንካራ 
ተገናኝተው ተወያይተዋል። 

በቱርክዬ መንግሥት አመቻቺነት የተካሄደው የሁለቱ 
ሚኒስትሮች ውይይት በሁለቱ ሀገራት መካከል ላሉ 
አለመግባባቶች መፍትሔ ሊያመጡ በሚችሉ ጉዳዮች 

የዋጋ ግሽበቱ ድሮ በመጠኑ ከሚታወቅበት በላይ 30 
በመቶ ገደማ በመድረሱና ሳይወርድ በዛው ደረጃም በመቆየቱ 
በተለይ በወር ገቢ በሚተዳደሩ ግለሰቦች ላይ ከፍተኛ ጫና 
መፍጠሩንም ይናገራሉ።  

የምግብ፣ የመኖሪያ፣ የትራንስፖርት ዋጋም ከፍ ብሏል፣ 
በወር ገቢ የሚተዳደረው የሠራተኛው ደመወዝ ግን ባለበት 
ቦታ በመሆኑ ችግር ውስጥ እንዳለ ግልጽ ነው ባይ ናቸው።  

የመንግሥት ሠራተኛው የተሻለ ክፍያ የሚያገኝበት የግል 
ወይንም ተመሳሳይ የሆነ መሥሪያ ቤት ቀይሮ ለመቀጠል 
የሚችልበት አጋጣሚም የለም ይላሉ አቶ ክቡር። 

ነፃ ገበያው የሕዝቡን ችግር ሊፈታው ባለመቻሉ 
በሸማቾች የሚቀርቡ መሠረታዊ ፍጆታ አቅርቦቶች አሉ፣ 
የተለያዩ ዘዴዎች ቢሞከሩም አሠራሮቹ ችግሩን አልፈታውም 
ይላሉ።   

ሠራተኛው ለገጠመው ኢኮኖሚያዊ ችግር ብዙ 
አማራጮች መታየት አለባቸው የሚሉት አቶ ክቡር፤ 
የሠራተኛው ደመወዝ ይጨመር ማለት ግን ምናልባትም 
አሁን 30 በመቶ ገደማ ያለውን የዋጋ ግሽበት ወደ 35 እና 40 
በመቶ ሊያደርሰው ስለሚችል ጭማሪው መፍትሔ ሊሆን 
እንደማይችል ይናገራሉ።

አቶ ክቡር እንደሚሉት፤ የሠራተኛ ደመወዝ ጨመረ 
ተብሎ ሠራተኛው በገንዘቡ የሚገዛቸው ወይንም 
ሊገለገልባቸው የሚፈልጋቸው መሠረታዊ ቁሳቁሶችም ሆኑ 
አገልግሎቶች ወዲያውኑ ከፍ የሚል ከሆነ ጥቅም አላገኘም። 

የወር ደመወዝተኛው የኑሮ ጫና እንዴት...
ስለዚህ መታየት ካለበት የቀን ተቀን ኑሮ ሊቀንስ 

የሚችልበት ምርቱን ከፍ ማድረግ ላይ ሊሆን ይገባል። አሁን 
ባለበት ሁኔታ የግሽበቱ ምክንያት በቂ ምርት ባለመኖሩ 
ሲሆን፤ ዋጋ ከፍ እያለ አንዳንዶችን ከገበያ ማስወጣት 
መጀመሩንም ነው የሚገልጹት። 

የኢትዮጵያ ሠራተኛ ማኅበራት ኮንፌዴሬሽን 
ፕሬዚዳንት አቶ ካሣሁን ፎሎ በበኩላቸው፤ ችግሩን 
ለመፍታት የተለያዩ አማራጮች መወሰድ አለባቸው ባይ 
ናቸው። 

የደመወዝ ጭማሪ ከተደረገ ወጪ ይጨምራል 
የሚለውን የአቶ ክቡርን ሃሳብ የሚቃወሙት አቶ ካሣሁን፤ 
መንግሥት ጥናት ላይ ተመሥርቶ ደመወዝ መጨመር 
እንደሚኖርበትም ያሳስባሉ። 

ደመወዝ ሳይጨመርም ግሽበቱ እየጨመረ ይገኛል 
የሚሉት አቶ ካሣሁን፤ ግሽበቱ ደመወዝ ስለጨመረ 
አለመሆኑን መገንዘብ እንደሚቻልም ይጠቁማሉ። አንዳንድ 
ነጋዴዎች በዕቃ ዋጋ ላይ የመጨመር ሁኔታ ቢስተዋል 
በሥርዓት መቆጣጠር እንደሚቻልም ይናገራሉ።  

ለምሳሌ ባለፉት ሦስት ዓመታት ጤፍ ሦስት ጊዜ 
እጥፍ ቢጨምርም የሠራተኛው ደመወዝ ግን ከነበረበት 
አልተንቀሳቀሰም። ስለዚህ በመንግሥት ደረጃ ሕዝቡ በልቶ 
እንዲውል የሚያስችል ትንሽ ነገር ቢደረግ ሰው የራሱን 
ሊፍጨረጨር ይችላል ነው አቶ ካሣሁን የሚሉት። 

ሦስትም አራትም ዓመታት ሊወስዱ የሚችሉ የፖሊሲ 
ለውጦች መደረግ አለባቸው የሚሉት አቶ ክቡር፤ ደመወዝ 
ከመጨመር ይልቅ ገንዘብ የማይጠይቁ ነገር ግን በተወሰነ 
መጠን የሕዝቡን ኑሮ ሊጠግኑ የሚችሉ መፍትሔዎችን 

መፈለግ እንደሚሻል ያመለክታሉ።
የሥራ ሰዓት ተቀንሶ ሰዎች ከመንግሥት ሥራ ውጭ 

ተጨማሪ ሥራ ሊሠሩ የሚችሉበት አጋጣሚ በመፍጠር 
ተጨማሪ ገቢ እንዲያገኙ እንዲደረግ ይመክራሉ። አንዳንድ 
ሰዎችንም ሊጠቅም ይችላል ነው የሚሉት።   

አቶ ካሣሁን ደግሞ፤ የሥራ ሰዓት ቀንሶ ገቢ ማግኛ 
አማራጭ እንዲፈልጉ ተብሎ የተነሳውን ሃሳብ በርካታ 
ሥራ አጥ ባለበት ሀገር ተጨማሪ ሥራ ይገኛል ወይ? ሲሉ 
ይጠይቃሉ። 

አንዳንዶች በመንግሥት ሥራ ላይ ሙጭጭ ያሉት 
የተሻለ አማራጭ ባለማግኘታቸው መሆኑን፣ አሁን ባለው 
ተጨባጭ ሁኔታም አንዱም ሥራ በመከራ የሚገኝና 
ብዙ ወጣቶች ዩኒቨርሲቲ ተመርቀው ሥራ በማጣት ቤት 
መቀመጣቸውንም ይናገራሉ።  

ምናልባት ለአንድ ለሁለት ሰው ሊጠቅም ይችል 
እንደሆነ አላውቅም። የሥራ ሰዓት ቢቀነስም ዝም ብሎ ቤት 
መዋል እንዳይሆን እንደሚሰጉም ይናገራሉ።    

ጥናት ላይ የተመሠረተ ጥቅማ ጥቅም የሚሰጥበት ሁኔታ 
ቢታይ፣ በኑሮ ውድነቱ ልክ ባይሆንም በመንግሥት አቅም 
ልክ ጥናት ላይ ተመሥርቶ ደመወዝ ቢጨመርለትና ለኑሮ 
ውድነቱ ማቃለያ የተለያዩ ርምጃዎች ቢወሰዱ ተደጋግፎ 
ይህንን ጊዜ ማለፍ ይቻላል ሲሉም ይመክራሉ። 

የሥራ ግብር ቅነሳ በተደጋጋሚ ስናነሳ ቆይተናል ያሉት 
አቶ ካሣሁን፤ መንግሥት ከኪስ አውጥቶ መክፈል ባይችልም 
ግብር ቢቀንስ አንድ አማራጭ ይሆናል ይላሉ አቶ ካሣሁን።   

ለትራንስፖርት የሚያወጣው ገንዘብ ከፍተኛ ነው። 
ዋጋቸው ተመጣጣኝ፣ ክፍያው ሠራተኛውን የሚመጥን 

የሕዝብ ትራንስፖርት አገልግሎት ሰጪዎች ቢስፋፉ 
ሠራተኛው የተወሰነ ገንዘብ ያተርፋል ይላሉ።  

እንደቀድሞው የጋራ መኖሪያ ቤቶች ግንባታ በስፋት 
ቢከናወኑ ሰፊ የሥራ ዕድልን ይፈጥራሉ። ንግድ ሊስፋፋ 
የሚችልበት መንገድ መታየት አለበት። ማነቆ የተባሉትን 
ለመፍታት የሚቻልበት፣ የባንክ አሠራሮች ተስፋፍተው 
የበለጠ ሥራ ለሚፈጥሩ ድርጅቶች ድጋፍ መስጠት እንዲችሉ 
ማድረግ ይገባልም ይላሉ። 

የታክስ ሁኔታ የሚመቻችበት ወይንም የሥራ ዕድል 
ማምጣት ለሚችሉ ድርጅቶች ድጎማ ተሰጥቷቸው 
ሥራቸውን እንዲያስፋፉና ተመሳሳይ አማራጮችም 
እንዲታዩ ይመክራሉ።  

ለመፍትሔው የግሽበቱ ምንጭም መታየት አለበት። 
ዋጋው ከፍ ከፍ እያለ የሚሄድበት የግሽበቱ ምልክት በመሆኑ 
መንግሥት የተለያዩ ድጎማዎችንም ሆነ ሥራዎችን ለመሥራት 
ወደ ገበያ የሚያስገባቸውን ገንዘቦች መቀነስ አለበት።  

ባንኮች ገንዘብ የማምረት አቅማቸው ምርት ከማምረት 
ጋር መያያዝ አለበት። አብዛኞቹ ባንኮች ባብዛኛው ገንዘብ 
የሚያበድሩት ሕንጻ ለመገንባት ወይንም ቋሚ ንብረት 
በማፍራት ላይ ነው፤ ይህንን በመቀየር የሥራ ዕድል መክፈት 
ለሚችለው ፋብሪካ ለሚከፍት ወይንም እርሻ ሥራ ለሚሠራ 
ሊሆን ይገባልም ብለዋል።   

በወር ደመወዝ የሚተዳደረው ኅብረተሰብ አሁን 
በሚያገኘው ሁኔታ መቀጠል እንደማይችል ግልጽ ነው። 
በጣም አስቸጋሪ ሁኔታ ውስጥ የሚገኝ ከመሆኑ የተነሳ 
ወዳልተፈለገ አቅጣጫ እንዳይሄድ ጥንቃቄ እንዲደረግም 
ያሳስባሉ። 

አገልግሎት መርሐ ግብሮች በትግራይና በሲዳማ ክልሎች 
በትናንትናው እለት ተጀምረዋል፡፡

በሲዳማ የ2016ዓ.ም የክረምት ወራት የበጎ ፍቃድ 
አገልግሎት መርሐ ግብር መጀመርን አስመልክቶ 
የጠቅላይ ሚኒስትር ጽሕፈት ቤትና የተጠሪ ተቋማት 
የሥራ ኃላፊዎች በትናንትናው እለት በሲዳማ ክልል የቤት 
እድሳትና የችግኝ ተከላ መርሐ ግብር አካሂደዋል።

የጠቅላይ ሚኒስትር የደኅንነት አማካሪ ሚኒስትር 
ዴኤታ መኪዩ መሐመድ እንደገለጹት፥ ሀገር የምታድገው 
በመንግሥት ሥራ ብቻ ሳይሆን ሕዝብ በበጎ ፍቃድ 
አገልግሎቶች ላይ የበኩሉን ዐሻራ ማኖር ሲቻል ነው።

የጠቅላይ ሚኒስትር ጽሕፈት ቤትና የ18 ተጠሪ 
ተቋማት ኃላፊዎች በሲዳማ ክልል የ22 አቅመ ደካማ 
ቤተሰብ ቤቶችን ግንባታ ያስጀመሩ ሲሆን የቤቶቹ 
ግንባታ በሁለት ወራት ውስጥ ይጠናቀቃል። ከዚህ 
በተጨማሪም ከሁለት ወራት በኋላ ለተማሪዎች የግብዓት 
ድጋፍ ይደረጋል ብለዋል፡፡

ጽሕፈት ቤቱ በባለፉት ዓመታት በበጎ ፍቃድ 
አገልግሎት በተለያዩ አካባቢዎች የቤት እድሳትና ግንባታ 
ማከናወኑን የገለጹ ሲሆን ይህም በፍጥነት ማጠናቀቅን፣ 
ጥራት መጠበቅንና በብዛት መሥራትን መሠረት አድርጎ 
መሆኑን ገልጸዋል።

 ሚኒስቴር ዴኤታው የበጎ ፍቃድ አገልግሎት ነባሩን 
የመደጋገፍ ልማድ በማጠናከር ለዘርፈ ብዙ ማኅበራዊ 
ችግሮች መፍትሔ እየሰጠ መሆኑንም ገልጸዋል።

 የሲዳማ ክልል ሴቶች፣ ወጣቶችና ማኅበራዊ ጉዳይ 
ቢሮ ኃላፊ እመቤት ኢሳያስ በበኩላቸው በክልሉ የክረምት 
ወራት የበጎ ፍቃድ አገልግሎት ከወጣቶች አልፎ ሁሉም 
የማኅበረሰብ ክፍል እየተሳተፈበት ይገኛል ብለዋል።

በዘንድሮው የክረምት ወራት ከ2ሺ በላይ የአቅመ 
ደካማ ቤቶች ለመሥራት መታቀዱን የገለጹ ሲሆን 
ቤት ከመሥራት በተጨማሪም ገቢ የሚያገኙበትና 

መንግሥት የ2017 በጀት አመዳደብና አስተዳደር ዙሪያ ከገንዘብ 
ሚኒስቴር ጋር በዝርዝር ተወያይቷል፡፡

የገንዘብ ሚኒስትሩ አቶ አሕመድ ሽዴ በወቅቱ በሰጡት 
ማብራሪያ እንደተናገሩት፤ የ2017 በጀት በሁሉም ዘርፎች 
እየተሠሩ ያሉ ሥራዎችን እንዲደግፍ ታስቦ የተዘጋጀ ነው፡፡

በጀቱ ካለው ፍላጎት አንጻር በቂ የሚባል ባይሆንም፤ እንደ 
ሀገር ካለው አቅም አንጻር ከፍተኛ ጭማሪ የተደረገበት ነው፡፡ 
ይህም የሕዝቡን የልማት ጥያቄ እንዲመልስ ታሳቢ የተደረገበት 
ነው ሲሉ ተናግረዋል፡፡

ከሕዝብ የልማት ጉዳይ ጋር ተያይዞ አቶ አሕመድ 
እንደተናገሩት፤ ባለፉት ስድስት ዓመታት የተሠሩ የትምህርት 
ቤት፣ የመንገድ፣ የግድብ ፕሮጀከቶች ከሕዝብ ልማት ጋር 
በቀጥታ የሚያያዙ ናቸው ሲሉ አስረድተዋል፡፡

ሚኒስትሩ እንደተናገሩት ከተጀመሩ ፕሮጀክቶች ጋር 
ተያይዞ አጠቃላይ የፕሮጀክት አስተዳደር ሂደትን ለማዘመን 
ከፕላንና ልማት ሚኒስቴር ጋር እየተሠራ ነው ፡፡

ከፕሮጀክት አስተዳደር ጋር ተያይዞ መሻሻሎች የሚስተዋሉ 
ቢሆንም፤ አንዳንድ ፕሮጀክቶች የተሟላ ዝግጅት ሳይኖራቸው 
ስለሚጀመሩ የመዘግየት እና ሌሎች ችግሮች ይስተዋላሉ፡፡ 
እነዚህን ችግሮች ለመቅረፍ እየተሠራ መሆኑን አመላክተዋል፡፡

ሁሉም ፕሮጀክቶች በአንድ ግዜ በሚሠሩበት ጊዜ ከፍተኛ 
የበጀት ጫና ስለሚያስከትል በዚህ ረገድ ቅድመ ዝግጅታቸው 
የተጠናቀቁ ፕሮጀክቶችን በማስቀደም በቅድመ ተከተል 
ለመሥራት ጥረት ይደረጋል ሲሉ ተናግረዋል፡፡

የሀብት ብክነትን ከመቆጣጠርና ተጠያቂነትን ከማረጋገጥ 
አኳያ ከፌዴራል ዋና ኦዲተር ጋር በቅርበት እንዲሚሠሩ 
የገለጹት አቶ አሕመድ ሽዴ፤ በቀጣይም አጠናክረው በመቀጠል 
ችግር ያለባቸውን ተጠያቂ የማድረግና መልካም አፈጻጸም ላሳዩ 
ተቋማት ደግሞ እውቅና የመስጠት ሥራ ይሠራል ብለዋል፡፡

ከታክስ አሰባሰብ ጋር ተያይዞ እንደሀገር እየተሰበሰበ ያለው 
ግብር ዝቅተኛ ነው፡፡ በመሆኑም በቀጣይ ከግብር አሰባሰብ ጋር 
ተያይዞ የማጠናከሪያ ሥራ እንደሚሠራ አስረድተዋል፡፡

ሚኒስትሩ ከዝቅተኛ የደመወዝ ክፍያ ጋር ተያይዞ 
እንደተናገሩት መንግሥት በዚህ ጉዳይ ከሲቪል ሰርቪስ ተቋም 
ጋር እየሠራ ሲሆን ያለውን ችግር ለመቅረፍ በተቋሙ በኩል 
ጥናት እየተደረገ ነው ሲሉ ገልጸዋል።

ከውጭ  ብድር አንፃር የተሻለ ለውጥ አለ ያሉት አቶ 
አሕመድ፤ ባለፉት ዓመታት ምንም አይነት የንግድ ብድር 
አልተወሰደም ፤ የተወሰደው የብድር አይነት ረጅም ዓመት 
የወለድ ጊዜ ያለው በመሆኑ ከብድር ጋር ተያይዞ ያለውን ጫና 
ይቀንሳል ብለዋል።

በመጨረሻም ሚኒስትሩ ከበጀት አጠቃቀም ግልጸኝነት እና 
ተጠያቂነት ላይ ትኩረት ተደርጎ ይሠራ ያሉ ሲሆን፤ ረቂቅ በጀቱ 
ሰኔ 27 ጠቅላይ ሚኒስትሩ በተገኙበት እንደሚፀድቅ ይጠበቃል።

በተጨማሪም  ምክር ቤቱ ሁለት ኢሚግሬሽንን 
የሚመለከቱ ረቂቅ አዋጆች እና በኢትዮጵያና ኩዌት መካከል 
በሥራ ስምሪት ዘርፍ የተፈረመውን የመግባቢያ ሰነድ ለማጽደቅ 
የቀረበ ረቂቅ አዋጅን መርምሮ  አፅድቋል፡፡ 

የበጎ ፍቃድ አገልግሎት ለማኅበራዊ ችግሮች...

ቤተሰቦቻቸውን መደገፍ የሚችሉባቸው አማራጮች ላይ 
እንደሚሠራ ተናግረዋል።

 በክልሉ በዘንድሮው የክረምት ወራት በጎ ፍቃድ 
አገልግሎት ከ760ሺ በላይ ወጣቶች የሚሳተፉ ሲሆን 
ከአንድ ነጥብ 6 ሚሊዮን በላይ የኅብረተሰብ ክፍሎች 
ተጠቃሚ እንደሚያደርግ አብራርተዋል።

በተያያዘ ዜና በትግራይ ክልልም በትናንትናው እለት 
የዘንድሮ የክረምት በጎ ፈቃድ አገልግሎት ሥራ ተጀምሯል፡፡

መርሐ ግብሩን ያስጀመሩት የክልሉ ርዕሰ መስተዳድር 
አቶ ጌታቸው ረዳ፤  በተግባር የተጀመረው ሀገራዊ የበጎ 
ፈቃድ ሥራ ጥሩ ምልክት ነው ብለዋል፡፡

የተጀመረው የበጎ ፈቃድ ሥራ ሁላችንም በውስጣችን 
ያለው አቅም በመጠቀም ችግሮቻችን የምንፈታበት 
ይሆናል ብለዋል።

ከተረዳዳን ችግሮቻችን ከኛ አቅም በላይ አይደሉም 
ያሉት ርዕሰ መስተዳድሩ፤ ትልቁ ቁምነገር ተነሳሽነታችን 
ነው ብለዋል። ይህን በጎ ሥራ ለማስጀመር መቀሌ ድረስ 

ለመጡት የሥራ ኃላፊዎችም ምስጋናቸውን አቅርበዋል።
መርሐ ግብሩ ላይ የተገኙት የጠቅላይ ሚኒስትር 

የደህንነት አማካሪ ቀንዓ ያደታ (ዶ/ር) በበኩላቸው የበጎ 
ሥራ አገልግሎት በርካታ ማኅበራዊ እና ኢኮኖሚያዊ 
ችግሮች የሚፈታ ኢኒሸቲቭ ነው ብለዋል።

በመሆኑም ይህ ሥራ ሁለት ዋነኛ ዓላማዎች አሉት፤ 
አንደኛው የመጀመሪያው አንገብጋቢ ችግሮች የመፍታት 
ጉዳይ ሲሆን፤ ሁለተኛው በረዥም ጊዜ የሚሠሩ ጠንካራ 
ገቢ ከመገንባት ጋር የተያያዙ ናቸው ብለዋል።

በተመሳሳይ የመንግሥት ኮሙኒኬሽን ሚኒስትር 
ዴኤታ ወይዘሮ ሠላማዊት ካሣ እንዳሉት፤ በዚህ ሀገር 
አቀፍ መርሐ ግብር 34 ሚሊዮን ገደማ ሰዎች በሥራው 
በማሳተፍ፤ 50 ሚሊዮን ሰዎች ተጠቃሚ ለማድረግ 
በዕቅድ ተይዞ ተጀምሯል ብለዋል።

በትግራይ እና በሲዳማ ክልሎች የተጀመረው የአቅመ 
ደካሞች ቤት መልሶ መገንባት ከጥቂት ወራት በኋላ 
ይጠናቀቃል ብለዋል።

የበጀት አጠቃቀም...

ከሶማሊያ ጋር የተፈጠረውን አለመግባባት...
ላይ ነው ያለው ሚኒስቴሩ፤ ግልፅና ወዳጅነት የተሞላበት 
የሀሳብ ልውውጥ የተደረገበት እንደነበርም ጠቁሟል፡፡

ሁለቱ ሀገራት በውጭ ጉዳይ ሚኒስትሮቻቸው 
በኩል ያሉ አለመግባባቶችን በሠላማዊ መንገድ እልባት 
ለመስጠት ቁርጠኝነታቸውን የገለጹ ሲሆን፤ የቱርክዬ 
መንግሥት ውይይቱን ለማመቻቸት ስለተጫወተው ገንቢ 
ሚናም ምስጋናቸውን አቅርበዋል። 

በቀጣይም ሁለቱ ሀገራት መልካም ጉርብትናን 
እና ቀጣናዊ መረጋጋትን ከግምት ውስጥ በማስገባት 

መፍትሔዎችን ለማመላከት ያለሙ ምክክሮችን  ለማካሄድ 

መስማማታቸውን  የሀገራቱ ሚኒስትሮች ተናግረዋል፡፡

የሁለቱ ሀገራት ሚኒስትሮች የቱርክዬ ፕሬዚዳንት 

ሬሲፕ ጣይብ ኤርዶጋን ምክክሩን ሀገራቸው 

ለማስተናገድ የወሰዱትን ተነሳሽነት በማድነቅ ሁለተኛ 

ዙር ውይይታቸውን ነሐሴ 27 ቀን 2016 ዓ.ም በአንካራ 

ለመቀጠል መስማማታቸውን የውጭ ጉዳይ ሚኒስቴር 

ባወጣው መግለጫ አስታውቋል። 

አቶ መኪዩ መሐመድ አቶ ጌታቸው ረዳ

ርዕሰ አንቀፅ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ዜጎች በአንድም በሌላም ምክንያት ይመራናል ብለው ለመረጡት መንግሥት ጥያቄ ያቀርባሉ።  ጥያቄ 
የቀረበለት መንግሥትም የሕዝቡን ጥያቄዎች በልካቸው መዝኖ እንደየፈርጃቸው ምላሽ ይሰጣል።  ሆኖም 
እነዚህ ጥያቄዎችን የመመለስ ሂደቱ እንደ ጥያቄዎቹ ሁኔታ በአጭር ወይም በመካከለኛ፣ ካልሆነም በረዥም ጊዜ 
ተግባራት ምላሽ ሊያገኙ የሚችሉ ናቸው። 

ይሄ ሲሆን ደግሞ ሕዝቦች ጉዳዩን በልኩ ተገንዝበው የጥያቄዎቻቸውን መመለስ መጠባበቅ ይኖርባቸዋል።  
ይሄው ሲደረግም ኖሯል።  ይሁን እንጂ እነዚህን የሕዝብ ጥያቄዎች ተገን በማድረግ፣ ለሕዝብ ጥያቄዎች መመለስ 
እንታገላለን፤ ለሕዝባችን ነፃነትን እናጎናጽፋለን፤ በሂደቱ አቅም ካገኘን መንግሥትን በነፍጥ እንጥላለን፤… በሚል 
የተሳሳተ እሳቤ ያልተገባ እንቅስቃሴ ውስጥ የገቡ ቡድኖችና ኃይሎች ሲፈጠሩ ይታያል። 

እኒህን መሰል ኃይሎች ታዲያ አካሄድና ፍላጎታቸው ሊለያይ ቢችልም ትናንትም የነበሩ፤ ዛሬም ያሉ፤ ነገም 
ሊኖሩ የሚችሉ ናቸው።  ኢትዮጵያም በዚህ መልኩ በበዙ ነፃ አውጪዎች ዋጋ ስትከፍል ቆይታለች፤ ሕዝቦቿም 
ጥያቄዎቻቸው እየተጠለፉባቸው በእነዚህ መሰል ኃይሎች ዘመናትን ዋጋ እየከፈሉ ኖረዋል፤ ዛሬም እየከፈሉ 
ይገኛሉ። 

ዛሬም ላይ የአማራና የኦሮሚያ ክልሎችን ጨምሮ በተለያዩ የሀገሪቱ አካባቢዎች እየተስተዋሉ ያሉ የቡድኖች 
የኃይል እንቅስቃሴዎች መሠረታቸው ይሄው የሕዝብን ጥያቄ ተገን አድርጎ የቡድኖችን ፍላጎት ለማሳካት 
የሚደረግ ጥረት ውጤት ነው።  ባይሆንማ ጥያቄዎች በኃይል ሳይሆን በመነጋገር፤ በመወያየትና በመመካከር ላይ 
ተመሥርተው በሠላማዊ መንገድ ብቻ እንዲፈቱ ነበር ዋጋ የሚከፈለው። 

አሁን እየታየ ያለው ግን ስለ ሕዝብ እንታገላለን እያሉ ሕዝብን ማሰቃየት፤ ማፈናቀል፣ መዝረፍና መግደል 
ነው።  ሆኖም የሕዝብን መከራና እንግልት ማብዛት፤ የሕዝብ መገልገያ መሠረተ ልማቶችንና ተቋማትን ማውደምን 
የመሳሰሉ ተግባራት ደግሞ የሕዝብን ጥያቄ ይዤ እየሠራሁ ነው ከሚል ኃይል የሚጠበቁ አይደሉም።  በመሆኑም 
ለሕዝብ ሠላምና ደኅንነት፤ ልማትና ብልጽግና የሚሠራ ማንኛውም ኃይል ሁሌም ሠላማዊ መንገድና ምክክርን 
ማስቀደም መገለጫው ሊሆን ይገባል። 

ከሰሞኑ በተለያዩ የሀገሪቱ ክፍሎች፣ በተለይም በአማራ ክልል እየተካሄደ ያለው የሠላም ኮንፍረንስ 
ደግሞ፣ እንደ ሀገር ዋጋ እያስከፈለ ያለውን ግጭት፤ እንደ ክልልም መከራ ያበዛውን አለመረጋጋት መቋጨት 
የሚያስችል የውይይትና ምክክር ዓውድ በመፍጠር ዘላቂ ሠላምን ለማምጣት አቅም እንደሚሆን ይታመናል።  
ይሄ እንዲሆንም በመንግሥት በኩል ከነበረው ተደጋጋሚ የሠላም ጥሪ ባሻገር፤ ስለ ሠላም ግድ ይለናል የሚሉ 
አካላትም የሠላም ጥሪዎችን እያስተላለፉ ይገኛሉ። 

እነዚህ ተደጋጋሚ እና በተለያዩ ባለድርሻዎች የሚደረጉ የሠላም ጥሪዎች ታዲያ ማዕከል ያደረጉን የሕዝቦችን 
ሠላምና ደኅንነት እውን ማድረግ የሚያስችል ዘላቂ ሠላምን መፍጠር ነው።  ሆኖም ዘላቂ ሠላም ሊመጣ 
የሚችለው፣ በአንድ ወገን (በመንግሥት) ጥረትና ፍላጎት ብቻ ሳይሆን በተለያየ መልኩ ኃይልን አማራጭ 
አድርገው የተሠማሩ ኃይሎችም ለዚህ ራሳቸውን ማስገዛት ሲችሉ ነው። 

ምክንያቱም እነዚህ ኃይሎች ማዕከል አድርገው የሚታገሉት የሕዝብን ጥያቄ ስለመሆኑ ደጋግመው ሲናገሩ 
ይደመጣል።  በአንጻሩ ሕዝብ ጠይቆ ምላሽ ያገኘባቸውን የልማትና ሠላም ጉዳዮች በማበላሸት ወደተራዘመ 
ጥያቄ እንዲገቡ ሲያደርጉ ይታያል።  በዚህም ሕዝቡ የመልማት ዕድሉን እያቀጨጩበት፤ ወጥቶ የመግባት፣ 
ሠርቶ የመብላት፣ ወልዶ የመሳም፣ ብሎም በሕይወት የመኖር ሕልውናውን ጭምር ጥያቄ ውስጥ ከትተው 
ለመከራ ዳርገውታል። 

ይሄን መሰሉ ችግር መቋጫ እንዲያገኝ እና እነዚህ ኃይሎች በትክክልም የሕዝቡን ልማትና ሠላም እውን 
የማድረግ፤ ደኅንነቱ ተጠብቆም እንዲኖር የሚሹ ከሆነ፤ ከመንግሥትም ሆነ ስለ ሕዝብ ሠላምና ደኅንነት ግድ 
ይለናል ከሚሉ አካላት የሚስተጋቡ የሠላም ጥሪዎችን ማድመጥ የተገባ ነው።  ምክንያቱም ስለ ሕዝብ የሚታገል 
ሕዝብን አያጎሳቁልም፤ ሕዝብን አይቀማም፤ ሕዝብን አይገድልም፤ ሕዝብ ከመከራ እንዳይወጣ በሚያደርግ 
ተግባር ላይም የሙጥኝ ብሎ አይቆይም። 

ይልቁንም የሕዝቡን ልማትና ሠላም በሚያመጡ አማራጮች ላይ ያተኩራል።  ለመመካከር፣ ለመወያየትና 
ለመነጋገር ራሱን በማዘጋጀት ሕዝቡን ከችግር እንዲወጣ ያደርጋል።  በዚህ ረገድ አሁን ላይ እየተደረጉ ላሉ 
የሠላም ኮንፍረንሶች መሳካት አቅም መሆን፤ ለሚሰሙ ተደጋጋሚ የሠላም ጥሪዎችም ጆሮ መስጠት ከእነዚህ 
ኃይሎች ይጠበቃል።  ምክንያቱም ስለ ሕዝብ የሚታገል ማንኛውም ኃይል ሕዝብን ለሚጠቅሙ እና ደኅንነቱን 
ለሚያስጠብቁ ጉዳዮች ሁሉ ቅድሚያ ይሰጣልና! 

ለሕዝቦች ደኅንነት ሲባል ለሠላም 
ጥሪዎች ጆሮ መስጠት ይገባል

ልዑል አበበ

በስፖርቱ መስክ የቀረቡ የተለያዩ መዛግብት 
እንደሚያስረዱት ከሆነ ማኅበረሰብ አቀፍ የስፖርት 
እንቅስቃሴ “ማስ ስፖርት” ጤናማና አምራች ዜጎችን 
ከማፍራት ጎን ለጎን፣ ለሀገራዊ ሠላምና አንድነት 
የሚያበረክተው ፋይዳ ትልቅ ነው።  በ1990 ዓ.ም ይፋ 
የተደረገው የኢትዮጵያ ብሔራዊ የስፖርት ፖሊሲም 
ማንኛውም ማኅበረሰብ በሚኖርበት፣ በሚሠራበትና 
በሚማርበት አካባቢ ስፖርታዊ እንቅስቃሴዎችን 
የማድረግ መብት እንዳለው ያስቀምጣል። 

ይሁን እንጂ ማኅበረሰቡ በተለይም በከተሞች አካባቢ 
የሚኖረው በስፖርት ፖሊሲው የተቀመጠ መብቱን 
ለመተግበር የሚችልበት የተደላደለ ነገር የብዙዎች 
ጥያቄ ሆኖ ቆይቷል። እንደ ሀገር የስፖርት ፖሊሲውን 
ተግባራዊ ለማድረግ እንቅፋት ሆነው ከቆዩ ምክንያቶች 
አንዱና ዋነኛው የስፖርት ማዘውተሪያ ስፍራዎች 
በተለይም በከተሞች አካባቢ በበቂ ሁኔታ አለመኖራቸው 
ይጠቀሳል። በተለይም ቀደም ሲል በየሰፈሩ የነበሩ ትንንሽ 
የጥርጊያ ሜዳዎች እየፈረሱ ለሕንፃ ግንባታ መዋላቸው 
ያለፈው ሥርዓት በብዙ ሲወቀስበት የኖረ ጉዳይ መሆኑ 
ይታወቃል። 

ይህም እንደ ሀገር ስፖርትን ባሕሉ ያደረገ ማኅበረሰብ 
ለመፍጠር እንቅፋት ከመሆኑ ባሻገር ሀገርን በታላላቅ 
ዓለም አቀፍ ውድድሮች መወከል የሚችሉ ስፖርተኞች 
ከየሰፈሩ የሚፈልቁበትን ዕድል ዘግቶ ቆይቷል። ከዚህ 
ጎን ለጎን ለማኅበረሰብ አቀፍ ስፖርታዊ እንቅስቃሴዎችም 
ይሁን በአጠቃላይ ለስፖርቱ ዘርፍ በመንግሥት ረገድ 
ይሰጥ የነበረው ትኩረት አነስተኛ ሆኖ መቆየቱ ብዙ ዋጋ 
ሲያስከፍለን ኖሯል። የዚህ ተፅዕኖም በስፖርቱ ዘርፍ 
ዛሬም ድረስ ዋጋ እያስከፈለን እንደሚገኝ በርካታ ጥናቶች 
በየጊዜው ሲቀርቡ ይታያል። 

ባለፉት ስድስት ዓመታት ገደማ በአዲሱ የመንግሥት 
ሥርዓት ለስፖርቱ ዘርፍ በተለይም ለማኅበረሰብ አቀፍ 
ስፖርታዊ እንቅስቃሴዎች እየተሰጠ የሚገኘው ትኩረት 
እየጨመረ ስለመምጣቱ በተግባር የሚታዩ ማሳያዎችን 
መደርደር ይቻላል። በተለይም ጠቅላይ ሚኒስትር ዐቢይ 
አሕመድ (ዶ/ር) የተለያዩ የማኅበረሰብ አቀፍ የስፖርት 
እንቅስቃሴዎችን ለማበረታታት እየወሰዱ የሚገኙት 
ርምጃ በጉልህ የሚጠቀስ ነው። 

በጠቅላይ ሚኒስትሩ ሀሳብና ተነሳሽነት የማዘውተሪያ 
ስፍራን በተመለከተ ትልቅ ችግር በሚስተዋልበት 
በተለይም በአዲስ አበባ ከተማ ተጨባጭ የሆኑ ለውጦች 
ተመዝግበዋል። ጠቅላይ ሚኒስትር ዐቢይ አሕመድ 
(ዶ/ር) ከተማ አስተዳደሩ የመደመር ትውልድ መጽሐፍን 
በመሸጥ ለሕፃናትና ወጣቶች የመጫወቻና የስፖርት 
ማዘወተሪያ ስፍራ ማዕከላትን ግንባታ እንዲያውል 
ማበርከታቸው ይታወቃል። ይህንን ጨምሮ ካለፉት 
ሦስት ዓመታት ወዲህ 1236 የስፖርት ማዘውተሪያ 
ስፍራዎች በከተማ ተገንብተዋል። 

ቀደም ሲል በየሰፈሩ የነበሩ በርካታ የማዘውተሪያ 
ስፍራዎችም ደረጃቸውን ጠብቀው ለማኅበረሰቡ ምቹና 
ዘመናዊ ሆነው እንዲሠሩ ማድረጋቸውም ይታወቃል። 
በዚህም አሁንም በየጊዜው እየተመነደገ ከሚሄደው 
የሕዝብ ቁጥር አኳያ በቂ ነው ለማለት ባያስደፍርም 
በየአካባቢው ዘመናዊና አረንጓዴ የስፖርት ማዘውተሪያ 
ስፍራዎችን ማየት እየተለመደ መጥቷል። ይህም ነገ 
ሀገርን በትልልቅ ዓለም አቀፍ መድረክ አገርን ለመወከል 
ተስፋ ካደረጉ ታዳጊና ወጣት ስፖርተኞች ጤናቸውን 
ለመጠበቅ የተለያዩ እንቅስቃሴዎችን እስከሚያደርጉ 
በርካታ የማኅበረሰብ ክፍሎች ምቹ በሆኑ የማዘውተሪያ 
ስፍራዎች ተጠቃሚ ማድረጉ የማይታበይ ሐቅ ነው። 

እነዚህ የስፖርት ማዘውተሪያ ስፍራዎች 
መገንባታቸው ብቻ ግን ስፖርትን ባሕሉ ያደረገ 
ማኅበረሰብ ለመፍጠር በቂ አይደሉም። እንደ ሕዝብ 
ስፖርታዊ እንቅስቃሴዎች ላይ ለመሳተፍ ተነሳሽነትን 
ወስዶ የሚቀሰቅስና የሚመራ አካል ያስፈልጋል። ለዚህ 
ደግሞ ፖለቲከኞች፣ ታዋቂ ሰዎችና ሌሎችም አርዓያ 
የሚሆኑ ተሰሚነት ያላቸው ሰዎች ሚና የጎላ ነው። 
ጠቅላይ ሚኒስትሩ በዚህ ረገድ የማዘውተሪያ ስፍራዎችን 
ከመገንባት ባሻገር ራሳቸው በተለያዩ የማዘውተሪያ 
ስፍራዎች እየተገኙ ኳስ በመጫወት ለሌሎች አርዓያ 
ለመሆን የሚያደርጉት ጥረት ፋይዳው ብዙ ነው። 

ሰሞኑን በአዲስ አበባ በተካሄደው የሸነን አፍሪካ 

ስፖርትን ባሕሉ 
ያደረገ ማኅበረሰብ ለመፍጠር… 

ፌስቲቫል ላይ ለመሳተፍ ከመጡት ንዋንኮ ካኑን ጨምሮ 
ሄንሪ ካማራ፣ ዳንኤል አሞካቺና ሌሎች በርካታ የቀድሞ 
የአፍሪካ ኮከብ ተጫዋቾች ጋር ጠቅላይ ሚኒስትሩ 
የወዳጅነት ጨዋታ ማድረጋቸውን በፌስ ቡክ ገፃቸው 
ባጋሩት መረጃ ተመልክተናል። ይህ ትልቅ ስምና ዝና 
እንዲሁም በእግር ኳሱ ዓለም ተሰሚነት ባላቸው 
የቀድሞ ከዋክብት የሀገርን ገፅታ በበጎ ለማስተዋወቅ 
የማይናቅ ሚና አለው። 

በቅርቡ የባሕልና ስፖርት ሚኒስትሩ ቀጄላ መርዳሳ 
ኢትዮጵያ በቅርብ ዓመታት ውስጥ የአፍሪካ ዋንጫን 
የማዘጋጀት ሀሳብ እንዳላት መናገራቸው ይታወሳል። 
ይህን ሀሳብ ብዙዎች ሊሆን እንደማይችልና እንደ 
ቀልድ ቢመለከቱትም ፈፅሞ ሊሆን የማይችል ጉዳይ 
ግን አይደለም። ብዙ የቤት ሥራ ግን ይጠይቃል። 
የአፍሪካ ዋንጫውን ለማዘጋጀት ከካፍ ይሁንታ 
የሚገኘው ደረጃውን የጠበቀ ስቴድየም በመገንባት ብቻ 
አይደለም። የገፅታ ግንባታና የማሳመንና የመቀስቀስ 
ሰፊ ሥራ ይጠይቃል። ለዚህ ደግሞ ትልቅ ስም ያላቸው 
የእግር ኳሱ የቀድሞ ኮከቦችን መጠቀም አንዱ መንገድ 
ሊሆን ይችላል። 

ጠቅላይ ሚኒስትሩ ሰሞኑን አዲስ አበባ ከተገኙት 
የቀድሞ የአፍሪካ ኮከቦች ጋር ያደረጉት የወዳጅነት 
ጨዋታም ለመቀራረብና ገፅታን ለመገንባት እንዲሁም 
ኢትዮጵያ ለእግር ኳስ ያላትን ስስ ልብ ለማሳየት መልካም 
አጋጣሚ ሊሆን ይችላል። በቅርብ ዓመታት ለማዘጋጀት 
ለታሰበው የአፍሪካ ዋንጫ ሎቢስት እንዲሆኑ ከነዚህ 
የቀድሞ ከዋክብት ጋር መቀራረቡም ነገ ብንፈልገው 
በቀላሉ ልናገኘው የማንችለው ጥሩ አጋጣሚ ነውና 
ጠቅላይ ሚኒስትሩን አበጁ ማለት ክፋት የለውም። 

የማኅበረሰብ አቀፍ ስፖርታዊ እንቅስቃሴን ተደራሽ 
ለማድረግ አመራሩ የበኩሉን ሊያበረክት እንደሚገባ 
ተደጋግሞ ተነግሯል። በዚህም ረገድ ተጨባጭ ለውጦች 
እየታዩ በመላው ኢትዮጵያ ከወረዳና ቀበሌ ጀምሮ ሀገር 
አቀፍ የማኅበረሰብ ስፖርት እንቅስቃሴዎች በየዓመቱ 
በስፋት ሳይቋረጡ ሲካሄዱ መመልከት እየተለመደ 
ይገኛል። ቀደም ባሉት ዓመታት የማኅበረሰብ አቀፍ 
የስፖርት እንቅስቃሴ ጉዳይ የለም ለማለት አይቻልም። 
ይሁን እንጂ ለፖለቲካ ፍጆታ ብቻ ተጀምሮ ብዙ ሳይገፋ 
ወረት ሆኖ ሲቀር መመልከት የቆየ ታሪክ አይደለም። 

ባለፉት አራት ዓመታት ግን ይህ ባሕል እየተቀየረ 
የመጣ ይመስላል። በየጊዜው የማኅበረሰብ አቀፍ 
የስፖርት እንቅስቃሴ ጉዳይ ከወሬ ባለፈ በየአካባቢው 
በሺዎች የሚቆጠሩ ሰዎችን እያሳተፈ ወጥ ሆኖ 
ይካሄዳል። ለወረት አንዴ ተጀምሮ በዚያው ደብዛው 
ይጠፋል የሚለው ስጋትም እየጠፋ የሁልጊዜ አጀንዳ 
እየሆነ መጥቷል። 

ይህ ትልቅ ለውጥ ነው። በቅድሚያ አስተሳሰብ 
ላይ የተለወጠ ነገር ወደ ተግባር ተለውጦ ባሕል ሆኖ 
እንዲቀጥል መሠረት መጣል በሚቻልበት በትክክለኛው 
ሐዲድ ላይ እየተጓዘ ነው ማለትም ይቻላል። ይህን 
አጠናክሮ መቀጠል ከተቻለ ነገ መንግሥት ልተወው 
ቢል እንኳን አንዴ በሕዝብ ዘንድ ሰርጿልና ይቀጥላል።

ባለፉት ስድስት ዓመታት ገደማ 
በአዲሱ የመንግሥት ሥርዓት 

ለስፖርቱ ዘርፍ በተለይም 
ለማኅበረሰብ አቀፍ ስፖርታዊ 

እንቅስቃሴዎች እየተሰጠ 
የሚገኘው ትኩረት እየጨመረ 
ስለመምጣቱ በተግባር የሚታዩ 
ማሳያዎችን መደርደር ይቻላል

ፍረዱኝ

ሞገስ ተስፋ እና መክሊት ወንድወሰን

 የዛሬው የፍረዱኝ ዓምድ ዝግጅታችን  ወደ ደቡብ 
ምዕራብ ኢትዮጵያ ሕዝቦች ክልል ቤንች ሸኮ ዞን 
ይወስደናል።  

  የኢትዮጵያ ፕሬስ ድርጅት የመልካም አስተዳደር 
እና ምርምራ ቡድን በደቡብ ምዕራብ ኢትዮጵያ ሕዝቦች 
ክልል ቤንች ሸኮ ዞን ባደረገው ቅኝት እና ማጣራት በዞኑ 
ከ20 በላይ  እናቶች በደም እጥረት መሞታቸውን ከተለያዩ 
ወገኖች ሰማ።  ጉዳዩን ለማጣራት የዞኑን አስተዳደር እና 
በዞኑ የሚገኙ በተለያዩ የመንግስት ስራ ኃላፊነት ላይ ያሉ 
አካላትን አነጋግሮ መረዳት እንደተቻለው በዞኑ ከፍተኛ 
የደም እጥረት በመኖሩ እናቶች ለሕልፈት እየተዳረጉ 
ነው።   የዞኑ አስተዳዳሪ እንደምክንያት ያነሱት  በዞኑ 
የደም ባንክ አለመኖሩ ነው።  

  ይህን ተከትሎ የኢትዮጵያ ፕሬስ ድርጅት በወርሀ 
ሚያዚያ 2016 ዓ.ም በቤንች ሸኮ ዞን 20 እናቶች በደም 
እጦት ሞቱ ሲል ባዘጋጀው ዘገባ እውነታውን ለኢትዮጵያ 
ሕዝብ አሳወቀ።   ይህን ተከትሎ ጉዳዩ ከሚመከታቸው 
የመንግስት መስሪያ ቤቶች ከዚህም ከዚያም ቅሬታዎች 
ተነሱ።  ቅሬታዎች ግን ሕዝቡን ከመሞት የሚያድኑ 
አይደሉም።   

የዝግጅት ክፍላችን  ሕዝቡን በደም እጥረት ሳቢያ 
ከሚከሰት መሞት ለማዳን በዞኑ ለምን  የደም ባንክ መክፈት 
አልተቻለም? ስንል ለኢትዮጵያ ደምና ሕብረህዋስ ባንክ 
አገልግሎት  ጥያቄ  አቀረበ።  ከዞኑ የደረሰውን አቤቱታ 
እና ከኢትዮጵያ የደም ባንክ  ያገኘውን ምላሽ እንዲህ 
ተዘጋጅቷ።  መልካም ንባብ ።  

 የቤንች ሸኮ ዞን አስተዳዳሪ ሀሳብና ቅሬታ 
የደቡብ ምዕራብ ኢትዮጵያ ሕዝቦች ክልል 

ከተመሰረተ ሶስት ዓመት ገደማ ሆኖታል።  ክልሉ  
ከቀድሞው ደቡብ ብሔር ብሔረሰቦች  መቀመጫ 
ሐዋሳ ከፍተኛ ርቀት ላይ የሚገኝ በመሆኑ እና በተለያዩ 
የመልካም አስተዳደር ችግሮች  ሳቢያ ከፍተኛ የመሰረተ 
ልማት አቅርት ችግር  ያለበት ነው።    ከለውጡ ወዲህ 
የሕዝቡ የመልማት እና ራስን በራስ  የማስተዳደር ጥያቄ 
ተመልሶ የደቡብ ምዕራብ ኢትዮጵያ ሕዝቦች ክልል 
ተብሎ  ተመስርቷል።  በዚህ ክልል ውስጥ ካሉት ዞኖች 
አንዱ በሆነው የቤንች ሸኮ ዞን ከጤና መሰረተ ልማት ጋር 
ተያይዞ ችግር ከሚስተዋልባቸው የክልሉ ዞኖች አንዱ 
ነው።   

እንደ ዋና አስተዳዳሪው ገለጻ፤ በጤናው ዘርፍ 
ከተደራሽት አንጻር የመሰረተ ልማትና የአገልግሎት 
ተደራሽነት በመባል በሁለት  ይከፈላል።  ከመሰረተ 
ልማት ተደራሽነት አንጻር በዞኑ ሁለት ሆስፒታሎች 
አሉ።  ከእነዚህ መካከል  በሚዛን ቴፒ ዩኒቨርሲቲ ስር 
የሚተዳደረው የሚዛን ቴፒ ዩኒቨርሲቲ የማስተማሪያ  
ሆስፒታል  አንደኛው ነው።  

ከአገልግሎት ተደራሽነት አንጻር በአዲሱ የጤና 

የደም  ባንክ ይከፈትልን ጥያቄ እና ተስፋ ሰጭ ምላሽ 

ፍኖተ ካርታ የተቀዛቀዘውን የጤና ኤክስቴንሽንና በዞኑ 
ያለውን የጤና አገልግሎት ለማሳደግ በንቅናቄ ስራዎችን 
የተሰሩ መሆናቸውን ይናጋራሉ።  በተለይም ቀበሌዎችን 
ጽዱ ከማድረግ አንጻር ከጤና ኤክስቴንሽን ጋር ትስስር 
እንዲኖራቸው ለማድረግ ዞኑ ከፍተኛ ጥረት እያደረገ 
ነው።  

አቶ ሀብታሙ እንደገለጹት፤ ከጤና መሰረተ ልማት 
አንጻር በዞኑ በሚዛን አማን ከተማ አንድ ሪፈራል 
ሆስፒታል ይገኛል።  ይህ ሆስፒታል የተሰራው የበበቃ 
እርሻ ልማትን መመስረት መሰረት አድርጎ ለ60 ሺ 
ማኅበረሰብ አገልግሎት ለመስጠት ታስቦ ነው።  ነገር ግን 
በግምገማ የተገኘው መረጃ እንደሚያመላክተው አሁን 
ላይ ከአጎራባች ክልሎች የሚመጣውን ጨምሮ ከሁለት 
ነጥብ አምስት ሚሊዮን በላይ ሕዝብ ሕክምና እየሰጠ  
ነው።  ይህም በዞኑ የሚገኘው ማኅበረሰብ የሚፈልገውን 
የሕክምና አገልግሎት እንዳያገኝ አድርጎታል።   

ይህ ሆስፒታል በደርግ ዘመን መንግስት የተገነባ 
ከመሆኑም ባለፈ በኋላም በቂ ማስፋፊያ እና እድሳት 
ያልተደረገበት ነው የሚሉት አቶ ሃብታሙ፤ አሁን ላይ 
ሆስፒታሉ  አገልግሎት ሊሰጥ ከሚችለው  ሕዝብ በላይ 
አገልግሎት እንዲሰጥ መገደዱን ያስረዳሉ።  በዙሪያው 
ያሉ  ዞኖች እና ክልሎች በሙሉ ሪፈር የሚጽፉት ለዚህ 
ሆስፒታል ነው።  የሚዛን ሕዝብ በራሱ   ከ170 ሺ 

በላይ ነው።  በመሆኑም ሚዛን  ላይ  አንድ ጤና ጣቢያ 
መስጠት ካለበት አምስት እጥፍ በላይ አገልግሎት እየሰጠ 
ይገኛል።   በየወረዳው ያሉት የጤና ጣቢያ አገልግሎቶች 
እንዳሉ ሆኖ ሚዛን አማን ላይ ከፍተኛ ችግር እንዳለ  ዋና 
አስተዳዳሪው ያስረዳሉ። 

አቶ ሀብታሙ እንደሚሉት፤ በጤና ተቋማቱ 
በመሰረታዊነት የመድሃኒት አቅርቦት ችግር አለ።  ይህ 
ደግሞ ከጤና መድህን ክፍያ ጋር ተያይዞ አሉታዊ ተጽዕኖ 
እያሳደረ ነው።  በዞኑ ውስጥ በተደረገው ግምገማ  
ማኅበረሰቡ በተለይም በእናቶች ማግኘት የነበረባቸውን 
ጤና ኤክስቴንሽን አገልግሎት እንዳገኙ እንቅፋት 
ፈጥሯል።  

ጤና ጣቢያ ላይ የመድሃኒት አቅርቦት ችግር እንዳለ 
ሆኖ የቀረበውን መድሃኒትም በአግባቡ ያለመጠቀም 
ችግር እንደሚስተዋል የተናገሩት ዋና አስተዳዳሪው፤ 
በቀጣይ መታረም  ያለበት በመሆኑ እንደ አቅጣጫ ተይዞ 
እየተሰራ መሆኑን አመላክተዋል።  

በጤና ጣቢያዎች በእርዳታ መልኩ የሚመጡና 
በግዥ የሚመጡ  መድሃኒቶችን በአግባቡ ለኅብረተሰቡ 
የመስጠት ችግር ይስተዋላል።  አልፎ አልፎ በተወሰኑ 
የጤና ባለሙያዎች ዘንድ  አካባቢያቸው ላይ የራሳቸው 
የግል ድርጅት በመክፈት መድሃኒቶችን ወደራሳቸው 
ድርጅት የመውሰድ ዝንባሌ ስላለ ይህን መቅረፍ ይገባል።  

በዞኑ ትልቅ  ፈተና እየሆነ ያለው የወባ ወረርሽን 
ሲሆን  ወረርሽኙ  74 በመቶ ደርሷል።   አንድ ሰው 16  
ዙርና ከዚያ በላይ እየታመመ ነው።    ይህ  በቀጣይ ቶሎ 
መፍትሔ ካልተሰጠው የማኅበረሰቡን ሕይወት አደጋ ላይ 
የሚጥል መሆኑን ዋና አስተዳዳሪው  ያስረዳሉ።   

ሚዛን ቴፒ ሆስፒታል በአንድ አልጋ ብቻ አራት 
ሕጻናት ተኝተው ይታከማሉ።   ይህ ብቻ ሳይሆን በዞኑ 
አቅራቢያ የደም ባንክ ባለመኖሩ በስድስት ወር ውስጥ 
በደም እጦት ምክንያት 20 እናቶች በሆስፒታል እያሉ 
ሕይወታቸውን ማጣታቸው አስረድተዋል።  

ከመሰረተ ልማት እጥረት ጋር ተዳምሮ በዞኑ  
በከፍተኛ ደረጃ የሚስተዋለው የደም እጥረት የደም ባንክ 
በአቅራቢያቸው ባለመኖሩ የተፈጠረ ችግር መሆኑን 
ያስረዳሉ።  አሁን ላይ በዞኑ የሚስተዋለው  የደም እጥረት 
እጅግ አሳሳቢ ነው ያሉት አቶ ሀብታሙ፣ በዞኑ የደም ባንክ 
መከፈት እንዳለበት ያሳስባሉ።   

ከመሰረተ ልማትር ጋር በተያያዘ ሚስተዋለውን ችግር 
ለመፍታት በሚዛን አማን ከተማ 13 ሺ ሄክታር ላይ ያረፈ 
ሆስፒታል ለመገንባት እቅድ መያዙን አመላክተዋል።       
 የሚዛን ቴፒ ዩኒቨርሲቲ  ሆስፒታል ታካሚዎች 

ቅሬታ
ስማቸው እንዲገለጽ ያልፈለጉ የሆስፒታሉ 

ታካሚዎች እንደሚሉት፤ ሆስፒታሉ ዕድሜ  ጠገብ 
ከመሆኑ ባለፈ የእድሳት እና የማስፋፊያ ስራዎች 
ያልተደረገለት ነው።  ከፍተኛ የታካሚ ቁጥር በመኖሩ  
ሕክምና ሳይገባ የሚሞት ሰው አለ።    ታካሚዎች ወረፋ 
የሚጠባበቁባቸው ወንበሮች ሳይቀር የተሰባበሩ ናቸው።   
የችግሩን አሳሳቢነት በመረዳት ጉዳዩ የሚመለከተው 
የመንግስት ተቋም አፋጣኝ ምላሽ ሊሰጥ ይገባል።  

 ሐኪም የሚያዝዛቸውን  መድሃኒቶች በሆስፒታሉ 
ፋርማሲዎች አናገኝም ያሉት ቅሬታ አቅራቢዎቹ፤ 
መድሃኒት የለም ውጭ ግዙ እንደሚባሉ  እና ውጭ ላይም 
መድሃኒቶችን በቀላሉ ማግኘት አንደማይችሉ ያስረዳሉ።    
በሆስፒታሉ ባለሙያ ብቻ ነው ያለው የሚሉት ቅሬታ 
አቅራቢዎቹ፤ ከመድሃኒት በተጨማሪ ውሃና መሰል 
መሰረተ ልማቶች በሆስፒታሉ አለመኖሩን  ይገልጻሉ።  

ከላይ የተጠቀሱ ችግሮችን በአንድም በሌላ መፍትሔ 
እየፈለጉ እንደሚያልፉት የገለጹት ቅሬታ አቅራቢዎቹ፤ 
ከደም ጋር ተያይዞ የሚፈጠረው ችግር ግን ለብዙ ወገኖች 
ሞት ምክንያት መሆኑን ያነሳሉ።    በሆስፒታሉ ብሎም 
በዞኑ በቂ የደም አቅርቦት ባለመኖሩ የደም እጥረት 
ሲያጋጥም ወጀ ጅማ ሪፈራል ሆስፒታል እንደሚላኩ 
የሚናገሩት ቅሬታ አቅራቢዎቹ፤ ጅማ ላይም ደም 
የለም ስለሚባሉ የሕሙማን ሕይወት ለማትረፍ ደምን 
በኮንትሮባንድ እስከመግዛት መድረሳቸውን ያስረዳሉ።   

ይህን ችግር በዘላቂነት ለመፍታት ሚዛን አማን ከተማ 
ላይ የደም ባንክ እንዲገነባላቸው ይጠይቃሉ።  

የሚዛን ቴፒ  ሆስፒታል ምላሽ
በሚዛን ቴፒ ዩኒቨርሲቲ የሚዛን ቴፒ ሆስፒታል 

ፎ
ቶ

- ፎ

የደም  ባንክ ይከፈትልን...

ፍረዱኝ

ድንገተኛ ሕክምና ምክትል  ዳይሬክተር  ዶክተር ሲሳይ 
መንግስቱ ማኅበረሰቡ በሚያነሳቸው ቅሬታዎች ላይ 
ማብራሪያዎችን ሰጥተውናል።  

እንደ ዳይሬክተሩ ገለጻ፣ በአዋቂዎች የድንገተኛ 
ሕክምና በቀን ማስተናገድ ከሚችለው ከ60  እስከ 70 
በላይ ታካሚዎች ነው።  ነገር ግን አሁን ላይ  ሆስፒታሉ 
እያስተናገደ ያለው ማስተናገድ ከሚችለው አቅም  እጥፍ 
ነው።  ሆስፒታሉ በደርግ ዘመነ መንግስት የበበቃ እርሻ 
ልማትን ታሳቢ ተደርጎ የተገነባ ነው።  በወቅቱ  ሆስፒታሉ 
ሲገነባ 60 ሺ ዜጎችን ለማከም ታስቦ ነው።  ዛሬ ላይ  ግን 
ሆስፒታሉ ከሁለት ነጥብ አምስት ሚሊዮን በላይ ለሚሆን 
ሕዝብ አገልግሎት እየሰጠ ነው።  

 በዚህም በአንድ አልጋ ከሁለት እስከ አራት  ሕጻናት 
ተኝተው እየታከሙ ነው።  የጽኑ  ሕሙማን ሕክምና 
መስጫ እጥረት በመኖሩ ጽኑ ሕክምና ክፍል ገብተው 
ሊታከሙ  የሚገባቸው ሰዎች ተገቢውን ሕክምና 
ሳይደረግላቸው ይቀራል።   

በሆስፒታሉ ከሚገኙ ማሽኖች ውስጥ አብዛኛዎቹ 
በኬሚካል ‹‹ኮንስትሬንት›› እና ‹‹ሪጀንት›› እጥረት  
ምክንያት አገልግሎት እየሰጡ አይደለም።   ዞኑ ከአዲስ 
አበባ ርቀት ያለ በመሆኑ በደም የሰው ሕይወጥ እየጠፋ 
ነው።   በዞኑ ደም ብንሰበስብም በቅርበት ደም  ባንክ 
ባለመኖሩ ደም የሚያስፈልጋቸው ታካሚዎች በደም 
እጥረት እየሞቱ ነው።  ሬጀንት የሕክምና ማሽኖች 
እንዲሰሩ የሚያግዝ ኬሚካል ሲሆን ከፍተኛ እጥረት 
መኖሩን ያስረዱት  ዶክተሩ፤ ማሽኖች እያሉ ሬጀንት 
የተባለ ኬሚካል ባለመኖሩ ያለ ስራ ቆመዋል።   ይህን 
ችግር  የሚመለከተው  አካል እንዲፈታ ይጠይቃሉ። 

በቀጠናው አማራጭ ሆስፒታል ባለመኖሩ 
በሆስፒታሉ ከደቡብ ሱዳን ድረስ የሚመጡ ታካሚዎች 
መኖራቸውን የተናገሩት ዳይሬክተሩ፤ አብዛኛው 
የጋምቤላ ሕዝብም በዚህ  ሆስፒታል እንደሚታከሙ 
ያስረዳሉ።  ሆስፒታሉ ካለው አቅም በላይ ሕሙማንን 
እንዲያስተናግድ ተገዷል።   

የጨቅላ ሕጻናት፣ ጽኑ ሕክምና፤ የእናቶችና የሕጻናት 
አጠቃላይ አገልግሎቱ የሚሰጠው በነጻ  ነው።  በነጻና 
በእርዳታ መልኩ የሚመጣው መድሃኒት አጠቃላይ ዋጋ 
ከ30 እስ 35 ሚሊዮን ብር የሚገመት ነው።  ይህም 
በቂ ስላልሆነ ታካሚዎች ላይ ቅሬታ እያስነሳ ነው።  
የመድሃኒት እጥረትም አለ፤ ለመግዛትም አሰራሩ የተንዛዛ 
ስለሆነ አስቸጋሪ ነው ይላሉ።  

ቅሬታ አቅራቢዎች የሚያነሷቸው ጥያቄዎች ተገቢነት 
ያላቸው መሆናቸውን የሚናገሩት ዳይሬክተሩ በሆስፒታሉ 
ከሚገኙ ሕሙማን የሚታከሙባቸው ስድስት ወሳኝ  
ማሽኖች  ሁለቱ ብቻ የሚሰሩ በመሆናቸው ጽኑ ሕሙማን 
ክፍል መግባት የነበረባቸው ታካሚዎች   አገልግሎቱን 
ሳያገኙ ለሕልፈት የሚዳረጉ እንዳሉ ዶክተሩ ያስረዳሉ።  

የኢትዮጵያ ደምና ሕብረ ሕዋስ ባንክ 
አገልግሎት ምላሽ 

በቤንች ሸኮ ዞን ለተነሱ ጥቄዎች ምላሽ የሰጡን 
የኢትዮጵያ ደምና ሕዋስ ባንክ አገልግሎት  ምክትል ዋና  
ዳይሬክተር አቶ ሀብታሙ ታዬ ናቸው።   

 ከደቡብ ምዕራብ ኢትዮጵያ ሕዝቦች ክልል ቤንች 
ሸኮ ዞን  ከደም ለጋሾች  ደም  እንዲሰበሰብ ተደርጎ ወደ 
ጅማ ይላካል።  ነገር ግን  በዞኑ ደም በሚያስፈልግበት 
ወቅት ከጅማ ቅርንጫፍ ለምነው እንደሚወስዱ በቤንች 
ሸኮ ዞን የሚገኙ ነዋሪዎች ቅሬታዎችን ያነሳሉ።  በዚህ 
ላይ የእርስዎ ምላሽ ምንድን ነው ? በየክልሎቹ የደም 
ባንክ ማዕከላት መገንባት ያልተቻለው በምን ምክንያት 
ነው ? የሚሉ እና መሰል ጥያቄዎች በዝግጅት ክፍላችን 
የተጠየቁት ምክትል ዳይሬክተሩ የሚከተለውን ምላሽ 
ሰጥውናል።  

 የደም ባንኮችን ለመክፈት ከፍተኛ ወጭ የሚጠይቅ 
ነው።  ለምሳሌ ከአንድ በጎ ፈቃደኛ ደም ተሰብስቦ 
ምርመራውን እና ዝግጅቱን ጨምሮ ለተጠቃሚ 
እደስከሚደርስበት ባለው ሂደት ከ45 ዶላር በላይ ወጪን 
የሚጠይቅ ነው።  ይህን ያህል ወጪ የተደረገበትን ደም 
ለግልም ሆነ ለመንግስት ሆስፒታል ታካሚዎች በነጻ 
የሚሰጥ ነው።  

በአጠቃላይ የደም ሕክምና ከፍተኛ ወጪ 
የሚጠይቅ ስለሆነ የዓለም የጤና ድርጅት እና ደም ላይ 
የሚሰሩ ሌሎች ዓለም አቀፍና አህጉር  አቀፍ  ተቋማት 

የሚመክሩት አንዳንድ አገልግሎቶችን ማማከል 
ያስፈልጋል በማለት ይመክራሉ።  የማማከል ከሚገባቸው 
ውስጥም  የላብራቶሪ አገልግሎት እና  የደም ተዋጽኦ 
ዝግጅት በቀዳሚነት ያነሳሉ።  

እንደ አቶ ሀብታሙ እንደሚሉት፤ የደም ማዕከል  
ሲከፈት የራሱ የሆነ መለኪያ መስፈርት አለው።  ከእነዚህ 
መስፈርቶች መካከል የደም ባንክ አገልግሎት መስጫ 
ማዕከል ሲቋቋም ከ150 እስከ 200 ኪሎ ሜትር ራዲየስ 
መሸፈን አለበት የሚለው  አንዱ ነው።  ነገር ግን ተቋሙ 
በጣም ብዙ ደም እየሰበሰቡ ‹‹ቴስት›› የሚያደርጉበት 
ማዕከል የሚያጡ ከሆነ  ከ150  ኪሎ ሜትር ራዲየስ 
ውስጥ የሚለው መስፈርት የግዴታ አይሆንም።  የደም 
ማሰባሰብ ልምዱ  ግን እንደዛ አይደለም።  

አሁን ካሉት 7 ማእከላት የተሻለ ‹‹ቴስት›› 
የሚያደርገው አዲስ አበባ ያለው ነው።  ከደብረ 
ብርሃንን፣ ከወሊሶን እና መሰል በዙሪያ ከሚገኙ ከተሞች 
የሚሰበሰብን ደም “ቴስት” እናደርጋለን።   አዲስ አበባ 
ላይ  ያለው አንድ ማሽን  ከሁሉም የሀገሪቱ አካበቢዎች 
የሚሰበሰብን ደም “ቴስት” የማድረግ አቅም ያለው ነው።   

በጣም ብዙዎቹ የደም ባንኮች የሚሰበሰበው ደም 
ትንሽ ስለሆነ ያንን ብቻ  ‹‹ቴስት›› ያደርጋሉ።  ደቡብ 
ምዕራብ ኢትዮጵያ ክልልን በተመለከተ ጅማ ማስተባበሪያ 
እስከ ቦንጋ ያለው ርቀት ምን  ራዲየሱም 150 አይሆንም።  
ቦንጋ ላይ  በጣም በቂ ደም የሚሰበስቡ ከሆነ አሁን 
ዲስታንስ (ርቀት) የሚለው ላይወስነን ይችላል።  ነገር ግን 
በውድ ዋጋ የተገዙ ማሽኖች በቂ የሆነ ደም ካልተሰበሰብ 
“አይድል” ሊሆኑ እንደሚችሉ ስጋታቸውን ያስቀምጣሉ።  

ከእርቀት በተጨማሪ አንድ  ነጥብ አምስት ሚሊየን 
ሕዝብ በላይ ለሚያስተናግዱ እንደ  ሚዛን ቴፒ አይነት 
ሆስፒታሎች በሚገኙባቸው አካባቢዎች የሕዝብን 
ቁጥር ከግንዛቤ  ውስጥ በማስገባት ለምን የደም ባንክ 
አይቋቋምም? ተብለው በዝግጅት ክፍላችን ጥያቄ 
የተነሳላቸው አቶ ሀብታሙ በምላሻቸው፤  የደም ማዕከል 
ለመገንባት ከእርቀቱ በተጨማሪ በሆስፒታሎች ያሉትን 
የአገልግሎት ተጠቃሚዎች ወይም የሕዝብ ብዛቱን 
እናያለን።    ማነው የደም ባንክ መስራት የሚገባው? 
የሚለውንም ይታያል።  

ከዚህ አንጻር ሚዛን ላይ የደም ማሰባሰቢያ ጣቢያ እና 
የደም ባንክ እንዲኖራቸው እንደሚፈልጉ አመላክተዋል።   

ለሌሎች ክልሎች እንደሚያደርጉት ዞኑ የደም ባንኩን 
ገንብቶ ባንክ አምጡልን  የሚል ከሆነ፤ አስፈላጊው 
ግብዓት ሁሉ ለማሟላት ዝግጅ መሆናቸው ይናጋራሉ።  
የደም ባንክ የመገንባት ኃላፊነት የክልሉ ነው ያሉት አቶ 
ሀብታሙ፤ የደም ባንኩን ገንብተው የፌደራል ተቋሙን 
ድጋፍ ቢጠይቁ  መስሪያ ቤታቸው ድጋፍ የማያደርግበት 
ምንም ምክንያት እንደሌለ አብራርተዋል። 

እንደ ስታንዳርድ ራዲየሱን ብናስቀምጥም የሀገሪቱን 
ነባራዊ ሁኔታ ስናይ ተራራ ምናምን አለ፤ አንዳንድ ቦታ 
ላይ ሰዎች በጣም ተጠራቅመው ሲኖሩ አንዳንድ ቦታ 
ላይ ተራርቆ ይኖራል ባስቀመጥነው ራዲየስ ብቻ ብለን 
አንሄድም።   አሁንም ያሉት ባንኮች አቀማመጣቸው 
እንደዛ አይደለም።   

ክልሎች የደም ባንክ እንዲኖራቸው ከነሱ 
የሚጠበቀው ኃላፊነት ምንድነው? ተብሎ የተነሳላቸው 
ጥያቄ ምክትል ዋና ዳሬክተሩ፤ የሰው ኃይል ማቅረብ 
አለባቸው።  ደም የሚቀዳውና ደም ባንኩ ካለ እኛ 
ጋር የተሻለ እውቀትና ክህሎት ስላለ ስልጠና ሰጥተን፣ 
ደም የሚቀዱበትን ቁሳቁስ ሰጥተን “ቴስት” ማድረጊያ 
ማዕከሉን ለስራ እናመቻቻለን።  

የትም ቦታ ሰው በደም እጦት እንዲጎዳ አንፈልግም 
ያሉት አቶ ሀብታሙ፤ የምንከተለውም አሰራር የትኛውም 
ሰው በደም እጦት እንዳይጎዳ የሚያደርግ ነው።  

በሚዛን ቴፒ ሆስፒታል በስድስት ወር ውስጥ 20 
እናቶች በደም እጦት ምክንያት ሕይወታቸው አጥተዋል 
በሚል የኢትዮጵያ ፕሬስ ድርጅት ያወጣውን ዜናን 

መመልከታቸውን የተናገሩት አቶ ሀብታሙ፤ ጉዳዩን 
ለማጣራት የኦዲት ሪፖርት እየተመለከቱ መሆናቸውን 
ገልጸዋል።  ነገር ግን እንደ ሀገር በደም እጦት በዛ ልክ ሰው 
ሊሞት እንደማይችል ያስረዳሉ።   

በደም እጦት ሳቢያ 20 እናቶች መሞታቸውን የጤና 
ዘርፍ የሚመለከተው የሕዝብ ተወካዮች ምክር ቤት ቋሚ 
ኮሚቴ በሚዛን አማን ከተማ ተገኝቶ የዞኑ ጤና መምሪያ 
ሪፖርት ቀርቦለታል።   ለዚህ በደም እጦት 20 እናቶች 
ሊሞቱ አይችሉም ለማለት እንዴት ይቻላል? ተብለው 
የተጠየቁት ዳሬክተሩ መረጃውን ያየሁት በሚዲያው 
ነው።  በደም እጦት አንድ ሰው ሲሞት ሪፖርት ሊደረግልን 
ይገባ ነበር።  ለምን 20 ሰው እስኪሞት መጠበቅ አስፈለገ ? 
የሞቱት ሰዎች በትክክል በደም ምክንያት ስለመሞታቸው 
ኦዲት ተደርጎ መቅረብ አለበት።  እሱ ሪፖርት ከሰማን 
በኋላ ኦዲት አድርገው እንዲያቀርቡ መጠየቃቸውን 
አመላክተዋል።  

እንደ ሀገር 50 የደም ባንኮች አሉ።   ይህ ባለበት 
አንድም ሰው በፍጹም በደም እጦት መሞት የለበትም።  
ደም ካለበት ቦታ በአየርም ቢሆንም መድረስ  አለበት።  
ጅማ  ለቦንጋ 100 ኪሎ ሜትር አካባቢ ነው።  ሚዛን 
ከቦንጋ ጋር ያውም ርቀት እንደዛ ነው የሚሆነው።  የደም 
እጥረት ሲገጥማቸው ከጅማ መጠየቅ ይችሉ ነበር ።  
ከጅማ ማግኘት ባይችሉ እንኳን አዲስ አበባ ደውለው 
በደም እጦት እየተቸገርን ነው ማለት ነበረባቸው።  አዲስ 
አበባ ከሌለ ኦሮሚያ እና አማራ ክልል ካለው በማቅረብ  
ችግራቸውን ይፈታ እንደነበር ጠቁመዋል።  

ጅማ ላይ የደም የኮንትሮባንድ ንግድ እንዳለ 
ሰምተናል፤ እናንተ መረጃው አላችሁ? ተብለው 
የተጠየቁት አቶ ሀብታሙ፤ “በፍጹም መረጃው የለንም” 
ሲሉ መልሰዋል።  

ደም ከበጎ ፈቃደኞች ይሰበሰባል፤ መንግስት እሴት 
ጭምሮ ለመንግስትም ለግልም ተቋማት በነጻ ይሰጣል።   
ደም ባንኮች ደግሞ ከሁሉም የጤና ተቋማት ጋር ውል 
አላቸው።  723 ደም ባንኮች አሉ።  እነዚህ ባንኮች  የግል 
የመንግስት የጤና ተቋማት በነጻ አገልግሎቱን መስጠት 
እንዳለባቸው ውል ይገባሉ።   ይሄንን ማኅበረሰቡም 
ማወቅ አለበት።  

 የጤና ስርዓቱን ደም ጋር አምጥቶ ማላከክ እንዳይኖር 
በጣም ጥንቃቄ መደረግ አለበት ያሉት አቶ ሀብታሙ፤ 
እናቶች የሚሞቱባቸው ምክንያቶች በርካታ ናቸው።  
ደም የሚሰጠው ከ1000 ሚ.ሊ በላይ ሆኖ  ከፍተኛ 
የደም መፍሰስ ሲኖር ነው።  ከዛ በታች ከሆነ ራሱ የደም 
ሕክምናው አይሰጥም።  ያንን ደም እንዳይፈስ ሌሎች 
ብዙ ስልቶች አሉ።  ሰው የደም ሕክምና መጠቀም ያለበት 
የመጨረሻ አማራጭ ከሆነ ብቻ ነው።  ምክንያቱም ደም  
ውስጥ የራሱ ተያያዥ ችግሮች ሊኖሩት ይችላል።  ደሙን 
እንመረምራለን ብንልም ተላላፊ በሽታዎች ስላሉ ማሽኑ 
ላያገኘው ይችላል።  ይህም የእኛ ብቻ ሳይሆን  ዓለም ላይ 
ያሉ ማሽኖች ሁሉ ተግዳሮት መሆኑን ያስረዳሉ።  

ለአንድ ሰው ጥሩ ደም የሚባለው የራሱ ደም ብቻ 
መሆኑን የተናገሩት ምክትል ዋና ዳይሬክተሩ፤ ከሱ 
ተላልፎ የሚሰጥ ደም ተመሳሳይ ቢሆን እንኳን አደጋ 
አለው።  

አንድ ተቋም ላይ ይህ ሁሉ ሰው በደም ምክንያት 
ብቻ አይሞትም።  ከጤና ስርዓቱ ጋር የተያያዘ ችግር 
ሁሉ ከደም ጋር ማያያዝ ትክክል አይደለም።  እርሳቸው 
ይህን የሚሉት ከተጠያቂነት ለመሸሽ አለመሆኑን 
የሚናገሩት አቶ ሀብታሙ ተጠያቂነት ጉዳይ ከመጣም 
ጉዳዩ የሚመከታቸው አካለት በሙሉ  ችግሩን መጋራት 
አንደሚገባቸው ጠቁመዋል። 

 በመጨረሻም በክልሉ ወይም በዞኑ በኩል መሟላት 
ያለባቸው ነገሮች ከተሟሉ የኢትዮጵያ ደምና ሕዋስ 
ባንክ አገልግሎት አስፈላጊውን ግብዓት ለማሟላት ዝግጁ 
መሆኑን አቶ  ሀብታሙ ገልጸዋል።  

  የጋዜጠኞች ትዝብት
የሚዛን ቴፒ ዩኒቨርሲቲ ሆስፒታል በታካሚዎች 

የተጨናነቀ ሲሆን ማስተናገድ ከሚችለው በላይ 
እያስተናገደ ነው።  የአልጋ እጥረት ከመኖሩም በላይ 
ያለው አልጋም ቢሆን በጣም ያረጀ ነው።   አንድ 
አልጋ ላይ  ሶስትና አራት ሕጻናት ተኝተዋል።   ሕንጻው 
ያልታደሰ ከመሆኑም ባሻገር ኮርኒሱ የተሸነቆረና የፈራረሰ 
ነው።  በቂ  የሕሙማን አገልግሎት መስጫ ቁሳቁሶች 
የሉትም ።  ያሉትም ቢሆን ያረጁ ናቸው።   

አቶ ሀብታሙ ታዬ፤

 ደም የሚቀዳውና 
ደም ባንኩ ካለ እኛ ጋር 
የተሻለ እውቀትና ክህሎት 
ስላለ ስልጠና ሰጥተን፣ 
ደም የሚቀዱበትን 
ቁሳቁስ ሰጥተን “ቴስት” 
ማድረጊያ ማዕከሉን ለስራ 
እናመቻቻለን

ነፃ ሃሳብ
አዲስ ዘመን   ረቡዕ ሰኔ 26 ቀን 2016 ዓ.ም

ፖለቲካ እና ልዩ ልዩ 

እስማኤል አረቦ 

ኢትዮጵያ የጀግኖች መፍለቂያ ናት።  በየዘመናቱ 
‹‹የሀገሬን ሉአላዊነትና ዳር ድንበር አላስደፍርም›› ያሉ 
ጀግኖች ልጆቿ እምቢ ለሀገሬ በማለት አጥንታቸውን 
ከስክሰው፤ ደማቸውን አፍስሰውና ሕይወታቸውን 
መስዋዕት አድርገው የሀገራቸውን ሉአላዊነት 
አስጠብቀዋል፤ ለተተኪው ትውልድም ነፃ ሀገር 
አስረክበዋል። 

ኢትዮጵያ ታሪካዊት አገር፤ ሕዝቧም የዚህ ታላቅ 
ጀብዱ ባለቤት ነው።  ይህ ጀግና ሕዝብ ታዲያ ስሙ 
ሁልጊዜ መነሳት ያለበት  ከመልካም ነገር ጋር ነው።  
ኢትዮጵያ የጀግኖች ሀገር እንጂ ኢትዮጵያ ‹‹የለማኞች 
ሀገር›› ተብላ መነሳት የለባትም፤ ክብሯንም የሚመጥን 
አይደለም።  

ኢትዮጵያዊነት ኩሩነት ነው።  ኢትዮጵያ ለጊዜው ድሃ 
ብትሆንም ክብሯን አሳልፋ የምትሰጥ ሀገር  አይደለችም።  
የኢትዮጵያዊነት መገለጫም ጀግንነትና ክብር ነው።  
አንድ ኢትዮጵያዊ ድሃ ቢሆንም  በክብሩ ግን ድርድር 
አያውቅም።  ለአንድ ኢትዮጵያዊ ‹ምፅዋዕት ጠባቂ› 
መባል ሞቱ  ነው። 

ይህ ደግሞ ከባህል፣ ከእምነትና ከእሴት ጋር የተያያዘ 
ነው።  ኢትዮጵያዊነት አሸናፊነት ነው።  ኢትዮጵያዊነት 
ከተቀባይነት ይልቅ ሰጪነት ነው።  ኢትዮጵያ ቡናን 
ለዓለም የሰጠች፤ ሉሲን ለዓለም ሕዝብ ያበረከተች፤ 
በዓለም ላይ አንዲትም ቅንጣት ታክል ውሃ ሳትወስድ 
ለጎረቤቶቿ 12 ወንዞችን የምታበረክት፤ ስልጣኔን 
ያስተማረች፤ ሕይወታቸውን በየጊዜው በሚሰው ጀግኖች 
አማካኝነት ለጥቁር ሕዝቦች ነፃነት ፋና ወጊ የሆነች ሀገር 
ነች።  ስለዚህ ኢትዮጵያ በተፈጥሮዋ ሰጪ እንጂ ተቀባይ 
ልትሆን አትችልም።   

ኢትዮጵያ ከ98 በመቶ በላይ የሆነው ሕዝቧ አማኝ 
ነው።  ይህ አማኝ ሕዝብ የሚከተላቸው ኃይማኖቶች 
ከመቀበል ይልቅ  ለመስጠት  ከፍተኛ ክብርን የሚሰጡ 
ናቸው።  ‹‹ከሚቀበል ይልቅ የሚሰጥ ብፁዕ ነው›› 
የሚለው  ኃይማኖታዊ አስተምሮም ገዢ ነው። 

ከኃይማኖታዊ አስተምሮ ጎን ለጎንም ኢትዮጵያ 
የመስጠት ታሪክ ያላት ሀገር ነች።  ሀገራት በተቸገሩ 
ቁጥር የኢትዮጵያን እጅ ሲናፍቁ ኖረዋል።  የተፈጥሮ 
አደጋ ሲደርስባቸው፤ የእርስ በእርስ ጦርነትና ግጭት 
ሲያጋጥማቸው ኢትዮጵያውያን ቀድመው ይደርሳሉ።  
ስለዚህም የኢትዮጵያውያን ተፈጥሮ መስጠት እንጂ 
መቀበል አይደለም።  

እርዳታ ጠባቂነት  ከክብርም በላይ የስነልቦናም 
ጦስ ይዞ ይመጣል።  ምጽዋት ጠባቂ  ማኅበረሰብ  
የስነልቦና የበላይነት አይኖረውም።  ከሰው ፊትም መቆም 
አይቻለውም።  እየለመኑ መኩራራት አይቻልም፤ እየለመኑ 
ስለ ጀብዱና ጀግንነት ማውሳት ውሃ አይቋጥርም። 

ሰፊው ሕዝብ ምጽዋዕት ጠባቂ የሆነበት ሀገር 
እንደሀገርም ውርደትን ያስከትላል።  በየትኛውም መድረክ 
ላይ ተገኝቶ ስለ  እራሱና ስለሀገሩ መናገር  ይቸገራል።  
በስነልቦና  የተሸነፈ ሀገር ደግሞ በሁሉም ዘርፍ ተሸናፊ 
መሆኑ አይቀርም።  

ስለዚህም እራስን ከተረጂነትና ከተመጽዋችነት 
ማውጣት ለነገ የሚባል ጉዳይ አይደለም።  ለዚህ ደግሞ 
በቅድሚያ ተረጂነት ሉአላዊነትን የሚጋፋ፤ ክብርን 
ዝቅ የሚያደርግ፤ ነጻነትን የሚያዋርድና ስነልቦናን 
የሚጎዳ መሆኑን መረዳት ያስፈልጋል።  ይህን የነጻነትና 
የሉአላዊነት ጠላት ለማሸነፍ ደግሞ ሁሉም ወገቡን ጠበቅ 
አድርጎ መስራት አለበት። 

በተለይም ሀገራችን ኢትዮጵያ ለግብርና ስራ ምቹ 
የሆነ ለም መሬትና አየር ያላት በመሆኑ ለግብርና ስራችን 
ትኩረት በመስጠት በሰፊው ማምረት መጀመር አለብን።  
የተጀመሩ የግብርና ልማት እንቅስቃሴዎች የበለጠ 
ውጤታማ እንዲሆኑ ያልተገደበ ጥረት ማድረግ ይገባናል። 

ተረጂነት ይብቃ !
ታሪክ እንደሚያስረዳው ኢትዮጵያ ግብርናን 

ከፈጠሩ ሀገሮች አንዷ ነች።  ይህ ብቻም ሳይሆን  
በወቅቱ ለግብርና ሥራ መዋል ይችላሉ የተባሉ ዘመናዊ 
ቴክኖሎጂዎችንም ትጠቀም ነበር። ሆኖም ኢትዮጵያውያን 
እንደአጀማመራቸው ግብርናውን ማዘመን ባለመቻላቸው 
ጉዞው የኋሊት እንዲሆን አስገድዶታል።  

ይባስ ብሎም ለሌሎች የኢኮኖሚ ዘርፎች መነቃቃት 
ከማበርከት ይልቅ በየጊዜው እያደገ የሚሄደውን የሕዝብ 
ቁጥር መመገብ  አቃተው።  በዚህ  የተነሳም  ድርቅና 
ረሃብ ፈተና ሆኑ።  የኢትዮጵያም ስም ከርሃብ ጋር 
መነሳት ጀመረ።  ከዚህ ችግር ለመውጣት በኢህአዴግ 
ዘመን ግብርና መር የኢኮኖሚ ፖሊሲ ተቀይሶ  ሲሰራበት 
ቆይቷል።  በግብርና ምርትና ምርታማነት ላይ መጠነኛ 
መሻሻሎች ቢታዩም ኢሕአዴግ ስልጣን እስኪለቅ ድረስ 
በሴፍትኔትና መሰል ስርዓቶች ድጋፍ የሚደረግለት 
የሕዝብ ቁጥር 13 ሚሊዮን ደርሶ ነበር።  

በዶክተር ዐቢይ አሕመድ የሚመራው መንግስት ወደ 
ስልጣን ከመጣ በኋላ ትኩረት ከሰጣቸው ዘርፎች ውስጥ 
አንዱና ዋነኛው  የግብርናው ዘርፍ ነው።  በተለይም የኩታ 
ገጠም የአስተራረስ ስርዓትን በማላመድ የተበጣጠሱ 
መሬቶች በቅንጅት እንዲታረሱ ተደርጓል።  በዚህም  
አጥጋቢ ውጤት ተገኝቷል።  

ቀደም ሲል በብጣሽ መሬት ላይ በተናጠል ሲዳክር 
የነበረው አርሶ አደር ከአዋሳኝ መሬቶች ጋር በቅንጅት እና 
በትብብር ወደሚያመርትበት ስርዓት ገብቷል።  ትራክተር 
እና ውሃ መሳቢያ ሞተር የመሳሰሉ ዘመናዊ የግብርና 
መሳሪያዎችን በጋራ በመጠቀም አርሶ አደሩ ከባህላዊ 
አስተራረስ ዘዴ እንዲላቀቅ በመደረጉ እንደሀገርም 
ለውጦች መጡ። 

ለአብነትም ጤፍ  በርካታ ቁጥር ያለው  ኢትዮጵያዊ 
የሚመገበው  እና  አብዛኛውን የእርሻ መሬት የሚሸፍን 
ቢሆንም ለበርካታ ዓመታት ይሄ ነው የሚባል የምርት 
ዕድገት ሳያሳይ ቆይቷል።  የለውጡ መንግስት እውን እስከ 
ሆነበት ጊዜ ድረስ በአጠቃላይ የነበረው ዓመታዊ ምርት 
ከ300 ሚሊዮን ኩንታል ብዙም  የዘለለ አልነበረም።  
ባለፉት አምስት ዓመታት ጤፍን በኩታ ገጠም ማረስ 
በመቻሉ ምርቱ  በጥቂት ዓመታት ውስጥ ዓመታዊ 
ምርቱ  639 ሚሊዮን ኩንታል  ሊደርስ ችሏል።  በቅርብ 
ዓመታት ውስጥም 1 ቢሊዮን ኩንታል ይደርሳል ተብሎ 
ይጠበቃል። 

ከጤፍ ባሻገር ባለፉት አምስት ዓመታት ኢትዮጵያ 
በአዲስ የልማት ጎዳና እንድትራመድ ካደረጓት የግብርና 
እንቅስቃሴ አንዱ የስንዴ ልማት ነው።  ቀደም ሲል 
በጥቂት መጠን፤ በተወሰኑ አካባቢዎች፤ በክረምት ብቻ 
ይመረት የነበረውን የስንዴ ልማት ወደ በጋም በማሸጋገር 
የስንዴ ምርትን ከራስ ፍጆታ አልፎ ለውጭ ገበያም 
የማቅረብ አቅም ላይ ተደርሷል። 

የስንዴ ምርት ሽፋን በ2014/15 ዓ.ም የምርት 
ዘመን ወደ አንድ ነጥብ አራት ሚሊዮን ሄክታር መሬት 
ማሳደግ የተቻለ ሲሆን በሄክታር ሁለት ቶን ይገኝ 
የነበረውን የስንዴ ምርትም ወደ አራት ቶን ማሳደግ 
ተችሏል። 

በበጋ መስኖ ስንዴ ልማት በ2016 ምርት ዘመን ወደ 
ሦስት ሚሊዮን ሄክታር መሬት በማልማት 117 ሚሊዮን 
ኩንታል የስንዴ ምርት ለማምረት እየተሠራ ነው።  አሁን 
ላይ ኢትዮጵያ ከሰሃራ በታች ካሉ ሀገራት ቀዳሚ ስንዴ 
አምራች ለመሆን በቅታለች።  በ2015   ብቻ 32 
ሚሊዮን ኩንታል ስንዴ ለውጭ ገበያ መቅረቡ የዚሁ 
ስኬት አንዱ ማሳያ ነው።  

ስንዴ በዓለማችን ላይ በድሃም ሆነ በሃብታም ሀገራት  
እጅግ ተፈላጊ የሆነ ሰብል ሲሆን ከምግብነት ባሻገርም 
ለአገራት ሰፊ የውጭ ምንዛሪን በማስገኘት በኩልም 
ሚናው ላቅ ያለ ነው ::  ይህንን ተመርኩዞም በስንዴ 
ምርት ውጤታማ የሆነ ሀገር  ከተረጂነት ነጻ የሆነ በምግብ 
እህል ራሱን የቻለ ስለሚሆንም ነጻነቱ እንዲረጋገጥ 

አስተማማኝ የገንዘብ ምንጭ እንዲፈጥር ያደርጋል።  
ለዚህም ይመስላል በርካታ ሀገራት ስንዴን ከምግብም 
በላይ የሆነ ግምት የሚሠጡት። 

ኢትዮጵያ ለዘመናት ያህል ነጻነቷን ጠብቃ የኖረች 
የጥቁር ሕዝቦች ተምሳሌት ብትሆንም በምግብ ሰብል 
እራሷን ባለመቻሏ  ነጻነቷን በሚገባ ሳታጣጥም 
ኖራለች።  በአድዋ የተገኘው ድል በቅኝ ገዢዎች 
የፈረጠመ ኢኮኖሚ ሲጠመዘዝ ኖሯል።  የኢትዮጵያ 
ኩራትና ድል በስንዴ ልመና ኮስሶ በዓለም መድረኮች 
ሁሉ ለምናቀርበው ጥያቄና ለምናሰማው ድምጽ 
‹‹መጀመሪያ ሆዳችሁን ሙሉ›› የሚል ምላሽን ስናገኝ 
ኖረናል።  

ዛሬ ግን የአድዋ ድል በተገቢው ቦታው ላይ 
እንዲነግስ የሚያስችል አኩሪ ታሪክ መጻፍ የምንችልበት 
ደረጃ ላይ የደረስን ይመስላል።  ኢትዮጵያ ዳግም 
ነጻነቷን ልታውጅ፣ በስንዴ ምርት ራሷን ችላ ወደውጭ 
ገበያ ልትልክ፤ ከስንዴ ለማኝነት ወደ ስንዴ ላኪነት 
ልትሸጋገር ዳር ዳር እያለች ነው። 

ኢትዮጵያ በዓለም ላይ ስንዴ ሸማች ከሆኑ 
ሀገራት ውስጥ በግንባር ቀደምትነት የምትታወቅ 
ስትሆን  በየዓመቱም እስከ 107 ሚሊዮን ኩንታል 
ስንዴ በማስገባት አንድ ቢሊዮን ዶላር የሚጠጋ ወጪ 
ታወጣለች።  ሆኖም ባለፉት አራት ዓመታት መንግስት 
ለስንዴ ምርት በሰጠው ትኩረትም ኢትዮጵያ ስንዴን 
ከውጭ ማስገባት አቁማለች።  ይህ ጥረቷም  በዓለም 
ላይ ስንዴ  በማምረት ተጠቃሽ ከሆኑ 18 ሀገራት ተርታ 
ያሰልፋታል።  

ኢትዮጵያ ከስንዴ ተቀባይነት ወደ ስንዴ ላኪነት 
እራሷን በመለወጥም ታሪክ ሰርታለች፤ ለቀጠናው 
ሀገራትም ኩራትና ተስፋ ሰርቶ የማሰራት ተምሳሌትም  
ሆናለች።  እንደ ስንዴው ሁሉ ለሩዝ ምርት ትኩረት 
በመስጠት ከሀገራዊ ፍጆታ አልፎ ለውጭ ገበያ ለመላክ 
በትኩረት በመስራት ላይ ትገኛለች።  በተለይም ሀገሪቱ 
ለሩዝ ምርት ተስማሚ የሆነ የአየር ጸባይና ምቹ መሬት 
ያላት መሆኑ ያቀደችውን ወደ ተግባር ለመለወጥ 
እንደማያዳግታት የዘርፉ ምሁራን ያስረዳሉ። 

ከግብርና ሚኒስቴር የተገኘው መረጃ 
እንደሚያመለክተውም በኢትዮጵያ አምስት ነጥብ 
ስድስት  ሚሊዮን ሄክታር በሩዝ መልማት የሚችል 
መሬት ቢኖርም፣ በየዓመቱ ከ200 ሺህ ቶን በላይ ሩዝ 
ወደ ሃገር ውስጥ በማስገባት በየዓመቱ 200 ሚሊዮን 
ዶላር ወጭ ታደርጋለች። 

ሆኖም በኢትዮጵያ ሀገር በቀል የኢኮኖሚ ስርዓት 
መተግበር ከጀመረ ካለፉት አምስት ዓመታት ወዲህ 
መንግስት ፊቱን ወደ ሩዝ ምርት በማዞር  በአጭር ጊዜ 
ውስጥ አበረታች ውጤቶች መመዝገብ ጀምረዋል።  
ከሩዝ አኳያ አምና ከስምንት ሚሊዮን ኩንታል 
ያልበለጠ ነበር፤ የተመረተው ዘንድሮ በዘጠኝ ወራት 
ብቻ 38 ሚሊዮን ኩንታል ማምረት ተችሏል። 

በተለይ በአማራ ክልል (ፎገራ)፣ በጅማ 
እንዲሁም በሶማሌ ክልል እየተከናወነ ያለው የሩዝ 
ምርት ኢትዮጵያን ከሩዝ ተቀባይ ሀገርነት ወደ ላኪነት 
የሚያሸጋግራት ነው። 

እነዚህ ተስፋ ሰጪ ተግባራት ኢትዮጵያ በአጭር 
ግዜ ውስጥ ከተረጂነት ተላቃ እራሷን በምግብ 
እንደምትችል አመላካቾች ናቸው።  መንግስት 
‹‹ተረጂነት ይብቃ››በሚል መርህ በሚቀጥሉት ሁለት 
ዓመታት ኢትዮጵያን ሙሉ ለሙሉ ከተመጽዋችነት 
ለማላቀቅ አዲስ ዕቅድ ይዞ መጥቷል። 

በሚቀጥሉት ሁለት ዓመታት ውስጥ እስከ 250 
ሺ ሄክታር በማረስ ኢትዮጵያ በቂ እህል ለማምረትና 
ከእርዳታ ተቀባይነት ለመላቀቅ አቅዳለች።  ለዚህ 
ደግሞ አርሶ አደሩ ብቻ ሳይሆን ሁሉም ኢትዮጵያዊ 
ከእርዳታ እሳቤ እራሱን ማውጣትና እራስን በምግብ 
ለመቻል የሚደረገውን ጥረት ሊያግዝ ይገባል። 

ኢትዮጵያ ዳግም 
ነጻነቷን ልታውጅ፣ 

በስንዴ ምርት ራሷን ችላ 
ወደውጭ ገበያ ልትልክ፤ 
ከስንዴ ለማኝነት ወደ 
ስንዴ ላኪነት ልትሸጋገር 
ዳር ዳር እያለች ነው

 ኢኮኖሚ

ንግድና ግብይት 

ፍሬሕይወት አወቀ

መንግሥት ከመቼውም ጊዜ በበለጠ በአሁን ወቅት 
አምራች ኢንደስትሪዎችን በማበረታታት  ተኪ ምርቶች 
በአገር ውስጥ እንዲመረቱ ትርጉም ያለው ሥራ እየሰራ 
ነው።  በመሆኑም በአምራች ኢንደስትሪው ዘርፍ ተስፋ 
ሰጪ ጅምሮች እየታየ ነው።  ‹‹የአገሩን ሰርዶ በአገሩ 
በሬ›› እንዲሉ አልባሳትን ጨምሮ የተለያዩ ምርቶችን 
የሚያመርቱ በርካታ አምራች እጆች እዚህም እዚያም 
ተፈጥረዋል።  በአሁኑ ወቅትም ከውጭ የሚገቡ ምርቶች 
በአገር ውስጥ ምርት የመተካታቸው ዕድል እየሰፋ 
መጥቷል።  ለዚህም መንግሥት ለአምራች ኢንደስትሪው 
የሰጠው ትኩረት ድጋፍና ክትትል ላቅ ያለና የሚበረታታ 
መሆኑ እየተጠቆመ ይገኛል።  

መንግሥት ትኩረት ከሰጣቸው አምራች 
ኢንደስትሪዎች መካከልም የሕክምና ግብዓት አምራች 
ኢንደስትሪዎች።  በቅርቡ ጠቅላይ ሚኒስትር ዐቢይ 
አሕመድ (ዶ/ር) በተገኙበት “ጤናችን በምርታችን” 
በሚል መሪ ሃሳብ የሀገር ውስጥ የሕክምና ግብዓት ምርት 
ኢኖቬሽን ኤግዚቢሽን ተካሂዷል።  በኤግዚቢሽኑ ላይም 
በሕክምና ግብዓት ምርት ዘርፍ ላይ የተሰማሩ በርካታ 
አነስተኛና መካከለኛ አምራቾች ተገኝተዋል።  

አምራቾቹ እንደሚሉት፤ ኤግዚቢሽኑ በዘርፉ 
የተሰማሩ አምራቾች በአንድ ቦታ መሰባሰባቸው 
ምርቶቻቸውን የማሳየትና እርስ በእርስ የመተዋወቅ ዕድል 
ፈጥሮላቸዋል።  ይህም መንግሥት ለዘርፉ የሰጠውን 
ትኩረት ያመላከተ ከመሆኑም በላይ ምርታማነት 
እንዲጨምር፣ የገበያ ትስስር እንዲፈጠርና የውጭ 
ምንዛሪ ግኝት እንዲያድግ በማድረግ ትልቅ አበርክቶ 
እንደነበረውም ተናግረዋል።  

መንግሥት ለአነስተኛና መካከለኛ አምራቾች የሰጠው 
ትኩረት የዘርፉን ተዋንያን የሚያበረታታ እንደሆነ 
የገለጸችው ወይዘሪት ፌርዶስ ስሩር፤ የዳና ትሬዲንግ 
ኃላፊነቱ የተወሰነ የግል ማህበር ባለድርሻና የማኔጅመንት 
ባለሙያ ናት።  እሷ እንዳለችው ድርጅቱ ለሕክምና 
አገልግሎት የሚውል ጥጥ ያመርታል።  ጥሬውን ጥጥ 
በመዳመጥ ለሕክምና አገልግሎቶች ምቹ በማድረግ ነው 
የሚያመርተው።  ለአጠቃቀም ምቹ ተደርጎ የሚዘጋጀው 
ጥጥ ከሕክምና አገልግሎት ውጭ ለኮስሞቲክስ ማለትም 
ለፊት መጠራረጊያም የሚያገለግልና በውበት ሳሎኖችም 
የሚፈለግ ነው። 

ድርጅቱ ወደ ሥራ ከገባ ከሁለት አስርት ዓመታት 
በላይ ያስቆጠር ሲሆን፤ የሚያመርተው ጥጥም ለቁስል 
መጠራረጊያና ማሸጊያ የሚያገለግልና መቶ በመቶ የአገር 
ውስጥ ጥጥን የሚጠቀም ነው።  በመቶ እና በአምስት መቶ 
ግራም የሚዘጋጅ ሲሆን፤ ምርቶቹ በዋናነት ለሕክምና 
አገልግሎት የሚውሉ በመሆናቸው አዲስ አበባን ጨምሮ 
በክልል ከተሞች ጭምር ይፈለጋሉ።  

 ምርቶቹ ገበያ ውስጥ የሚገቡት በጅምላ አከፋፋዮች 
አማካኝነት እንደሆነ ጠቅሳ፤ ምርቱ ለውጭ ገበያ  ጭምር 
እንደሚፈለግ ነው ያስረዳችው።  ዳና ትሬዲንግ የገበያ 
ችግር እንደሌለበት ጠቅሳ፣  ኤግዚቢሽኑ ከሌሎች አምራች 
ድርጅቶች ጋር የመተዋወቅና ልምድ የመለዋወጥ ዕድል 
እንደፈጠረለት ተናግራለች።    

አብዛኛው ሰው ጥጥን ጨምሮ ለሕክምና አገልግሎት 
የሚውሉ የተለያዩ ግብዓቶች በአገር ውስጥ እንደሚመረቱ 
አያውቅም ስትል ጠቅሳ፣ ለአብነትም ለቁስል 
መጠራረጊያና ማሸጊያ የሚያገለግለው ጥጥ አገር ውስጥ 
እንደሚመረት የማያውቁና ከውጭ የሚያስገቡ እንዳሉም 
ጠቅሳለች።  ስለዚህ መድረኩ ምርቶቹን ከሚፈልጉ 
ሰዎች ጋር እንዲተዋወቁና የገበያ ትስስር እንዲፈጠር 
ማስቻሉን አስታውቃ፣ ኤግዚቢሽኑ መዘጋጀቱ በተለይም 
በአነስተኛና መካከለኛ ደረጃ ሆነው የሚያመርቱ አምራች 
ኢንዱስትሪዎችን እንደሚያበረታታ ገልጻለች።  በአገሪቱ 
የተለያዩ አካባቢዎች ጥራት ያለው ጥጥ እንደሚመረት 
ወጣት ፌርዶስ አመልክታ፣ በአገር ውስጥ ያለውን እምቅ 
ሃብት በመጠቀም በርካታ አምራቾች ሊፈጠሩና የተለያዩ 
ተኪ ምርቶች በአገር ውስጥ ሊመረት እንደሚገባም 
ጠቁማለች።     

የገበያ ድርሻው እያደገ የመጣው የሀገር ውስጥ 
የሕክምና ግብዓት ምርት  

ሌላኛው አምራች ድርጅት የሕክምና አልባሳትን 
በአገር ውስጥ የሚያመርተው አዲላስ ሜዲካል ዩኒፎርም 
ነው።  የድርጅቱ ሼርና ማርኬቲንግ ማናጀር ወይዘሪት 
አለውያ ሀሰን ድርጅቱ የሕክምና አልባሳትን የሚያመርት/
ጋርመንት/ መሆኑን ገልጻ፣ ድርጅቱ ከዚህ ቀደም  
የተማሪዎች ዩኒፎርምን ጨምሮ ልዩ ልዩ አልባሳትን 
በማምረት ይታወቅ እንደነበርም አስታውሳ፣ ከአራት 
ዓመት ወዲህ ግን የሕክምና አልባሳት ላይ ብቻ ትኩረት 
አድርጎ እየሰራ ይገኛል ብላለች።   

እሷ እንዳብራራቸው፤ ድርጅቱ ሐኪሞች በቀዶ 
ሕክምና ጊዜ የሚለብሱትን ሙሉ አልባሳት  እያመረተ 
ሲሆን፤ በሕክምናው ውስጥ ለሚገኙ የቀዶ ሕክምና 
ክፍሎች አስፈላጊዎቹን አልባሳት በሙሉ  አዘጋጅቶ 
ያቀርባል።  ድርጅቱ አንድ የጤና ተቋም የሚስፈልጉትን 
አልበሳት ማለትም ከጥበቃ ጀምሮ እስከ  ቀዶ ሕክምናው 
ሐኪም ድረስ አስፈላጊ የተባሉ አልባሳትን በሙሉ በጥራት 
እያመረተ ይገኛል።  በተለይም  የቀዶ ሕክምና አገልግሎት 
ለሚሰጡ ዶክተሮች ሙሉ ልብስ ላይ ትኩረት ያደርጋል።  

የሕክምና አልባሳቱ ሙሉ ለሙሉ በአገር ውስጥ 
ግብዓቶች እንደሚመረቱ የጠቀሰችው አለውያ፤ ብትን 
ጨርቆቹን ጨምሮ የተለያየ ግብአቶቹ ከአገር ውስጥ 
አምራቾች እንደሚገኙ ነው የገለጸችው።  ገበያውን 
በተመለከተም የድርጅቱን ምርቶች በግልና በመንግሥት 
ሆስፒታሎች እንዲሁም በተለያዩ ተቋማት ተፈላጊ 
መሆናቸውን አስታውቃለች።   

በተለይ በኤግዚቢሽንና ባዛሮች ላይ በመሳተፍ 
የገበያ ትስስር በመፍጠር በርካታ ደንበኞችን ማፍራት 
መቻሉን ጠቅሳ፣ በጨረታዎች ላይ እንደሚሳተፍም ነው 
የጠቆመችው።  በአሁኑ ወቅት አልባሳቱን ከአዲስ አበባ 
ከተማ ውጭ በሚገኙ የክልል ከተሞች ጭምር ተደራሽ 
እያረገ መሆኑን ተናግራ፣  ለአብነትም ሐረር፣ ደብረ 
ማርቆስ፣ ደብረብርሃንና ወላይታ ላይ መድረስ መቻሉን 
አመልክታለች።  በግለሰብ ደረጃ ለሚፈልጉ ቡልጋርያ 
አካባቢ በሚገኘው የመሸጫ ሱቃቸው ምርቶቹን ለገበያ 
ማቅረቡን ጠቁማለች። 

አቶ ኃይሉ ከበደ በኢትዮጵያ መድሐኒት ፋብሪካ 
የምርምርና ስርጸት ምክትል ኃላፊ ናቸው።  እሳቸው 
እንደሚሉት፤ የኢትዮጵያ መድሃኒት ፋብሪካ አሁን 
ላይ በርካታ የመዳህኒት አይነቶችን በስፋት እያመረተ 
ይገኛል።  መዳሀኒቶቹ በአብዛኛው ማኅበረሰብ ዘንድም 
እየደረሱ መሆናቸውን ጠቅሰው፣  በብዙዎች ዘንድ 
እንደሚመረጡም ነው ያመለከቱት።  ከውጭ የሚገቡት 
መድሃኒቶች ዋጋቸው ተመጣጣኝ እንዳልሆነ ተናግረው፣ 
የሀገር ውስጥ ምርቱ ጥራትና ፈዋሽነቱም ተመራጭ 
እያደረገው እንደሚኝ አስታውቀዋል። 

እሳቸው እንዳሉት፤ የኢትዮጵያ መድሃኒት ፋብሪካ 
የመድሃኒት ምርቶቹን የማኅበረሰቡን አቅም ባገናዘበ 
መንገድ ተደራሽ ለማድረግ ከፍተኛ ጥረት ያደርጋል።  
ለዚህም የመዳሀኒቱን ቀመር /ፎርሙላ/ ወይም ውህድ 
ብቻ ከውጭ በማስመጣት በራሱ የምርምር ማዕከል 
መድሃኒቶችን በአገር ውስጥ ያቀናብራል።  በምርምር 
ማዕከሉም የመድሃኒቶቹን የቆይታ ጊዜ፣ የጎንዮሽ 

ጉዳትና የተለያዩ ጥናቶችን በማድረግ ጥራት ያላቸውና 
ፈዋሽነታቸው የተረጋገጠ መድሃኒቶችን ለማህበረሰቡ 
ተደራሽ እያደረገ ይገኛል።  

የኢትዮጵያ መድሃኒት ፋብሪካ አንጋፋ እንደመሆኑ 
ለከፍተኛ የትምህርት ተቋማትና ሌሎችም ለሚያደርጉት 
የምርምር ሥራ ሙያዊ ድጋፍ የሚሰጥ አንጋፋ 
ተቋምም ነው ያሉት አቶ ኃይሉ፤ በዘርፉ ለተሰማሩ 
ሌሎች ፋብሪካዎችም ድጋፎችን እንደሚያደርግም 
አስታውቀዋል።  የመድሃኒት ምርቶቹንም በተመጣጣኝ 
ዋጋ ተደራሽ ለማድረግ  እንደሚሰራም አመልክተዋል።  
ኤግዚቢሽኑም የኢትዮጵያ መድሃኒት ፋብሪካ እየሰራቸው 
ያሉ ሥራዎችን ለማስተዋወቅና በዘርፉ ከተሰማሩ አምራች 
ኢንዱስትሪዎች ጋር የገበያ ትስስር ለመፍጠርና ልምድ 
ለመለዋወጥ ትልቅ እገዛ እያደረገ መሆኑንም ገልጸዋል። 

መድረኩ በተለይም የምርምር ማዕከላት፣ የቁጥጥር 
አካላትና አምራቾች በጋራ በመሆን የባህል ሐኪሞችንና 
በአነስተኛና መካከለኛ ደረጃ ላይ የሚገኙ አምራቾችን 
ለመደገፍ የሚያስችል ሁኔታ ለመፍጠርም እንደሚረዳ 
የጠቀሱት አቶ ኃይሉ፤ እነዚህ አካላት በጋራ ሕክምናውን 
ለማህበረሰቡ ተደራሽ ማድረግ እንደሚጠበቅባቸው 
ተናግረዋል።  

እሳቸው እንዳሉት፤ የኢትዮጵያ መድሃኒት ፋብሪካ 
የሚያመርታቸው የመድሃኒት አይነቶች ከ120 በላይ 
ናቸው።  አብዛኞቹም በማህበረሰቡ ዘንድ ይታወቃሉ።  
አሁን ላይ አዳዲስ መድሃኒቶችን ወደ ገበያው እያስገባ 
ሲሆን፤ ለአብነትም ከዚህ ቀደም ብቻውን ሲሸጥ የነበረው 
ኦ አር ኤስ የተባለ መድሃኒት አሁን ላይ ዚንክ በመጨመር 
እያመረተ ይገኛል።  የስኳር መድሃኒትንም እንዲሁ 
እያመረተ ነው፤ ፋብሪካው የመድሃኒት ማሸጊያዎቹን 
ጭምር በአዲስ መልክ በማዘጋጀት እያቀረበ ይገኛል።       

ከሰኔ 15 እስከ 20 ቀን 2016 ዓ.ም በሚሊኒየም 
አዳራሽ ቆይታውን ያደረገው በዚህ የሀገር ውስጥ የህክምና 
ግብዓት ምርትና ኢኖቬሽን አውደ ርዕይ በተጠናቀቀበት 
ወቅት የተገኙት ምክትል ጠቅላይ ሚኒስትር ተመስገን 
ጥሩነህ፤ አውደ ርዕዩ የህክምና ግብዓት ምርት ላይ 
የተሰማሩ አምራቾችን ከማጠናከር ባለፈ በዘርፉ ያሉትን 

የኢንቨስትመንት ምቹ ሁኔታዎች በሚገባ ማስተዋወቅ 
ማስቻሉን ገልጸዋል።  

እሳቸው እንዳሉት፤ አውደ ርዕዩ መንግስት 
የህክምና ግብዓቶችን በሀገር ውስጥ ለመተካት ያለውን 
ቁርጠኝነት ያሳየበት ነው።  ለዘርፉ ውጤታማነት አመቺ 
ፖሊሲ አውጥቶ እየሠራ ባለበት በዚህ ወቅት ለዘርፉ 
ኢንቨስትመንት ማደግ ምቹ ሁኔታ የሚፈጥሩ ድጋፎች 
ማቅረቡንም አጠናክሮ ይቀጥላል። 

አውደ ርዕዩ የህክምና ግብዓት ምርቶችን በማምረት 
ላይ የተሰማሩ አምራቾችን ከማጠናከርና የኢንቨስትመንት 
ምቹ ሁኔታዎችን ከማስተዋወቅ ባለፈ የሀገር ውስጥ 
ምርት ላይ በስፋት በመስራት ከውጭ ጥገኝነት ለመላቀቅ 
የተያዘውን ጥረትም ያግዛል።  ለዜጎች የጤና ስርዓት 
መሻሻል ትልቅ አስተዋጽኦም ይኖረዋል።  የጤናውን 
ዘርፍ ማጠናከር ለሀገርና ለትውልድ ደህንነት የማሰብ 
ጉዳይ ነው።    

የሀገር ውስጥ የህክምና ስርዓትን ማሻሻል መንግስት 
ጤናማና አምራች ዜጋ በመፍጠር የበለፀገች ኢትዮጵያን 
ለመገንባት ካለው ግብ ጋር የሚተሳሰር ስለመሆኑም 
የጠቀሱት ምክትል ጠቅላይ ሚኒስትሩ፤ ኢትዮጵያ እስከ 
ባለፈው ዓመት ከ92 በመቶ በላይ የህክምና ግብዓቶችን 
በከፍተኛ የውጭ ምንዛሬ ከውጭ ስታስገባ መቆየቷን 
አመልክተዋል።  ይህን ሁኔታ ለመለወጥ መንግስት የሀገር 
ውስጥ የህክምና ግብዓት ምርት ድርሻን የሚያሳድጉ 
ውሳኔዎችን በማሳለፍ ውጤት ማምጣት እንደተቻለ 
ገልጸዋል።

ምክትል ጠቅላይ ሚኒስትሩ በዚህም የሀገር ውስጥ 
የህክምና ግብዓት ምርቶች የገበያ ድርሻ ከስምንት በመቶ 
ወደ 36 በመቶ አድጓል ሲሉ ጠቅሰው፣ ኢትዮጵያ ለ35 
ሀገራት መድሃኒት እያመረተች ትልካለች ብለዋል።  

በዘርፉ በየደረጃው የሚስተዋሉ ችግሮችን 
በመፍታት በጤናው መስክ ራስን መቻል ምርጫ 
የሌለው ግዴታ እንደሆነም  አመላክተው፣ ለሀገር በቀል 
እውቀት ባለቤትና መድሃኒቶች ትኩረት መስጠት፣  
ከትምህርትና ከምርምር ተቋማት ጋር ማስተሳሰር 
እንዲሁም የህክምና ግብዓት ምርቶችን ጥራት ማሳደግና 
ዓለም አቀፍ ተቀባይነት እንዲኖራቸው በትጋት መስራት 
እንደሚገባ አመላክተዋል። ለዚህም ውጫዊና ውስጣዊ 
ፈተናዎችን በመቋቋም ሀገራዊ የጤና ግቦችን ማሳካት 
እንደሚገባ ጠቅሰው፤ ኢትዮጵያ በህክምና ግብዓት ራሷን 
የምትችልበት ጊዜ ሩቅ እንደማይሆንም ምክትል ጠቅላይ 
ሚኒስትሩ አስታውቀዋል።  ኢትዮጵያውያን በሀገር ውስጥ 
ምርት የመኩራትና የማበረታታት ባህልን እንዲያዳብሩም 
ጥሪ አቅርበዋል።

የጤና ሚኒስትሯ ዶክተር መቅደስ ዳባ በበኩላቸው 
አውደ ርዕዩ የህክምና ኢንዱስትሪ፣ እውቀትና ገበያ 
ትስስር የተፈጠረበት መሆኑን ገልጸዋል፤ በኢትዮጵያ 
የመጀመሪያው የሆነው ይህ የሀገር ውስጥ የመድሃኒት 
እና የህክምና መገልገያ ምርት አውደ ርዕይ የጤና 
ደህንነት ማረጋገጫችን ብቻ ሳይሆን ሀገራዊ ክብራችንን 
ማስጠበቂያም ጭምር ነው ብለዋል።  

እሳቸው እንዳሉት፤ አውደ ርዕዩ 107 የሚደርሱ የሀገር 
ውስጥ የህክምና ግብዓት አምራቾች ተሳትፈውበታል፤ 
ከ100 ሺህ በላይ በሚደርሱ ሰዎችም ተጎብኝቷል።  ጎን 
ለጎንም የሀገር ውስጥ አምራቾችን አቅም ከፍ ማድረግ 
የሚያስችሉና መግባባት የተፈጠረባቸው መድረኮችም 
ተካሂደዋል።  አውደ ርዕዩ የንግድ ግንኙነቶችን የፈጠረ፣ 
የኢንቨስትመንት ዕድሎችን አጉልቶ ያሳየ እንዲሁም 
የዘርፉ ተዋንያንን ያቀራረበ ነው።  

በኤግዚቢሽኑ ላይ እንደተገለጸው፤ ኢትዮጵያ 
በአሁን ወቅት 36 በመቶውን የመድኃኒትና የሕክምና 
ግብዓት ፍላጎቷን በሀገር ውስጥ ምርት መሸፈን ችላለች።  
በመሆኑም እየተጠናቀቀ ባለው በጀት ዓመት የኢትዮጵያን 
የሕክምና ግብዓት ሉዓላዊነትን ለማረጋገጥ ለተኪ ምርት 
ልማት በተሰጠ ትኩረት ከ50 ሚሊየን ዶላር በላይ የውጭ 
ምንዛሪ ወጪን ማዳን ተችሏል።  ኤግዚቢሽኑ በቆየባቸው 
ስድስት ተከታታይ ቀናት በኢትዮጵያ የሕክምና 
ኢንቨስትመንት ያሉ ዕድሎችን እንዲሁም የሀገር ውስጥ 
የሕክምና ምርትና አገልግሎቶችን ማመላከት ተችሏል።

የሀገር ውስጥ የህክምና ግብዓት 
ምርቶች የገበያ ድርሻ ከስምንት 
በመቶ ወደ 36 በመቶ አድጓል፤ 
ሀገሪቱ ለ35 ሀገራት መድሃኒት 

እያመረተች ትልካለች፤

ዓለም አቀፍ

መዝናኛ

ማረፊያ/ትዝብት
ዋለልኝ አየለ

በተለያዩ መድረኮች፣ ቃለ መጠይቆች እና ውይይቶች 
‹‹እገሌ የሙሉ ጊዜ ደራሲ ነው›› ሲባል እንሰማለን።  ወይም 
‹‹እገሌ የሙሉ ጊዜ ደራሲ መሆን አለበት›› የሚል ማበረታቻ 
የሚመስል ምክረ-ሀሳብ ሲሰጥ እንሰማለን።  የሙሉ ጊዜ 
ደራሲ መሆን የአንድ ደራሲ ስኬት እንደሆነ ተደርጎ ሲነገርም 
እንሰማለን።  አንድ ደራሲ ትልቅ ወይም የተዋጣለት ደራሲ 
የሚባለው የሙሉ ጊዜ ደራሲ ሲሆን ነው ማለት ነው። 

ለመሆኑ ግን የሙሉ ጊዜ ደራሲ ማለት ምን ማለት ይሆን? 
የባለሙያ ማብራሪያ የሚያስፈልገው ያን ያህል ውስብስብ ነገር 
አይመስለኝም። የሙሉ ጊዜ ደራሲ ማለት በአጭሩ መደበኛ 
ሥራው እና መታወቂያው መጽሐፍ መጻፍና ማሳተም የሆነ 
ማለት ነው።  በሙሉ ጊዜው የሚያነብና የሚጽፍ ማለት ነው።  
በአጭሩ በደራሲነት ብቻ የሚታወቅ ማለት ነው።  በሀገራችን 
በደራሲነት ብቻ የሚታወቁ ብዙ ደራሲዎችም አሉ።  

እዚህ ላይ የማይገባኝ ነገር የሙሉ ጊዜ ደራሲ መሆን 
(መባል) ለሚጻፉት መጽሕፍት ይዘት ምን ያህል ዋጋ አለው 
የሚለው ነው።  እነዚህ የሙሉ ጊዜ ደራሲ የሚባሉ ሰዎች 
የሚጽፏቸው መጽሐፍት ከልቦለድ ያለፉ አይሆኑም የሚል 
የግሌ ግምት አለኝ።  ድርሰት ማለት ደግሞ የግል ልቦለድ 
ብቻ አይደለም፤ ኢ-ልቦለድንም ይጨምራል።  ስለዚህ፣ አንድ 
ደራሲ በር ዘግቶ የሙሉ ጊዜ ደራሲ ከሆነ ምን ይጽፍልን 
ይሆን? የሚለው ያሳስበኛል።  

ዋናው ነገር እነዚህ ደራሲያን የሚጽፉት መጽሐፍ ይዘቱ 
ምን ይሆናል? የሚለው ነው።  አንድ ደራሲ የሙሉ ጊዜ ደራሲ 
ሆኖ ከሚጽፈውና አንድ ሌላ ደራሲ ደግሞ በሌላ የሥራ ዘርፍ 
ላይ ሆኖ ቢጽፈው የትኛው በብዛት ተወዳጅና መነጋገሪያ 
ይሆናል የሚለው ነው።  ከዚያ በፊት አንድን መጽሐፍ 
ተወዳጅና መነጋገሪያ የሚያደርገው ምኑ ነው? የሚለውን 
እንመልከት። 

ለሥነጽሑፍ ሰዎች፤ ሥነጽሑፋዊ ውበቱ ይሆናል።  
ቀልብ አንጠልጣይነቱ፣ በውስጡ ያለው ፍልስፍና፣ 
የሚጠቀማቸው ቃላት፣ ፈጠራው እና ሰዎችን በምናብ ወደ 

የሙሉ ጊዜ ደራሲ ማለት ምን ማለት ነው? 
ሌላ ዓለም መውሰዱና የመሳሰሉት ተወዳጅነት እንዲኖረው 
ያደርጋሉ። በዚህም ተለይተው የሚታወቁ  ደራሲዎች አሉ።  
ይህ ግን በብዛት ለልቦለድ ወዳጆች ነው። 

የኢ-ልቦለድ መጻሕፍትን ካስተዋልን ግን በዋናነት 
ተወዳጅ የሚያደርጋቸው ይዘታቸው ነው።  ፀሐፊው የወጣ 
የወረደበት፣ ያስተዋላቸው ቀልብ ሳቢ ነገሮች፣ የፀሐፊው 
የዕውቀትና የማስተዋል ብቃት … የመሳሰሉት መጽሐፉን 
ተወዳጅና መነጋገሪያ ያደርጉታል።  

አንድ ደራሲ መጽሐፍ የሚጽፈው (ልቦለድም ሆነ 
ኢልቦለድ) ያስተዋለውን፣ የወጣ የወረደበትን፣ ያነበበውንና 
የተመራመረውን ከራሱ አተያይ ጋር አስማምቶ ነው።  ስለዚህ 
አንድ ሰው የሙሉ ጊዜ ደራሲ ሲሆን እነዚን ነገሮች አያጣም 
ወይ? እንቅስቃሴው ውስን አይሆንበትም ወይ?

አንድ ደራሲ የሙሉ ጊዜ ፀሐፊ ሆነ ማለት ከቤት 
አይወጣም ማለት እንዳልሆነ ይገባኛል።  በብዙ የግል ጉዳዮች 
ምክንያት ይንቀሳቀሳል።  ዳሩ ግን አንድ የሙሉ ጊዜ ደራሲ 
በግል ጉዳዩ ሲንቀሳቀስ እና አንድ ሌላ ሰው በሥራው ምክንያት 
በሰፊው ቢንቀሳቀስ የትኛው የበለጠ አካባቢያቸውንና 
ሀገራቸውን ያስተውላሉ? 

በእነዚህ ምክንያቶች የሙሉ ጊዜ ደራሲ ሲባል 
አይገባኝም። ደራሲ ሲባልም የግድ የሆነ በሥነ ጽሑፍ የታወቀ 
ሰው የሚጽፈው ብቻ አይደለም።  አንድን መጽሐፍ ተወዳጅ 
የሚያደርገው ይዘቱና የሥነጽሑፍ ውበቱ ሲሆን፤ ይህም 
የሚሆነው ይዘቱ የማኅበረሰቡን የልብ ትርታ የሚነግር ሲሆን 
ነው።  

እዚህ ላይ ግን ደራሲ በዕውቀቱ ሥዩምን በተለየ መንገድ 
ምሳሌ ማቅረብ ሳያስፈልግ አይቀርም፤ ምክንያቱም በዕውቀቱ 
ሥዩም የሙሉ ጊዜ ደራሲ ሆኖ (በሌላ ዘርፍ አይታወቅም) 
የሚጽፋቸው ጽሑፎች ግን ከማንም ተንቀሳቃሽ ሰው የተለዩ 
ናቸው።  የማኅበረሰቡን ሕይወት በሚገባ ያውቀዋል።  
የጽሑፉ መቼት ብዙ ጊዜ በእግር ጉዞ እና የታችኛው መደብ 
የማኅበረሰብ ክፍል የሚኖርበትን የሚያሳይ ነው።  ስለዚህ 
የሙሉ ጊዜ ደራሲ ከሆኑ እንደ በዕውቀቱ ሥዩም መሆንን 
ይጠይቃል።  

በነገራችን ላይ፣ በሀገራችን ስመ-ጥር እና በድርሰት ዓለም 
ፈር ቀዳጅ ሆነው ዘመን ተሻጋሪ ሥራዎችን የሠሩ ሰዎች 
የሙሉ ጊዜ ደራሲ አልነበሩም።  ‹‹ደራሲ›› የሚለውን ክብር 
ያስገኙላቸውን ሥራዎች የሠሯቸው በሌላ ኃላፊነት ላይ ሆነው 
ነው።  እነዚያን ድንቅ መጻሕፍት ለመጻፍ ያስቻላቸው በእነዚያ 
ቦታዎች ላይ መሆናቸው ነው።  የትምህርት ዘርፋቸውንም 
ካየን በቋንቋና ሥነ ጽሑፍ የተመረቁ አልነበሩም።  የእነርሱ 
ሥራ ግን ለቋንቋና ሥነ ጽሑፍ መሠረት ሆነ።  እንዲያውም 
አብዛኞቹ በመንግሥት የሥራ ኃላፊነት ላይ የሚገኙ ነበሩ።  
ጥቂቶቹን እናስታውስ። 

‹‹መጽሐፍ ማንበብ አልወድም›› በሚሉ ሰዎች ሳይቀር 
የሚታወቀው የፍቅር እስከ መቃብር ደራሲ ሀዲስ ዓለማየሁ 
የተዋጣላቸው ዲፕሎማት ነበሩ።  ለምሳሌ፤ በተባበሩት 
መንግሥታት፣ በእንግሊዝ፣ ኒውዮርክ እና እሥራኤል 
የኢትዮጵያ አምባሳደር ነበሩ።  ምናልባትም ብዙዎች 
የሚያውቋቸው ግን በደራሲነት ብቻ ሊሆን ይችላል።  የሀገሪቱ 
መሪ ቀዳማዊ አፄ ኃይለሥላሴ በተመስጦ የሚያዳምጡት 
ጸሐፌ ትዕዛዝ አክሊሉ ሀብተወልድን እና ሀዲስ ዓለማየሁን 
ነበር ይባላል።  በእንዲህ አይነት የሥራ ኃላፊነት ላይ የነበሩት 
ሰው ፍቅር እስከ መቃብርንና ሌሎች መጽሐፎቻቸውን 
አበረከቱልን። 

ኦሮማይ፣ የቀይ ኮከብ ጥሪ፣ ከአድማስ ባሻገር፣ ሀዲስ 
በሚሉት መጻሕፍቱ የደራሲ ተምሳሌት ሆኖ የሚጠቀሰው 
በዓሉ ግርማ በደርግ ዘመነ መንግሥት የማስታወቂያ ሚኒስቴር 
ተጠሪ ነበር።  ወዲህ ደግሞ የአዲስ ዘመን ጋዜጣ ዋና አዘጋጅ 
እስከመሆን የደረሰ ጋዜጠኛ ነበር።  

ከበደ ሚካኤል የትምህርት ሚኒስትር ነበሩ።  
የመጀመሪያው የኢትዮጵያ ረጅም ልቦለድ ደራሲ የሆኑት 
አፈወርቅ ገብረእየሱስ፣ ብላቴን ጌታ ኅሩይ ወልደሥላሴ፣ 
መርስዔ ኀዘን ወልደቂርቆስ፣ ተክለሐዋርያት ተክለማርያም 
… የመሳሰሉት በመንግሥት ከፍተኛ የሥራ ኃላፊነት ላይ 
የሚገኙ ነበሩ።  የአደፍርስ ደራሲ ዳኛቸው ወርቁ እንደዚሁ 
በመንግሥት የሥራ ኃላፊነት ላይ ይሠራ ነበር።  

እዚህ ላይ አንድ ከግምት መግባት ያለበት ነገር የዘመኑ 

ዓውድ ነው።  በዚያን ዘመን ። የተማሩ።  የሚባሉት 
በመንግሥት የሥራ ኃላፊነት ላይ ያሉት ናቸው።  ስለዚህ 
ደራሲ የመሆን ፍላጎቱና ዕድሉ የሚኖራቸውም እነርሱው 
ናቸው።  

በዚህ ዘመን ግን ነገሩ ተቀያይሯል።  ብዙ ነገር የማስተዋል 
ዕድል ያላቸው በከፍተኛ የመንግሥት የሥራ ኃላፊነት ላይ 
ያሉት ቢሆኑም፤  ግን አይጽፉም።  ደራሲ ማለት በሥነ ጽሑፍ 
የተመረቀ፣ ሥራውም መጽሐፍ መጻፍ ብቻ የሆነ እስኪመስል 
ድረስ ለጥቂት ልቦለድና ግጥም ፀሐፊዎች ብቻ ተሰጥቷል።  አንድ 
በሌላ ዘርፍ ላይ ያለ ሰው መጽሐፍ ሲጽፍ ‹‹ደራሲ›› እየተባለ 
ይቀለድበታል።  ዋናው ነገር የጻፈው መጽሐፍ ሥነ ጽሑፋዊ 
ውበቱና ይዘቱ ምንድነው? የሚለው ነው እንጂ፤ እንጂነርም ሆነ 
ሐኪም፣ የቤት ሠራተኛም ሆነች የበረራ አስተናጋጅ፣ ዳኛም ሆነች 
ወታደር ደራሲ መሆንና መባል ትችላለች/ይችላል።  

ስለዚህ፣ የሙሉ ጊዜ ደራሲ ማለት ምን ማለት ነው? አንድ 
ሰው እንዴት የሙሉ ጊዜ ደራሲ መሆን ይችላል? የሙሉ ጊዜ 
ፀሐፊ ከሆነ ምንድነው የሚጽፍልን? ከየት ያመጣውን? ለመጻፍ 
ተብሎ የሚደረግ እንቅስቃሴ እግረ መንገድ እንደሚገኘው ሀሳብ 
ማራኪ ይሆናል ወይ? ‹‹እስኪ ለድርሰት ሀሳብ የሚሆነኝ ነገር 
ለማግኘት ወጣ ልበል›› ተብሎ ቢወጣ ተፈጥሯዊ የሆነውን 
(በእግረ መንገድ የሚገኘውን ማለት ነው) ያህል አስገራሚ 
ይሆናል ወይ? ለመጻፍ ተብሎ የሚኬደው ምናልባትም ለዘገባ 
ሥራ ነው።  የሚጻፈውም ሥነጽሑፋዊ በሆነ መንገድ ሳይሆን 
በቀጥታ ሁነቱን ለሕዝብ ለመናገር ነው።  

አንድ ሐኪም፣ ኢንጂነር፣ ዳኛ፣ ወታደር፣ ባለሥልጣን፣ 
ወይም በየትኛውም የግል ዘርፍ ላይ የተሠማራ ሰው ግን 
በእንቅስቃሴዎቹ ውስጥ ሁሉ ያጋጠሙትንና ያስተዋለውን 
የራሱን ሥነ ጽሑፋዊ የፈጠራ ውበት ጨምሮ ቢጽፍ 
የብዙዎችን የልብ ትርታ የሚዳስስ ይሆናል።  ችግሩ ግን 
በሀገራችን በእነዚህ ሙያዎች ላይ የተሰማሩ ሰዎች የመጻፍ 
ድፍረት የላቸውም።  ምክንያቱም ደራሲ ሲባል ለእነዚያ 
በልቦለድና በግጥም ለታወቁት ሰዎች ብቻ የተሰጠ መስሎ ነው 
የሚታያቸው።   

ድርሰት ማለት መጻፍ ማለት ነውና ለተወሰኑ ሰዎች ብቻ 
የሚሰጥ መሆን የለበትም።

በጋዜጣው ሪፖርተር

በዩክሬን መፈንቅለ መንግሥት ለማድረግ እና አመፅ 
ለማስነሳት ሲንቀሳቀሱ የነበሩ ኃይሎች በቁጥጥር ስር መዋላቸው 
ተሰምቷል፡፡

ቪቼ በሚል መጠሪያ የተሰየመው ቡድን አባላት በዩክሬን 
ዋና ከተማ ኪቭ ብጥብጥ እና አመፅ ለመቀስቀስ እንዲሁም 
ፓርላማውን ለመቆጣጠር አቅደው እንደነበር ተደርሶበታል ነው 
የተባለው፡፡

የዩክሬን ብሔራዊ ደኅንነት አገልግሎት ባወጣው መረጃ 
ቡድኑ ፓርላማውን ከመቆጣጠር ባለፈ ቁልፍ ወታደራዊ እና 
ፖለቲካዊ አመራሮችን ከኃላፊነት ለማንሳት አሲሮ እንደነበር 
ገልጿል፡፡ 

የመፈንቅለ መንግሥት ሙከራውን ለማድረግ አቅደው 
የነበረው ባሳለፍነው ዓርብ በአደባባይ በተከበረው የሕገ 
መንግሥት ቀን ሕዝባዊ አመፅ ካስነሱ በኋላ እሁድ እለት 
መፈንቅለ መንግሥቱን ለማድረግ እቅድ ይዘው እንደነበር ነው 
የተነገረው፡፡

በስም ያልተገለጹ የዩክሬን እና የውጭ መገናኛ ብዙኃን 
መፈንቅለ መንግሥቱን ለመዘገብ ዝግጅት ስለማድረጋቸው 
እንደተደረሰበት በደኅንነት ተቋሙ ሪፖርት ላይ ይፋ ተደርጓል፡፡

በተጠርጣሪዎቹ መኖሪያ ቤት ውስጥ በርካታ ተቀጣጣይ 
ፈንጆች፣ የተለያየ አይነት የጦር መሣሪያዎች፣ ኮምፒውተሮች 
እና የመገናኛ መሣሪያዎች ተይዘዋል፡፡ 

የመፈንቅለ መንግሥቱ መሪ ነው የተባለ ግለሰብ ቁጥራቸው 
እስከ ሁለት ሺህ የሚጠጉ የታጠቁ ቅጥር ወታደሮችን መልምሎ 
የዩክሬን ፓርላማን ለመቆጣጠር የሚያስችሉ ዝግጅቶችን 
አጠናቆ እንደነበር ነው የተነገረው፡፡  

የዩክሬን ብሔራዊ ደኅንነት አገልግሎት ግለሰቦቹ ከሩሲያ 
ጋር ግንኙነት ሊኖራቸው እንደሚችል ከፍተኛ ጥርጣሬ 
እንዳለው የገለጸ ሲሆን፤ በይፋ ሩሲያን ለመወንጀል የሚያስችል 
ሁነኛ መረጃ ግን በእጁ ላይ እንደማይገኝ ገልጿል፡፡

በአሁኑ ወቅት ሕገ መንግሥትን በኃይል ለመገልበጥ ሙከራ 
ክስ የቀረበባቸው ተጠርጣሪዎቹ ጥፋተኝነታቸው ከተረጋገጠ 
እስከ 10 ዓመት ጽኑ እሥራት የሚጠብቃቸው ይሆናል።

በዩክሬን የመፈንቅለ መንግሥት ሙከራ ለማድረግ ሲያሴሩ 
ነበር የተባሉ ኃይሎች በቁጥጥር ስር ዋሉ

በጋዜጣው ሪፖርተር

እስራኤል በጋዛ ሁለተኛ ግዙፍ ከተማ በሆነችው 
ካን ዮኒስ የሚኖሩ ፍልስጤማውያን አካባቢውን ለቀው 
እንዲወጡ ትዕዛዝ ሰጠች፡፡ 

ከትናንት በስቲያ ጀምሮ በከተማዋ በአስቸጋሪ 
ሁኔታ ውስጥ የሚኖሩ ፍልስጤማውያን የአየር ላይ 
ጥቃት ቀዝቀዝ ወዳለባት ራፋ ለመጓዝ ሲንቀሳቀሱ 
ታይተዋል፡፡ 

በደቡባዊ የጋዛ ክፍል በአዲስ መልክ የተጀመረውን 
አዲስ ጥቃት ተከትሎ እስካሁን ስምንት ሰዎች ሲሞቱ 
ከ30 የሚልቁት ደግሞ መቁሰላቸው ተሰምቷል፡፡

የምድር ላይ ዘመቻው የተጀመረው በካን ዮኒስ 
አካባቢ ከሃማስ ጋር በትብብር ይዋጋል የሚባለው 
ኢስላሚክ ጃሐድ የተሰኘው ታጣቂ ሮኬት ወደ 
እሥራኤል መተኮሱን ተከትሎ መሆኑ ተነግሯል፡፡

የእሥራኤል ጦር 20 ሮኬቶች ከካን ዮኒስ 
መተኮሳቸውን እና አብዛኞቹን ማክሸፍ መቻሉን ነው 
ያስታወቀው፡፡ 

የካን ዮኒስ ነዋሪዎች በእጅ ስልኮቻቸው ላይ 
አካባቢውን ለቀው እንዲወጡ የድምፅ መልዕክት 
እንደደረሳቸው የተናገሩ ሲሆን፤ አልማዋሲ ወደ ተሰኘው 
በእሥራኤል ጦር ቁጥጥር ስር ወደሚገኝው ስፍራ 
እንዲያቀኑ እንደተነገራቸውም ነው የገለጹት፡፡

የተባበሩት መንግሥታት ድርጅት ዋና ጸሐፊ 
አንቶኒዮ ጉተሬዝ እሥራኤል አዲስ የጀመረችው የምድር 
ላይ ዘመቻ በጋዛ ለንጹሐን ደህንነት ዋስትና የሚሆን 
ምንም ስፍራ እንዳይኖር የሚያደርግ ነው ብለዋል፡፡ 

በሃማስ እና እስራኤል መካከል የተኩስ አቁም 
ስምምነት እስካልተደረሰ ድረስ ይህ ደም አፋሳሽ ጦርነት 

እስራኤል በካን ዮኒስ የሚኖሩ ፍልስጤማውያን 
አካባቢውን ለቀው እንዲወጡ አዘዘች

የንጹሐንን ሕይወት መቅጠፉን አያቆሙም ያሉት ዋና ጸሐፊው 
ፍልስጤማውያን ከጥቃት የሚደበቁበት ምንም አይነት ስፍራ 
በጋዛ የለም ብለዋል፡፡ 

የእሥራኤሉ ጠቅላይ ሚኒስትር ቤንያሚን ኔታንያሁ 
ጦሩ ሀማስን ለማጥፋት መቃረቡን በገለጹበት በትላንትናው 
ንግግራቸው ጥቃቱ ተጠናክሮ እንደሚቀጥል ገልጸዋል፡፡

ሁለት ነጥብ ሦስት ሚሊዮን የጋዛ ነዋሪዎች በአሁኑ ወቅት 
ቤት ንብረታቸውን ጥለው የተፈናቀሉ ሲሆን በአካባቢው በቂ 
እርዳታ አለመድረስ ከፍተኛ ረሀብን ሊያስከትል እንደሚችል 
የተለያዩ ዓለም አቀፍ ተቋማት በማስጠንቀቅ ላይ መሆናቸውን 
የዘገበው አል ዓይን ነው፡፡

 ከ8 ወራት በላይ በዘለቀው የጋዛ ጦርነት እስካሁን 37 
ሺህ 900 ንጹሐን ሕይወታቸውን ሲያጡ ከ80 ሺህ የሚልቁት 
ደግሞ የተለያየ መጠን ያለው ጉዳት ደርሶባቸዋል፡፡ 

አሜሪካ እና የፀጥታው ምክር ቤትን ጨምሮ የተለያዩ 
የዓለም መሪዎች በሁለቱ ወገኖች መካከል የተኩስ አቁም ተደርጎ 
ጦርነቱ እንዲቋጭ ጥሪ ቢያቀርቡም ሁነኛ መፍትሔን ገቢራዊ 
ማድረግ ተስኗቸው ጦርነቱ አሁንም ተጠናክሮ ቀጥሏል፡፡

ማህበራዊ 

ባለውለታዎቻችን
ክብረአብ በላቸው 

በኢትዮጵያ በአመሠራረታቸው ቀደምት ከሆኑና 
ለኢትዮጵያውያን ጉልህ አገልግሎት ከሰጡ የሕዝብ 
ተቋማት መካከል የብሔራዊ እንስሳት ጤና ጥበቃ 
ኢንስቲትዩት በግንባር ቀደምትነት የሚጠቀስ ነው።

በድሮው ፓስተር_ኢንስቲትዩት በከብት ሕክምና /
Imperial Veterinary Laboratory/ ክፍል ስር ሲሰራ 
የነበረው የአሁኑ ብሔራዊ የእንስሳት ጤና ጥበቃ 
ኢንስቲትዩት የተቋቋመው በ1956 ዓ.ም ነው።  በወቅቱ 
የተመሰረተው ይህ ተቋም፣ በንጉሰ ነገስቱ መልካም ፈቃድ 
ወደ ቢሾፍቱ ተዘዋውሮ የከብት ሕክምና ኢንስቲትዩት /
Imperial Veterinary Institute/ በሚል ነበር።  

ኢንስቲትዩቱ በጅማሮው በግብርና ሚኒስቴር 
እንስሳት ጤና ጥበቃ መምሪያ ስር ተዋቅሮ ለአስተዳርና 
ለመስክ ሥራ እንቅስቃሴ ከሚኒስትሩ ጽ/ቤት 
ሲረዳ ነበር።  በመቀጠልም ከፈረንሳይ መንግሥት 
(FRENCH VETERINARY MIS- SION) የቴክኒክ 
ተራድዖ በመፈቀዱ የነበረውን ውስን የሰው ኃይልና 
የፋይናንስ አቅም አጠናክሮ ግልጋሎቱን በተሻለ መንገድ 
ለተጠቃሚው ሲሰጥ ቆየ። 

የተለያዩ የእንስሳት በሽታ መከላከያ ክትባቶችን 
እንዲያመርት በቢሾፍቱ ከተማ የተመሰረተ የመንግስት 
ተቋም ሲሆን፣ እንደገና በመንግስት ልማት ድርጅትነት 
በአዋጅ ቁጥር 25/84 እንዲሁም በሚኒስትሮች ምክር 
ቤት ደንብ ቁጥር 52/1991 በኢትዮጵያ ጥራት ያላቸው 
የእንስሳት በሽታ መከላከያ ክትባቶችን፣ መድኃኒቶችን 
እና ባዮሎጂካሎችን እንዲያመርት በተፈቀደ ካፒታል 45 
ነጥብ 74 ሚሊዮን ብር ከዚህ ውስጥ ደግሞ በዓይነት እና 
በጥሬ ገንዘብ 40 ነጥብ 19 ሚሊዮን ብር በመክፈል በ 
1991  ዓ.ም ተቋቋመ።

በ2015 ዓ.ም የመቋቋሚያ ደንቡ ተሻሽሎ በመንግስት 
ልማት ድርጅትነት በአዋጅ ቁጥር 25/84 እንዲሁም 
በሚኒስትሮች ምክር ቤት ደንብ ቁጥር 536/2015 
ጥራት ያላቸው የእንስሳት በሽታ መከላከያ ክትባቶችን፣ 
መድኃኒቶችን እና ባዮሎጂካሎችን እንዲያመርት 
በተፈቀደ ካፒታል 2.6 ቢሊዮን ብር ከዚህ ውስጥ 
በዓይነት እና በጥሬ ገንዘብ 640 ሚልዮን ብር በመክፈል 
የተቋቋመ ተቋም ነው።  

ብሔራዊ የእንስሳት ጤና ጥበቃ ኢንስቲትዩት 
በሚኒስትሮች ምክር ቤት ደንብ ቁጥር 52/91 የተሰጠውን 
ኃላፊነት በአግባቡ ለመወጣት እየተጋ ያለ ተቋም 
ነው።  እየጨመረ የመጣውን ከተገልጋዮችን ፍላጎት 
ጋር  የተጣጣመ አገልግሎት ለመስጠት ስትራቴጂካዊ 
የትኩረት መስኮች ለይቶ በመንቀሳቀስ ላይ ነው።  ያለውን 
ካፒታል ኢንቨስት እያደረገ ተግባሩን ለማሳደግ፣ የእንስሳት 
መድኃኒት ለማምረትና ለማቅረብ፣ የደንበኞችን ዕርካታን 
ለማሳደግ ከፍተኛ ርብርብ እያደረገ ይገኛል። 

የማምረት አቅም፦
ተቋሙ ሲመሰረት ከነበረው ከአራት ዓይነት 

ክትባቶች ተነስቶ በአሁኑ ጊዜ 23 የተለያዩ የእንስሳት 
በሽታ መከላከያ ክትባቶች አሳድጓል።  ማለትም ዘጠኝ 
በባክቴሪያ እና 14 በቫይረስ ለሚከሰቱ በሽታዎች መከላከያ 
ክትባቶችን በማምረት ለአገር ውስጥና ለውጭ አገር 
ደንበኞች እያቀረበም ነው።  የተቋሙ ክትባት የማምረት 
አቅም ጣሪያ ወደ 450 ሚሊዮን መጠን (ዶዝ) የሚጠጋ 
(448,245,067) ሲሆን፣ ሲመሰረት ከነበረው በዓመት 
አምስት ሺህ መጠን (ዶዝ) አሁን ወደ 340 ሚሊዮን ዶዝ 
ያህል (336,605,708) ክፍ ማለት የቻለ ነው።  

በተጨማሪም ክትባት ላልተመረተላቸው የእንስሳት 
በሽታዎች የክትባት ማበልፀግ ሥራና ኢንስቲትዩቱ 
ከሚያመርታቸው ክትባቶች ውስጥ መሻሻል 
የሚያስፈልጋቸውን በመለየት የማሻሻል ስራ በማከናወን 
ላይ ይገኛል።  እንዲሁም በአሁኑ ጊዜ አዲስ የእንስሳት 
መድኃኒት ማቀነባበሪያ ፋብሪካ ገንብቶ ወደ ስራ የገባ 
ሲሆን፣ ፋብሪካው በአሁኑ ጊዜ ሶስት ዓይነት የተለያዩ 
የእንስሳት መድኃኒቶችን የሚያመርትና በሙሉ አቅሙ 
ወደ ስራ ሲገባ በዓመት በአንድ ፈረቃ (ሽፍት) 12 ነጥብ 
12 ሚሊዮን ቦለስ የማምረት አቅም አለው። 

የክትባት ማምረት ስራውን የጀመረው ኋላቀር 
በሚባል የማምረቻ መሳሪያና የአመራረት ዘዴ ሲሆን፣ 
ቁጥሩ ከ40 በማይበልጥ የሰው ኃይል፣ በዓመት ከሁለት 
እስከ አራት ሚሊዮን መጠን (ዶዝ) ክትባት ምርት፣ 
ከአራት እስከ ስድስት የማይበልጡ የክትባት አይነቶችና 

ከግማሽ ክፍለ ዘመን በላይ - ኢትዮጵያን በማገልገል

በ92 ሺህ ብር በጀት ነበር።  አቅሙን ከጊዜ ወደ ጊዜ 
እያሳደገ በመምጣት በሰው ኃይል፣ ምቹ የስራ አካባቢ 
በመፍጠር፣ በመስሪያና ምርት አቅርቦት፤ የጥራት 
ስራ አመራርን ተግባራዊ በማድረግ ዓለም አቀፋዊ 
ተወዳዳሪነትን አጎልብቶ የክትባት ምርቶቹን ለሀገር 
ውስጥና ለውጪ ደንበኞች ተደራሽ ለማድረግ የሚያስችል 
አቅም ፈጥሯል። 

ብሔራዊ የእንስሳት ጤና ጥበቃ ኢንስቲትዩት፤ 
በኢትዮጵያ በእንስሳት ጤና ዙሪያ ከሚሰሩ ተቋማት 
መካከል ረዥም ዕድሜ ያስቆጠረና ለሀገሪቱ በዋናነት 
የእንስሳት በሽታ መከላከያ ክትባት በማምረት ታሪክ 
በግንባር ቀደምትነት የሚነሳ ተቋም ነው። ኢንስቲትዩቱ 
ከምስረታው ዓመት ከ1956 ዓ.ም እስከ ዛሬ 2016 ዓ.ም 
ድረስ በእንስሳት ክትባት ምርት፣ የምርምር ሥራዎች 

በማካሄድ ስኬቶችን አስመዝግቧል። 
የእንስሳት በሽታን በተለይም የደስታ በሽታን 

ለመከላከልና ለማጥፋት በተደረገው አህጉራዊ ዘመቻ 
ክትባቶችን በማምረትና በማቅረብ ያበረከተው አስተዋጽኦ 
በሀገርና በአፍሪካ ደረጃ ምንጊዜም የሚታወሱና እውቅና 
ካገኘባቸው ሰስኬቶች መካካል የሚጠቀስ ነው።

ተቋሙ፣ በ1982 እ.ኤ.አ የዓለም አቀፍ የወርቅ 
ሜርኩሪ ተሸላሚ ብቸኛ ኢንስቲትዩት ለመሆን የበቃ 
ነው።  በተለይ በቀንድ ከብት ገዳይነቱ ቀዳሚ ነበር 
የተባለለትን የሚሊዮኖች አርሶና አርብቶ አደርን 
ለጉዳት የዳረገውን የደስታ በሽታን ከሀገሪቱ ለማጥፋትና 
ለመቆጣጠር በተደረገ ዘመቻ የኢንስቲትዩቱ ሚና 
ከፍተኛ እንደነበር ይታወቃል። ለዚህም በቅርቡ በኬንያ 
በተካሄደው የደስታ በሽታ ከዓለም እንዲሁም ከአፍሪካ 
የጠፋበትን 10ኛ ዓመት መታሰቢያ ምክንያት በማድረግ 
የደስታ በሽታን ከአፍሪካ ለማጥፋት ተቋሙ ላበረከተው 
አስተዋጽኦ ከአፍሪካ ሕብረት እውቅና አግኝቷል።

የኢንስቲትዩቱ ዋና ዳይሬክተር ዶክተር ታከለ 
አባይነህ እንደሚናገሩት፤ ኢንስቲትዩቱ የእንስሳት ሀብት 
ዘርፉን ከመደገፍና የውስጥ ቴክኖሎጂ አቅምን ከመገንባት 
ባሻገር የሀገር ኢኮኖሚን ከመገንባት አንፃር ትልቅ እምቅ 
አቅም አለው።

ባለፉት 60 ዓመታት የእንሰሳት አርቢውን 
ሕብረተሰብ ዋነኛ ችግሮች የሆኑትን ተላላፊ የእንሰሳት 
በሽታዎች ለመከላከልና ለመቆጣጠር እንዲቻል 
ከተቋቋመበት ከ1956 ዓ.ም ጀምሮ በክትባት ምርት 
እንዲሁም በበሽታ ምርምርና ምርመራ ላይ በትጋት ሲሰራ 
ቆይቷል፤ ከ2014 በጀት ዓመት ጀምሮ ደግሞ በእንስሳት 
መድሃኒት ማቀነባበር ከመንግስት የተሰጠውን ተልእኮ 
በስኬት እየተወጣ ይገኛል።

እንደ ዶክተር ታከለ ገለፃ፤ ተቋሙ ሲመሰረት ከ10 
በማይበልጡ ኢትዮጵያውያን ሰራኞችና በውጭ አገራት 
የባለሙያዎች ድጋፍ ስራ የጀመረ ነው።  በአሁኑ ጊዜ 350 
ቋሚ ሠራተኞችን የያዘ ሙሉ በሙሉ በኢትዮጵያውን 
ባለሙያዎች የሚሰራ ለመሆን በቅቷል፤ በአሁኑ ወቅት 
በሀገር ደረጃ ብቸኛ በምርምር የተደገፈ የክትባትና 
ባዮሎጂካልስ አምራች ተቋም ነው። 

ኢንስቲትዩቱ፣ በኢትዮጵያ ጥራት ያላቸው የተለያዩ 
የእንስሳት በሽታ መከላከያ ክትባቶችን፣ መድኃኒቶችን እና 
ባዮሎጂካሎችን በማምረት ለአገር ውስጥ ተጠቃሚዎች 
በተመጣጣኝ ዋጋ በማቅረብ 85 በመቶ የሚሆነው ሕዝብ 
የተሰማራበትን የግብርናውን ዘርፍ እየደገፈ የሚገኝ 
በመሆኑ እያበረከተ ያለው ሀገራዊ  አስተዋጽዎ እጅግ 

ከፍተኛ ነው።
ከዚህም ባሻገር እነዚህ ምርቶች በተቋሙ ባይመረቱ 

ከውጭ ሀገር ቢገዙ ሊወጣ የሚችለውን የውጭ ምንዛሪ 
ከማስቀረት አንጻር ሚናው የጎላ ነው።  

በተጨማሪም በ60 ዓመት ጉዞ ውስጥ ሀገሪቱ የደስታ 
በሽታን ለመቆጣጠር እንዲሁም ለማጥፋት ያወጣቸውን 
መርሃ ግብር ኢንስቲትዩቱ ክትባት በማምረት ሚናውን 
መወጣቱ ዛሬ ላይ ከዚህ አስከፊና የአርብቶ አደሩን 
ኢኮኖሚ ካወረደ ገዳይ በሽታ ነጻ ለማውጣት በተደረገው 
ርብርብ ያበረከተው አስተዋጽኦ ከስኬት ታሪኮቹ መካከል 
ተጠቃሽ ነው። 

ኢንስቲትዩቱ እስከ ዛሬ ባካበተው ልምድና የአሰራር 
ሂደትን እንዲሁም ትርፋማነቱን በመገንዘብ አቅሙን 
መገንባት እንዲያስችለው በሚኒስትሮች ምክር ቤት 
የኢንስቲትዩቱ የተፈቀደ ካፒታል ወደ ሁለት ነጥብ 
ስድስት ቢሊዮን ብር እንዲያድግ መፈቀዱ ታውቋል።  
እንዲሁም የሰው ክትባት እንዲያመርት የተጠቀመው 
ሺልድ ክስ ኢንተርፕራይስ ጋር በኢትዮ ባዮፋርማ 
ግሩፕ በአንድ ጥላ ስር መደራጀቱ የማምረት አቅሙንና 
የአመራረት ቴክኖሎጂውን ለማዘመን መልካም አጋጣሚ 
የሚፈጥርለት ይሆናል ሲሉም ዶክተሩ ገልጸዋል። 

ዶክተር ታከለ እንደሚሉት፤ አዳዲስ ምርቶችን ወደ 
ገበያ ሲያስገባ ከሌሎች የቴክኖሎጂ ድጋፍና ሽግግር አድርጎ 
ሳይሆን በራሱ ምርምር በማድረግና ምርቶችን በማበልጸግ 
መሆኑ ተቋሙ ምርምርና ስርጸት አዲስ ቴክኖሎጂን 
የማፍለቅ ትልቅ አቅም ያለው መሆኑን ያሳያል።  

ከዚህ ባሻገር ኢንስቲትዩቱ ከተለያዩ ዓለም አቀፍና 
ሀገር በቀል ተቋማት ለምርምር የሚደረጉ የፋይናንስ ድጋፍ 
ውድድሮች ላይ በመሳተፍና በማሸነፍ የኢንስቲትዩቱን 
የክትባት ምርምር ስራ፤ የላቦራቶሪና የሰው ኃይል አቅም 
በመገንባት ረገድ ከፍተኛ ስኬት አስመዝግቧል ይላሉ።

ተቋሙ እንደ ሀገር ለእንስሳት ጤና ዘርፍ ልማት 
ትልቅ አስተዋጽኦ በማበርከት የተለያዩ ዓለም አቀፋዊና 
ሀገራዊ እውቅናዎችን አግኝቷል።  ተጠቃሽ ከሆኑት 
መካከል ለአገር ልማት ባበረከተው አስተዋፅኦ በ1975 
ዓ.ም 22ኛው የሰላምና የትብብር ኮንፍረንስ ላይ ዓለም 
አቀፍ የወርቅ ሜርኩሪና 7ኛው አገር አቀፍ የሳይንስ፣ 
ቴክኖሎጂና ኢኖቬሽን ላይ በ2008 ዓ.ም ከሳይንስና 
ቴክኖሎጂ ሚኒስቴር የወርቅ ሜዳሊያ በመሸለም ሀገራዊ 
እውቅናዎችን ሁለት ጊዜ አግኝቷል። 

በምርታማነቱና በጥራት ሥራ አመራሩ ተወዳዳሪ 
በመሆኑ የISO 9001:2000፣ 2008፣ 2015 እንዲሁም 
በምርምር ላብራቶሪዎች የISO 17025፤ 2005፣ 2017 
እንዲሁም በመልካም አመራረት ትግበራ እውቅና 
ማግኘትና ማስቀጠል ችሏል። 

በአሁኑ ወቅት ኢንስቲትዩቱ የክትባት ምርቶቹን 
የመልካም አመራረት ዘዴንና ዘመኑ የደረሰበትን የክትባት 
አመራረት ቴክኖሎጂ በመተግበር አቅሙን በመገንባት 
ላይ ይገኛል።  የምርቶቹን ተደራሽነትና ዓለም አቀፍ 
ተወዳዳሪነቱን ለማሳደግ እንዲያስችለው አዲስ የክትባት 
ማምረቻ ላቦራቶሪ ግንባታ ማስፋፊያ ፕሮጀክት አቅዶ 
እንቅስቃሴ እንደጀመረ ዋና ዳይሬክተሩ ይናገራሉ።

ኢትዮጵያ ከአፍሪካ በቀንድ ከብት ሀብት ቀዳሚ 
ብትሆንም ከዘርፉ መጠቀም ያልቻለችው ዘመናዊ 
የእንስሳት ሕክምና እና እርባታ ባለመኖሩ እንደሆነ 
መረጃዎች ያመላክታሉ፤ በዚህም ኢትዮጵያ ከእንስሳት 
ሀብቷ እንድትጠቀም በዘርፉ ያሉ ተቋማትና የምርምር 
ስራዎች ሚና ከፍተኛ ነው።

ኢትዮጵያ ከእንስሳት ሃብቷ ተገቢውን ጥቅም 
እንዳታገኝ እንቅፋት ከሆኑ ተግዳሮቶች አንዱ የእንስሳት 
በሽታ ነው።  በተለይም ድንበር ዘለል የእንስሳት በሽታዎች 
በግና ፍየሎችን የሚያጠቃው ደስታ መሰል በሽታ ሲሆን፣ 
በዓለም የእንስሳት ጤና ድርጅት እኤአ በ2030 በሽታውን 
ሙሉ በሙሉ ለመቆጣጠር ከስምምነት ላይ መደረሱን 
እና ኢትዮጵያም እኤአ በ2027 በሽታውን ሙሉ በሙሉ 
ለመቆጣጠር ፕሮግራም ቀርፃ በትኩረት እየሰራች 
ትገኛለች፤ በዚህ ረገድ ኢንስቲትዩት እየተወጣው ያለው 
ሚና ጉልህ ነው።

እኛም በዚህ የባለውለታዎቻችን አምድ ከተመሠረተ 
ስድስት አስርት ዓመታትን ያስቆጠረውንና ነገን አርቆ 
ማሰብ በሚችሉ ጥቂት ኢትዮጵያውያን ተመሥርቶ ዛሬ 
ላይ በአራቱም የሀገሪቱ ማዕዘናት ተደራሽ የሆነ የእንስሳት 
ሕክምና በመስጠት አለኝታ ሆኖ ያገለገለውን አንጋፋ 
ተቋም እንዲህ አመሰገንን። ሰላም! 

ለአገር ልማት ባበረከተው 
አስተዋፅኦ በ1975 ዓ.ም 22ኛው 
የሰላምና የትብብር ኮንፍረንስ ላይ 

ዓለም አቀፍ የወርቅ ሜርኩሪና 
7ኛው አገር አቀፍ የሳይንስ፣ 

ቴክኖሎጂና ኢኖቬሽን ላይ በ2008 
ዓ.ም ከሳይንስና ቴክኖሎጂ 
ሚኒስቴር የወርቅ ሜዳሊያ 

በመሸለም ሀገራዊ እውቅናዎችን 
ሁለት ጊዜ አግኝቷል

ስፖርት
       አዲስ ዘመን   ረቡዕ ሰኔ 26 ቀን 2016 ዓ.ም

በአራዳ ክፍለ ከተማ አስተዳደር ስር በአበበች ጎበና የመጀመሪያ ደረጃ ት/ቤት ከዚህ በታች በወጣው በዲግሪ ባለ ክፍት የሥራ መደብ ላይ በቋሚነት ቀጥሮ 

ለማሠራት ይፈልጋል፡፡ በመሆኑም ከዚህ በታች የተዘረዘረውን መስፈርት የምታሟሉ አመልካቾች ይህ ማስታወቂያ ከወጣበት ቀን ጀምሮ ባሉት 10/አሥር/ 

ተከታታይ የሥራ ቀናት መመዝገብ የምትችሉ መሆኑን እንገልጻለን፡፡

ተ.ቁ
 የሥራ መደቡ 

መጠሪያ
 ደረጃ የሥራ መደቡ ተፈላጊ ችሎታ እና የትምህርት ዝግጅት  ብዛት  ደመወዝ  ጥቅማጥቅም

1
የሰው ሀብት አስ/

ቡድን መሪ -1
 XII

በሰው ሀብት አስተዳደር/H R M/  በሥራ አመራር፣ 

በሕዝብ አስተዳደርና በፖለቲካል ሳይንስ ዓለም 

አቀፍ ግንኙነት  ፣ በት/ት ዕቅድና አመራር በዲግሪ 

የተመረቀ/ች 8 ዓመት አግባብነት ያለው የሥራ ልምድ

 01
 ብር 

8017.00

 መንግስት የፈቀደውን 

ጥቅማጥቅም ያካተተ

ማሳሰቢያ፡- ለመመዝገብ ሲመጡ ከሚሠሩበት ተቋም የሥራ አፈጻጸም ውጤት እና ዋናውንና ኮፒውን የት/ት ማስረጃ ግልባጩን ማቅረብ ይኖርባቸዋል፡፡

•	 የመመዝገቢያ ቦታ፡- አበበች ጎበና የመ/ደ/ት/ቤት የሰ/ኃ/አስ/ቡድን ቢሮ

•	 ምዝገባው የሚጀምረውና የሚጠናቀቅበት ቀን ፡- ሰኔ 24/10/2016 ዓ.ም እስከ 05/11/2016 ዓ.ም

•	 ስልክ ቁጥር፡- 0111-70-93-54

•	 አድራሻ፡- አቤት ሆስፒታል ወደ ላይ ከፍ ብሎ ወደ ቀኝ 500 ሜትር ገባ ብሎ አበበች ጎበና እናቶችና ህፃናት ሆስፒታል ፊት ለፊት።

  በአራዳ ክፍለ ከተማ አስተዳደር የአበበች ጎበና
 የመጀመሪያ ደረጃ ት/ቤት

አስቸኳይ የቋሚ ሥራ ቅጥር ማስታወቂያ

ብርሃን ፈይሳ

ከኢትዮጵያ ዘመናዊ ስፖርት ጋር እኩያ ሊባሉ 
ከሚችሉ ክለቦች መካከል መቻል ተጠቃሽ ነው።  
የሀሃገርን ዳር ድንበር ከማስጠበቅ ባለፈ በዓለም አቀፍ 
አደባባይ የስኬት ታሪክን የሚጋራው ጦሩ ዘመናትን 
ተሻግሮ ዛሬም ድረስ ምርጥ ስፖርተኞችን ለማፍራት 
በመትጋት ላይ ይገኛል።  በ1936 ዓም ምሥረታውን 
ያደረገው አንጋፋው መቻል የ80ኛ ዓመት በዓሉን ‹‹መቻል 
ለኢትዮጵያ›› በሚል መሪ ሃሳብ በተለያዩ መርሐ ግብሮች 
እያከበረ መሆኑ ይታወቃል። 

በርካታ ሁነቶችን ባቀፈው ክብረ በዓል አንጋፋ 
የክለቡን ሙያተኞች ያሳተፈና፤ መቻልን በምን መልኩ 
ወደ ስመጥር ክለብነት ማድረስ ይችላል በሚለው ላይ 
ያተኮረ የውይይት መድረክም ተከናውኗል።  መድረኩን 
በንግግር የከፈቱት የኢፌዴሪ መከላከያ ሚኒስትር ኢንጂነር 
አይሻ መሐመድ፤ ስፖርትና ሠራዊት የማይነጣጠሉ 
የአንድ ሳንቲም ሁለት ገጽታ መሆናቸውን ጠቁመዋል።  
ወታደራዊ ቁመናው የተስተካከለ አካላዊና አዕምሯዊ 
ጥንካሬ ያለው መሆን የወታደር መለያ ነው።  ለዚህም 
ሁነኛ መሣሪያ ስፖርት ሲሆን፤ ችግሮችን ተቋቁሞ ግዳጁን 
በብቃት እንዲወጣ ያስችለዋል።  

በመሆኑም ሠራዊቱ የእርስ በእርስ ውድድር ከማድረግ 
አልፎ በሀገር አቀፍ፣ በአሕጉራዊና ዓለም አቀፍ ውድድሮች 
የበኩሉን አስተዋፅዖ እያበረከተ የሚገኝ የስፖርት ክለብ 
ነው።  መቻል ከምሥረታው ጀምሮ በርካታ ስፖርተኞችን 
ያፈራ አንጋፋ ክለብ ሲሆን፤ የሥራ አመራር ቦርዱ ሊያሳካ 
ለያዛቸው እቅዶች ግብዓት የሚሆኑ ሃሳቦችን ዋጋ ሰጥቶ 
እንደሚሠራባቸውም ነው ሚኒስትሯ ያብራሩት።     

‹‹ስፖርትና ሠራዊት የማይነጣጠሉ የአንድ ሳንቲም ሁለት ገጽታ ናቸው››

የአንጋፋው ክለብ ታሪካዊ ዳራ የሚያሳይ ዳሰሳም 
በመድረኩ የቀረበ ሲሆን መቻል ለኢትዮጵያ ስፖርት 
የነበረው አስተዋፅዖም ተጠቁሟል።  በጥቅሉ ‹‹ጦሩ›› 
የሚል ቅጽል የሚታወቀው ክለቡ እንደየወቅቱ ጠቅል፣ 
መቻል፣ ፋና፣ ፀሐይ ግባት፣ መከላከያ፣ ማዕከላዊ ዕዝ፣ 
ጦር ሠራዊት፣ ምድር ጦር፣ አየር ኃይል፣ ባሕር ኃይል፣ …
የሚሉ መጠሪያዎችም ነበሩት።  ከምሥረታው ጥቂት 
ዓመታት በኋላ ከ1948 አንስቶ በተለያዩ ስፖርቶች በዓለም 
አቀፍ ደረጃ በሚደረጉ ውድድሮች በመሳተፍም ራሱን 
ብቻ ሳይሆን ሀገርንም ያስጠራና አሁንም በዚያው ሁኔታ 
ለመቀጠል በጥረት ላይ ያለ ክለብ ነው።    

በተለይ በአትሌቲክስ እና እግር ኳስ ስፖርቶች 
ዘመናትን የተሻገረ ዝናን የገነባ ቢሆንም፤ መረብ ኳስ፣ ቦክስ፣ 
ብስክሌት፣ ቅርጫት ኳስ፣ እጅ ኳስ፣ ውሃ ዋና፣ ጠረዼዛ 

ቴኒስ እና ክብደት ማንሳት ስፖርቶችም በውድድሮች ላይ 
ይካፈል ነበር።  ከሜልቦርን ኦሊምፒክ አንስቶ ኢትዮጵያን 
በመድረኩ ለመጀመሪያ ጊዜ የወርቅ ሜዳሊያ በማጥለቅ 
ያስጠራው ሻምበል አበበ ቢቂላን ጨምሮ፤ ባሻዬ ፈለቀ፣ 
ማሞ ወልዴ፣ ምሩፅ ይፍጠር፣ እሸቱ ቱራ፣ ቶሎሳ ቆቱ፣ 
መሐመድ ከድር እና ሐዲስ አበበን የመሳሰሉ አትሌቶች 
የውትድርናው ዓለም ለኢትዮጵያ ያበረከታቸው ቀደምት 
ዕንቁዎች ናቸው።  አሁንም አትሌት ኢማና መርጋ፣ አሊ 
አብዶሽ፣ ሱሌ ኡቱራ፣ ደረሰ መኮንን፣ ድሪባ ጋሪ፣ አልማዝ 
አያና፣ ሙክታር እድሪስ፣ ፀጋዬ ከበደ፣ ቲኪ ገላና፣ ኢብራሂም 
ጄይላን፣ ጌታነህ ሞላ እና ሐዊ ፈይሳን የመሳሰሉ አትሌቶች 
ባለቤት ነው ክለቡ። 

ይሁንና ከ1983 ዓም ጀምሮ አብዛኛዎቹ የጦሩ ክለቦች 
ፈርሰው፣ መጠሪያውም መከላከያ ወደሚል ተቀይሮ የቀድሞ 

ድምቀቱ ደብዝዞ፤ ትኩረቱን በአትሌቲክስ፣ እግር ኳስ 
እና መረብ ኳስ ስፖርቶች ላይ ብቻ አድርጎ መቆየቱ 
ይታወቃል።  የተቋሙን ሪፎርም ተከትሎም ክለቦ 
በቀድሞ ስሙ መቻል እየተባለ በአዲስ መልክ ተደራጅቶ 
የውጤታማነት መንገድ ጀምሯል።  በባለሙያ፣ በካምፕ፣ 
ሙዚየም እና ጂምናዚየሞች ላይም ማሻሻያ የተደረገ 
ሲሆን፤ በቀጣይ ላቀደው ስኬታማነትም ሊሠሩ ይገባሉ 
በሚል በባለሙያ ምክረሃሳብ ቀርቧል።  ይህንንም 
ተከትሎ በመድረኩ ከተገኙ አንጋፋ የክለቡ ስፖርተኞች 
አስተያየት ተሰጥቷል።     

ውይይቱን የመሩት የመቻል ስፖርት ክለብ ሥራ 
አመራር ቦርድ አባል ሜጀር ጄኔራል እንዳልካቸው 
ወልደኪዳን፤ መቻል ትልቅ ታሪክ ያለው፣ እንደ ሀገርም 
ያበረከተው አስተዋፅዖና ያሳረፈው ዐሻራ የማይረሳ 
በመሆኑ የሚታወቅበትን ታላቅነት ለመመለስ የተለያዩ 
ሥራዎች እየተከናወኑ መሆናቸውን አብራርተዋል። 
በመድረኩ የተነሱ ሃሳቦችንም በግብዓትነት የሚወሰዱ 
መሆኑን ጠቁመዋል።  ከተነሱ ሃሳቦች መካከልም የክለብ 
መስፈርት ከሆኑት መካከል አንዱ የሆነው የስታዲየም 
ግንባታ አንዱ ነው።  ከዚህም ጋር ተያይዞ በአየር ኃይል 
የተገነባውና ለብሔራዊ ቡድኑ የኦሊምፒክ ዝግጅት 
እየዋለ የሚገኘው መም የሚበረታታ መሆኑ ተነስቷል።  
በዓለም አቀፍ ውድድሮች ተሳትፎና ውድድሮችን 
በማዘጋጀት ገቢ መሰብሰብ እንዲሁም ስፖንሰር 
ማፈላለግም ተገቢ ነው።  በተጨማሪም ከመቻል ባለፈ 
እንደ አየር ኃይል እና ባሕር ኃይልን የመሰሉ የቀድሞዎቹ 
የተቋሙ ክለቦች ዳግም መቋቋም እንደሚገባቸውም 
ተመላክቷል።        

መቻል የስፖርት ክለብ 80ኛ ዓመት ክብረ በዓሉን ‹‹መቻል ለኢትዮጵያ›› በሚል መሪ ሃሳብ እያከበረ ይገኛል፤

        - ኢንጂነር አይሻ መሐመድ 
             የኢፌዴሪ መከላከያ ሚኒስትር

